Монгол Улсын Их Хурлын 2007 оны намрын ээлжит чуулганы 11 дүгээр сарын 28-ны өдөр /Лхагва гариг/-ийн нэгдсэн хуралдаан 10 цаг 30 минутад УИХ-ын чуулганы нэгдсэн хуралдааны танхимд эхлэв.


Улсын Их Хурлын дарга Д.Лүндээжанцан ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 75 гишүүнээс 57  гишүүн ирж, 76.0 хувийн ирцтэй байв. Үүнд:


Чөлөөтэй: Р.Амаржаргал, Д.Арвин, Сүх.Батболд, Б.Бат-Эрдэнэ,  С.Баярцогт,  Л.Гантөмөр, Д.Ганхуяг,  Л.Гүндалай,  К.Саираан,  Н.Энхболд.


Өвчтэй: Г.Батхүү, Р.Эрдэнэбүрэн

Тасалсан: Ц.Батаа, Х.Баттулга, Э.Бат-Үүл, Б.Жаргалсайхан, Ө.Энхтүвшин, Б.Эрдэнэбат.


Нэг. Монгол Улсын  2008 оны төсвийн тухай хуулийн төсөл /Хоёрдахь хэлэлцүүлэг/


Хэлэлцэж буй асуудалтай холбогдуулан УИХ-ын гишүүн, Сангийн сайдын үүрэг гүйцэтгэгч Н.Баяртсайхан,    газрын дарга Б.Батжаргал, хэлтсийн дарга Б.Нямаа, Ж.Ганбат, О.Бат-Эрдэнэ,  О.Мягмардаш,  Үндэсний аудитын газрын Монгол Улсын ерөнхий аудиторын орлогч Д.Батбаяр, Байгаль орчны сайдын үүрэг гүйцэтгэгч И.Эрдэнэбаатар, Үйлдвэр, худалдааны сайдын үүрэг гүйцэтгэгч Ц.Даваадорж,  Нийслэлийн Засаг дарга бөгөөд Улаанбаатар хотын захирагч Ц.Батбаяр, Үндэсний статистикийн газрын дарга П.Бямбацэрэн, УИХ-ын Тамгын газрын зөвлөх Ч.Ариунхур, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав. 


Хуулийн төслийг хоёрдахь хэлэлцүүлэгт бэлтгэсэн талаархи Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн Л.Одончимэд,  Байгаль орчин, хүнс, хөдөө аж ахуйн байнгын хорооны санал, дүгнэлтийг УИХ-ын гишүүн Ч.Раднаа, Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг УИХ-ын гишүүн Б.Батбаатар,  Төрийн байгуулалтын байнгын хорооны санал, дүгнэлтийг УИХ-ын гишүүн Ж.Гүррагчаа,  Хууль зүйн байнгын хорооны санал, дүгнэлтийг УИХ-ын гишүүн Ц.Жаргал,   Эдийн засгийн байнгын хорооны санал, дүгнэлтийг УИХ-ын гишүүн Ц.Дамиран,  Төсвийн зарлагын хяналтын дэд хорооны санал, дүгнэлтийг УИХ-ын гишүүн З.Энхболд, Төсвийн байнгын хорооны санал, дүгнэлтийг УИХ-ын гишүүн Ч.Улаан нар танилцуулав. 


Байнгын хорооны санал, дүгнэлттэй холбогдуулан УИХ-ын гишүүн С.Ламбаа, Ч.Содномцэрэн, Б.Батбаатар, Ц.Баярсайхан, Б.Мөнхтуяа нарын асуусан асуултад УИХ-ын гишүүн, Сангийн сайдын үүрэг гүйцэтгэгч Н.Баяртсайхан, УИХ-ын гишүүн Ч.Улаан, Л.Пүрэвдорж, З.Энхболд, Д.Одхүү нар хариулж, тайлбар хийв.


Монгол Улсын 2008 оны төсвийн тухай хуулийн төслийг хоёрдахь хэлэлцүүлэгт бэлтгэх явцад Төсвийн байнгын хорооноос дэмжигдсэн зарчмын зөрүүтэй саналын томъёоллоор санал хураалт явуулахаар тогтов.

Д.Лүндээжанцан:  1.Зарим шаардлагагүй орон тоог төсвийн төслөөс хасах, зарим зардлыг бууруулах замаар төсвийн зарлагыг 12.9 тэрбум төгрөгөөр бууруулах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

40

Татгалзсан

  6

Бүгд


46

87.0 хувийн саналаар дэмжигдлээ.

2.Улаанбуудай тариалагчдаас дотоодын гурилын үйлдвэрүүд болон тариаланг дэмжих санд нийлүүлсэн улаанбуудай, үрийн буудайн 1 тн тутамд 80.0 мянган төгрөгийн урамшуулал олгох зориулалтаар Тариаланг дэмжих санд олгох татаасыг 8.0 тэрбум төгрөгөөр нэмэгдүүлэх гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Т.Бадамжунай, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан, Төсвийн байнгын хороо дэмжсэн саналыг дэмжье.

Зөвшөөрсөн

42

Татгалзсан

  4

Бүгд


46

91.3 хувийн саналаар дэмжигдлээ.

3.Үр тариа , гурил, төмс, хүнсний ногоо, мах, сүү үйлдвэрлэгчдэд  5-аас доошгүй жилийн хугацаатай 15-аас дээшгүй хувийн хүүтэй зээл арилжааны банкнаас олгосон нөхцөлд хүүгийн 50.0 хувийн төлбөрийг төр хариуцахад  зориулан 15.0 тэрбум төгрөг нэмж тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Т.Бадамжунай, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

46

Татгалзсан

  0

Бүгд


46

100.0 хувийн саналаар дэмжигдлээ.

4.Улсын Их Хурлын Тусгай хяналтын дэд хорооны саналаар 1173.3 сая төгрөгөөр урсгал зарлагыг нэмэгдүүлэх гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

42

Татгалзсан

  5

Бүгд


47

89.4 хувийн саналаар дэмжигдлээ.

5.Боловсрол, эрүүл мэнд, батлан хамгаалах, цагдаа, шүүхийн шийдвэр гүйцэтгэх алба, хилийн цэрэг, онцгой байдлын албаны хоолны зардалд шаардагдах хөрөнгийг 12.6 тэрбум төгрөгөөр нэмэгдүүлэх гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан, Төсвийн байнгын хороо дэмжсэн саналыг дэмжье.

Зөвшөөрсөн

42

Татгалзсан

  5

Бүгд


47

89.4 хувийн саналаар дэмжигдлээ.

Дээрх саналын тооцоог дахин нягталж үзэхийг анхааруулав.

6.Ерөнхий боловсролын сургуулийн “Үдийн цай” хөтөлбөрийн нэг хүүхэд  өдрийн зардлыг 100 төгрөгөөр нэмэгдүүлж 400 төгрөг болгох арга хэмжээнд 4.1 тэрбум төгрөгөөр зарлагыг нэмэгдүүлэх. “Үдийн цай” хөтөлбөрийн зардал болох 16.5 тэрбум төгрөгийг Монгол Улсыг хөгжүүлэх сангаас улсын төсөвт шилжүүлэх гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

45

Татгалзсан

  3

Бүгд


48

93.8 хувийн саналаар дэмжигдлээ.

7.Мэргэжлийн сургалт, үйлдвэрлэлийн төвүүдэд суралцагчдад олгох тэтгэмжийг Үндсэн чиглэлд заасны дагуу сар бүр 45 мянган төгрөг болгож нэмэгдүүлэх арга хэмжээнд зориулж урсгал зарлагыг 8675.7 сая төгрөгөөр нэмэгдүүлэх гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

47

Татгалзсан

  0

Бүгд


47

100.0 хувийн саналаар дэмжигдлээ.

8.Боловсролын тухай хуулийн 40.2-т заасны дагуу Төрийн өмчийн их, дээд сургуулиудын тогтмол зардлыг улсын төсвөөс санхүүжүүлэхэд зориулан төсвийн зарлагыг 3182.0 сая төгрөгөөр нэмэгдүүлэх гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан, Төсвийн байнгын хороо дэмжсэн саналыг дэмжье.

Зөвшөөрсөн

43

Татгалзсан

  4

Бүгд


47

91.5 хувийн саналаар дэмжигдлээ.

9.Сум, тосгон, сум дундын эмнэлэгт 5 жил тасралтгүй ажилласан эмч, эмнэлгийн дунд мэргэжилтэн нарт нэг удаагийн мөнгөн тусламж олгоход 4024.1 сая төгрөг нэмж тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

44

Татгалзсан

  3

Бүгд


47

93.6 хувийн саналаар дэмжигдлээ.

10.1995 оноос өмнө цэргийн тэтгэвэрт гарсан ахмад дайчдад олгох нэг удаагийн буцалтгүй тусламж олгоход 6.0 тэрбум төгрөг нэмж тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

44

Татгалзсан

  3

Бүгд


47

93.6 хувийн саналаар дэмжигдлээ.

11.Улаанбаатар хотын оршин суугчид нэмэгдэж байгааг харгалзан байнгын машинт эргүүлийн пост нэмж ажиллуулахад 1.9 тэрбум төгрөг нэмж тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Т.Бадамжунай, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

46

Татгалзсан

  1

Бүгд


47

97.9 хувийн саналаар дэмжигдлээ.

12.Тагнуулын ерөнхий газрын орон тоог 54 хүнээр нэмэгдүүлэхэд 247.9 сая төгрөг нэмж тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Т.Бадамжунай, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

47

Татгалзсан

  1

Бүгд


48

97.9 хувийн саналаар дэмжигдлээ.

13.Сумдын номын сангуудын номын фондыг нэмэгдүүлэх арга хэмжээнд 300.0 сая төгрөг нэмж тусгах. Хүүхэд, залуучуудын заавал уншвал зохих номын жагсаалтыг гаргаж, түүний дагуу номын фондыг баяжуулах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

46

Татгалзсан

  5

Бүгд


51

90.2 хувийн саналаар дэмжигдлээ.

14.Ойн хортонтой тэмцэх арга хэмжээнд 400.0 сая төгрөг нэмж тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

50

Татгалзсан

  1

Бүгд


51

98.0 хувийн саналаар дэмжигдлээ.

15.Хөдөөгийн өрхийн эмнэлгүүдийн урсгал зардлын санхүүжилтийг нэмэгдүүлэхэд 446.6 сая төгрөг нэмж тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

49

Татгалзсан

  1

Бүгд


50

98.0 хувийн саналаар дэмжигдлээ.

16.Ерөнхий боловсролын сургуулиудыг интернетэд холбох зардалд 3.7 тэрбум төгрөг тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

47

Татгалзсан

  3

Бүгд


50

94.0 хувийн саналаар дэмжигдлээ.

17.УИХ-ын Тамгын газрын чадавхийг сайжруулах, олон нийттэй харилцах үйл ажиллагааг өргөтгөх, хуулийн төсөл боловсруулах чадавхийг дээшлүүлэх, шинжилгээ, судалгааны чанарыг сайжруулах зорилгоор  1.5 тэрбум төгрөг нэмж тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

47

Татгалзсан

  4

Бүгд


51

92.2 хувийн саналаар дэмжигдлээ.

Дээрх саналын найруулгыг засахыг анхааруулав.

18.Мэргэжилтэй ажилтан бэлтгэх гадаад оутсорсинг хөгжүүлэх арга хэмжээнд  2.0 тэрбум төгрөг нэмж тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

46

Татгалзсан

  5

Бүгд


51

90.2 хувийн саналаар дэмжигдлээ.

19.Нийгмийн халамжийн сангийн зарлагыг 5.0 тэрбум төгрөгөөр бууруулах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

40

Татгалзсан

11

Бүгд


51

78.4 хувийн саналаар дэмжигдлээ.

20.Төрийн албан хаагчдын цалинг 2008 оны 1 дүгээр сарын 1-нээс нэмэгдүүлэх, цалингийн санг Нийгмийн хамгаалал, хөдөлмөрийн сайдын төсвийн багцад тусган, төрийн албаны цалингийн шинэчлэлийг үргэлжлүүлэн хийсний үр дүнгээр цалингийн санг төсвийн ерөнхийлөн захирагчдад хуваарилахыг Засгийн газарт зөвшөөрөх гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

46

Татгалзсан

  5

Бүгд


51

90.2 хувийн саналаар дэмжигдлээ.

21.“Чинхуа Мак Нарийн сухайт” ХХК-тай байгуулсан тогтвортой байдлын гэрээнд өөрчлөлт оруулах замаар төсвийн орлогыг 6.0 тэрбум төгрөгөөр нэмэгдүүлэх гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

46

Татгалзсан

  4

Бүгд


50

92.0 хувийн саналаар дэмжигдлээ.

22.Монголбанкны 2007 оны ашгаас улсын төсөвт 5.0 тэрбум төгрөг төвлөрүүлэх гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

46

Татгалзсан

  4

Бүгд


50

92.0 хувийн саналаар дэмжигдлээ.

23.Орон нутгийн зарим орлогыг Монгол Улсын 2008 оны төсвийн хүрээний мэдэгдэл батлах тухай УИХ-ын тогтоолд заасан хэмжээнд хүргэх замаар 2.1 тэрбум төгрөгөөр орлогыг нэмэгдүүлэх гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

44

Татгалзсан

  6

Бүгд


50

88.0 хувийн саналаар дэмжигдлээ.

24.Нийслэл Улаанбаатар хотын орлогыг 5.0 тэрбум төгрөгөөр нэмэгдүүлэх /ажлын хэсэг, УИХ дахь МАХН-ын бүлгийн санал 5.0 тэрбум төгрөг, УИХ дахь АН-ын зөвлөлийн санал 45.0 тэрбум төгрөг/; гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

36

Татгалзсан

14

Бүгд


50

72.0 хувийн саналаар дэмжигдлээ.

25.Нийгмийн даатгалын шимтгэлийн  хувийг 4 пунктээр бууруулснаар орлого 27.0 тэрбум төгрөгөөр буурах тооцоо гарч байгааг нийгмийн даатгалын шимтгэлийн орлогын хураалтыг сайжруулан нөхөх гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

41

Татгалзсан

  9

Бүгд


50

82.0 хувийн саналаар дэмжигдлээ.

26.Төмөр замын тээх, нэвтрүүлэх чадавхийг дээшлүүлэх зорилгоор Сангийн сайдын багцад Улаанбаатар төмөр замд түрээслүүлэхээр 3 зүтгүүр, 150 төрөл бүрийн вагон худалдан авахад 15.0 тэрбум төгрөг тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Т.Бадамжунай, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан, Төсвийн байнгын хороо дэмжсэн саналыг дэмжье.

Зөвшөөрсөн

45

Татгалзсан

  5

Бүгд


50

90.0 хувийн саналаар дэмжигдлээ.

27.Улаанбаатар хотын дэд бүтцийн сайжруулах, Туул, Сэлбэ голын усны ундаргыг сайжруулах, цэвэр ус түгээх байгууламжийг шинэчлэх болон бусад шаардлагатай хөрөнгө оруулалтад 50.0 тэрбум төгрөгийг нэмж тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Т.Бадамжунай, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан, Төсвийн байнгын хороо дэмжсэн саналыг дэмжье.

Зөвшөөрсөн

40

Татгалзсан

11

Бүгд


51

78.4 хувийн саналаар дэмжигдлээ.

28.Эрдэнэт хотын инженерийн шугам сүлжээг шинэчлэхэд 2.0 тэрбум төгрөг тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

48

Татгалзсан

  4

Бүгд


52

92.3 хувийн саналаар дэмжигдлээ.

29.Дархан хотод спорт комплекс барихад зориулж 1.3 тэрбум төгрөг нэмж тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

50

Татгалзсан

  5

Бүгд


55

90.9 хувийн саналаар дэмжигдлээ.

30.Дарханы 13, 14 дүгээр хорооллын шугам сүлжээний шинэчлэлд 2.7 тэрбум төгрөгийг нэмж тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

48

Татгалзсан

  6

Бүгд


54

88.9 хувийн саналаар дэмжигдлээ.

31.Шинээр баригдах барилга байгууламж, арга хэмжээний зураг, төсөв, техник, эдийн засгийн үндэслэлийг боловсруулах зардлыг 10.0 тэрбум төгрөгөөр нэмэгдүүлэх гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

45

Татгалзсан

  9

Бүгд


54

83.3 хувийн саналаар дэмжигдлээ.

32.Малын хулгайтай тэмцэх болон гэмт хэргийг бууруулах зорилгоор хөдөө, орон нутгийн цагдаагийн байгууллагын тоног төхөөрөмж, парк шинэчлэлд  1.4 тэрбум төгрөг нэмж тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

49

Татгалзсан

  6

Бүгд


55

89.1 хувийн саналаар дэмжигдлээ.

33.Шүүхийн шинжилгээний төвийн барилгыг дуусгахад зориулсан хөрөнгө оруулалтад 600.0 сая төгрөг тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

55

Татгалзсан

  1

Бүгд


56

98.2 хувийн саналаар дэмжигдлээ.

34.Хил хамгаалах байгууллагын  хөрөнгө оруулалтад 5.0 тэрбум төгрөг нэмж тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Т.Бадамжунай, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

52

Татгалзсан

  3

Бүгд


55

94.5 хувийн саналаар дэмжигдлээ.

35.Батлан хамгаалах салбарын хөрөнгө оруулалтад 10.0 тэрбум төгрөгийг нэмж тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

47

Татгалзсан

  8

Бүгд


55

85.5 хувийн саналаар дэмжигдлээ.

36.Улаанбаатар хотод Ботаникийн цэцэрлэг байгуулахад 500.0 сая төгрөг нэмж тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

52

Татгалзсан

  4

Бүгд


56

92.9 хувийн саналаар дэмжигдлээ.

37.Оюутны хотхоны хөрөнгө оруулалтад 5.0 тэрбум төгрөг тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

51

Татгалзсан

  5

Бүгд


56

91.1 хувийн саналаар дэмжигдлээ.

38.Сурагч бүрт компьютер хөтөлбөрийг хэрэгжүүлэхтэй холбогдсон арга хэмжээний зардалд  300.0 сая төгрөг нэмж тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

54

Татгалзсан

  2

Бүгд


56

96.4 хувийн саналаар дэмжигдлээ.

39.Улсын Их Хурлын Тусгай хяналтын дэд хорооны шийдвэрээр хөрөнгө оруулалтын арга хэмжээнд 4290.7 сая төгрөг нэмж тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

50

Татгалзсан

  5

Бүгд


55

90.9 хувийн саналаар дэмжигдлээ.

40.Нийт 18 аймгийн төвд тус тус 2 км зам барих, шинэчлэхэд шаардагдах 6.2 тэрбум төгрөгийг нэмж тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

50

Татгалзсан

  5

Бүгд


55

90.9 хувийн саналаар дэмжигдлээ.

41.Нийслэлийн түргэн тусламжийн албаны хүчин чадлыг нэмэгдүүлж, шуурхай байдлыг хангахад зориулан хөрөнгө оруулалтыг 1.8 тэрбум төгрөгөөр нэмэгдүүлэх гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

49

Татгалзсан

  6

Бүгд


55

89.1 хувийн саналаар дэмжигдлээ.

42.Төсвийн ерөнхийлөн захирагчдын багцад тээврийн хэрэгсэл худалдан авах зориулалтаар тусгагдсан хөрөнгөөр хийх худалдан авалтыг төвлөрүүлэн,  нэгдсэн журмаар хийх болон лизингээр худалдан авах зарчим нэвтрүүлэхийг Засгийн газарт даалгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

50

Татгалзсан

  4

Бүгд


54

92.6 хувийн саналаар дэмжигдлээ.

43.УИХ-ын тоног төхөөрөмжид 200.0 сая төгрөг нэмж тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

51

Татгалзсан

  2

Бүгд


53

96.2 хувийн саналаар дэмжигдлээ.

44.Монголын үндэсний олон нийтийн радио телевизийн хөрөнгө оруулалтад 2.0 тэрбум төгрөг нэмж тусгах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

51

Татгалзсан

  2

Бүгд


53

96.2 хувийн саналаар дэмжигдлээ.

45.Нийгмийн даатгалын санг Улсын төсвөөс тусгаарлахаар холбогдох хуульд өөрчлөлт оруулах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

43

Татгалзсан

10

Бүгд


53

81.1 хувийн саналаар дэмжигдлээ.

46.Нийгмийн даатгалын сангийн орлого, зарлага, улсын төсвөөс авах татаасыг Улсын Их Хурал батлахаар хуульд өөрчлөлт оруулах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

44

Татгалзсан

  8

Бүгд


52

84.6 хувийн саналаар дэмжигдлээ.

47.Төрийн албан хаагчдын нийгмийн даатгалын шимтгэл төлөх хувь хэмжээг хувийн хэвшлийн байгууллагад ажиллагсадтай адил болгох. Үүнтэй холбогдуулан төсвийн орлого, зарлагад холбогдох өөрчлөлтийг оруулах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

42

Татгалзсан

10

Бүгд


52

80.8 хувийн саналаар дэмжигдлээ.

48.Төрийн албан хаагчийн нийгмийн даатгалын шимтгэлийн өөрөө төлөх хэмжээг 10 хувь болгож байгаатай холбогдуулан буурах зардлын дүнгээр төрийн албан хаагчдын цалингийн санг нэмэгдүүлэх гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

47

Татгалзсан

  5

Бүгд


52

90.4 хувийн саналаар дэмжигдлээ.

49.Орон нутагт хийх хөрөнгө оруулалтад зориулан аймгуудад олгохоор төлөвлөсөн хөрөнгийг 10.0 тэрбум төгрөгөөр, нийслэлд оруулах хөрөнгө оруулалтыг 11.9 тэрбум төгрөгөөр тус тус шилжүүлж,  улсын төсвөөс бүс нутгийн хөгжил дэмжих чиглэлээр зохицуулалт хийж Төсвийн байгууллагын удирдлага, санхүүжилтийн тухай хуулийн дагуу объект, арга хэмжээгээр задлан  жагсаалтаар батлах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

52

Татгалзсан

  0

Бүгд


52

100.0 хувийн саналаар дэмжигдлээ.

50.Эдгээр зарчмын зөрүүтэй саналыг хэрэгжүүлэхэд шаардагдах хөрөнгийн эх үүсвэрийг  Монгол Улсыг хөгжүүлэх сангийн 2007 оны ашиг, Монгол Улсыг хөгжүүлэх сангийн хөрөнгийн хөрөнгө оруулалтад ногдох хэсэг, улсын төсвийн орлогыг нэмэгдүүлсэн хэсгээс тус тус гаргаж санхүүжүүлэх гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

39

Татгалзсан

12

Бүгд


51

76.5 хувийн саналаар дэмжигдлээ.

51.Орлогоороо зарлагаа нөхөж, аж ахуйн тооцоогоор ажилладаг байгууллагуудын төсөв болох 66 тэрбум төгрөгийг төсвийн орлого, зарлага талаас хасах гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

44

Татгалзсан

  7

Бүгд


51

86.3 хувийн саналаар дэмжигдлээ.

52.Архины онцгой албан татварын орлогыг 5.0 тэрбум төгрөгөөр нэмэх гэсэн УИХ-ын гишүүн Л.Пүрэвдорж, Н.Батбаяр, Б.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан,  Төсвийн байнгын хороо дэмжсэн саналыг дэмжье.

Зөвшөөрсөн

49

Татгалзсан

  2

Бүгд


51

96.1 хувийн саналаар дэмжигдлээ.

53.Дээр дурдсан саналуудыг төсвийн төсөлд тусгаснаар УИХ-ын Байнгын хороод, Төсвийн зарлагын хяналтын дэд хорооны хуралдаанууд дээр гарсан 97 саналын дийлэнх нь ямар нэг хэмжээгээр тусч байгаа тул Байнгын хороод дээр гарсан саналуудыг бүхэлд нь дэмжих боломжгүй гэсэн горимын саналыг дэмжье.

Зөвшөөрсөн

39

Татгалзсан

13

Бүгд


52

75.0 хувийн саналаар дэмжигдлээ.

Монгол Улсын 2008 оны Төсвийн тухай хуулийн төслийг гурав, дөрөвдэх хэлэлцүүлэгт бэлтгүүлэхээр Төсвийн байнгын хороонд шилжүүлэхээр шийдвэрлэв.

УИХ-ын гишүүн Ч.Раднаа Төсвийн тухай хуулийн гуравдахь хэлэлцүүлэг хийхдээ хэд хэдэн асуудалд анхаарч, хуулийн төсөлд тусгахыг хүсч санал хэлэв.

Өглөөний нэгдсэн хуралдаан 12 цаг 30 минутанд завсарлав.


Оройн нэгдсэн хуралдаан 15 цаг 40 минутад эхэлж, ирвэл зохих  75  гишүүнээс 56 гишүүн ирж  74.6  хувийн ирцтэй байв.


Чөлөөтэй: Р.Амаржаргал, Д.Арвин, Сүх.Батболд, Д.Бат-Эрдэнэ, С.Баярцогт, Л.Гантөмөр, Д.Ганхуяг, Л.Гүндалай, К.Саираан, Я.Санжмятав, Н.Энхболд.


Өвчтэй: Т.Батхүү, Р.Эрдэнэбүрэн

Тасалсан: Ц.Батаа, Б.Батбаяр, Б.Жаргалсайхан, Ц.Шаравдорж, З.Энхболд, Б.Эрдэнэбат.


Хоёр. Засгийн газрын бүрэлдэхүүнд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулиудын төсөл, Тогтоолын хавсралтад нэмэлт, өөрчлөлт оруулах тухай УИХ-ын тогтоолын төсөл /хэлэлцэх эсэх/


Хэлэлцэж буй асуудалтай холбогдуулан Байгаль орчны сайдын үүрэг гүйцэтгэгч И.Эрдэнэбаатар, Үйлдвэр, худалдааны сайдын үүрэг гүйцэтгэгч Ц.Даваадорж, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Н.Мөнхзэсэм нарын бүрэлдэхүүнтэй ажлын хэсэг байлцав.

Засгийн газрын бүрэлдэхүүнд өөрчлөлт оруулах тухай саналыг Монгол Улсын Ерөнхий сайд С.Баяр, Засгийн газрын бүрэлдэхүүнд өөрчлөлт оруулах тухай саналын талаархи Төрийн байгуулалтын байнгын хорооны санал, дүгнэлтийг УИХ-ын гишүүн Д.Дондог  нар танилцуулав.

Монгол Улсын Ерөнхий сайдын санал болон Байнгын хорооны санал, дүгнэлттэй холбогдуулан  УИХ-ын гишүүн А.Мурат, Р.Гончигдорж, А.Бакей, Ч.Раднаа, Б.Мөнхтуяа, Ч.Авдай, Б.Батбаатар нарын асуусан асуултад Монгол Улсын Ерөнхий сайд С.Баяр, УИХ-ын гишүүн Д.Дондог нар хариулж тайлбар хийв.

Хууль болон тогтоолын төслийг хэлэлцэх эсэх асуудлаар УИХ-ын гишүүн С.Ламбаа, Э.Бат-Үүл, Д.Одхүү, Ц.Дамиран, Ч.Раднаа, Су.Батболд нар санал хэлэв.

Д.Лүндээжанцан: Засгийн газрын бүрэлдэхүүнд өөрчлөлт оруулах тухай Төрийн байгуулалтын байнгын хороо дэмжсэн саналыг дэмжье.

Зөвшөөрсөн

43

Татгалзсан

  8

Бүгд


51

84.3 хувийн саналаар дэмжигдлээ. 

Засгийн газрын бүрэлдэхүүнд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулийн төсөл болон Тогтоолын хавсралтад нэмэлт, өөрчлөлт оруулах тухай УИХ-ын тогтоолын төслийг хэлэлцье гэсэн саналыг дэмжье.

Зөвшөөрсөн

46

Татгалзсан

  7

Бүгд


53

86.8 хувийн саналаар дэмжигдлээ.

Дээрх хууль болон тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 

Гурав. Эцсийн найруулга

УИХ-ын дарга Д.Лүндээжанцан Ургамал хамгааллын тухай /16.45/, Малын удмын сан, эрүүл мэндийг хамгаалах тухай хуульд нэмэлт, өөрчлөлт оруулах тухай /16.46/ хуулиудын эцсийн найруулгыг уншиж танилцуулав.

Дээрх хуулиудын эцсийн найруулгатай холбогдуулан УИХ-ын гишүүдээс асуулт болон санал гараагүй болно.

УИХ-ын гишүүд дээрх хуулиудын эцсийн найруулгыг сонсов.

Хуралдаан 16 цаг 50 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА



          Н.ЛУВСАНЖАВ

Тэмдэглэл хөтөлсөн:

ХУРАЛДААНЫ НАРИЙН

БИЧГИЙН ДАРГА






В.ОЮУН


МОНГОЛ УЛСЫН ИХ ХУРЛЫН  2007 ОНЫ НАМРЫН ЭЭЛЖИТ 

ЧУУЛГАНЫ 11 ДҮГЭЭР САРЫН 28-НЫ ӨДӨР /ЛХАГВА ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Лүндээжанцан:  Ирц  41 болсон байна. 75-аас энэ системийг өөрчлөөрэй, манай энэ дэг сахиулагчид.  75-аас тооцно шүү дээ. Ингээд  53.9 хувь  нь хүрэлцэн ирсэн байна.  Санал хураалгахад хуралдаанд оролцсоноосоо тооцдог. 


Улсын Их Хурлын гишүүдийн өдрийн амгаланг айлтгая. Ирц   75-аас  44  гишүүн ирж,  57.9 хувьтай байна.  Ингээд Улсын Их Хурлын  2007 оны намрын чуулганы  11 дүгээр сарын 28-ны өдрийн нэгдсэн хуралдаан нээснийг мэдэгдье. 


Өнөөдрийн чуулганаар  хэлэлцэх асуудлыг асуудлыг танилцуулъя. Монгол Улсын  2008 оны төсвийн тухай хуулийн төсөл хоёрдахь хэлэлцүүлэг байна.  Одоо Монгол Улсын  2008 оны төсвийн тухай хуулийн төслийн хоёр дахь хэлэлцүүлгийг явуулъя.


Нэг. Монгол Улсын  2008 оны төсвийн тухай хуулийн төсөл /Хоёрдахь хэлэлцүүлэг/


Одоо Аюулгүй байдал, гадаад бодлогын байнгын хорооны санал дүгнэлтийг  УИХ-ын гишүүн Одончимэд танилцуулна. Одончимэд гишүүнийг индэрт урьж байна. 

           Л.Одончимэд: Улсын Их Хурлын дарга, эрхэм гишүүд ээ!

Монгол Улсын Засгийн газраас 2007 оны 9 дүгээр сарын  28-ны өдөр өргөн мэдүүлсэн Монгол Улсын 2008 оны төсвийн тухай хуулийн төслийн нэг дэх хэлэлцүүлгийг Улсын Их Хурал 2007 оны 11 дүгээр сарын 15, 16-ны өдрийн нэгдсэн хуралдаанаар хийж  Байнгын хороодод шилжүүлсэн билээ. 

Монгол Улсын 2008 оны төсвийн тухай хуулийн төслийн хоёр дахь хэлэлцүүлгийг Аюулгүй байдал, гадаад бодлогын байнгын хороо 2007 оны 11 дүгээр сарын 20-ны өдрийн хуралдаанаараа хийлээ.

Монгол Улсын 2008 оны төсвийн тухай хуулийн төсөлд гадаад хэргийн, батлан хамгаалахын, онцгой байдлын асуудал эрхэлсэн сайдын төсвийн багцад төлөвлөгдсөн төсвийн төсөл нь эдгээр байгууллагуудын үйл ажиллагаагаа хэвийн явуулах нөхцөл бололцоог хангахуйц хэмжээнд хүрсэн гэж үзэж байна.

Аюулгүй байдал, гадаад бодлогын байнгын хорооны эрхлэх асуудлын хүрээний байгууллагуудын төсвийн хувьд нэн шаардлагатай байгаа зарим зардлыг төсөвт нэмж тусгах шаардлагатай байна гэж тус Байнгын хорооны гишүүдийн олонхийн саналаар тогтлоо. Үүнд:

1.Тагнуулын ерөнхий газрын орон тоог 54 хүнээр нэмэгдүүлэхэд шаардлагатай байгаа 218.6 сая төгрөгийг Монгол Улсын Ерөнхий сайдын төсвийн багцын урсгал зардалд нэмж тусгах. 


2.Агаарын довтолгооноос хамгаалах цэргийн техник, хэрэгслийг засварлах, сайжруулах зорилгоор 4.6 тэрбум төгрөгийг Батлан хамгаалахын сайдын төсвийн багцын хөрөнгө оруулалтын зардалд нэмж тусгах.

3.НҮБ-ын Энхийг сахиулах болон олон улсын бусад ажиллагаанд оролцож байгаа цэргийн албан хаагчдын үүрэг гүйцэтгэх чадавхийг өндөржүүлэх, сургалтын материаллаг баазыг өргөжүүлэх, нэг бүрийн хамгаалах хэрэгслээр жигд хангах зорилгоор 4.6 тэрбум төгрөгийг Батлан хамгаалахын сайдын төсвийн багцын хөрөнгө оруулалтын зардалд нэмж тусгах санал тус тус дэмжигдлээ.
Харин Улсын Их Хурлын гишүүн Н.Батбаяр, Л.Гансүх, Ж.Гүррагчаа, Ц.Шаравдорж нар Зэвсэгт хүчний зэвсэглэл, техникийн шинэчлэлд зориулж  5.8 тэрбум төгрөгийг Батлан хамгаалахын сайдын төсвийн багцын хөрөнгө оруулалтын зардалд нэмж тусгах санал гаргасан боловч Байнгын хорооны хуралдаанд оролцсон гишүүдийн олонхи дэмжээгүй болно. 

Улсын Их Хурлын Тусгай хяналтын дэд хороо гүйцэтгэх ажил явуулах эрх бүхий байгууллагуудын 2008 оны төсвийн төслийн талаар хэлэлцэн шийдвэрлэсэн тухай дүгнэлтийг Байнгын хорооны хуралдаанд танилцуулсан бөгөөд энэхүү зардлыг тохиролцсон дүнгийн дагуу 2008 оны төсвийн тухай хуульд тусгах нь зүйтэй гэж үзлээ. 

Байнгын хорооны хуралдаанаар 2008 оны төсвийн төслийг эрхлэх асуудлынхаа хүрээнд хэлэлцэж гаргасан саналын  томъёоллыг  Төсвийн байнгын хороонд хүргүүлсэн болно.

Улсын Их Хурлын эрхэм гишүүд ээ!


Монгол Улсын 2008 оны төсвийн тухай хуульд өөрчлөлт оруулахаар тус Байнгын хорооноос оруулж байгаа саналыг дэмжиж өгөхийг эрхэм гишүүд Та бүхнээс хүсье!


Анхаарал тавьсанд баярлалаа.


Д.Лүндээжанцан: Одончимэд гишүүнд баярлалаа. 

Одоо Байгаль орчин, хүнс, хөдөө аж ахуйн байнгын хорооны санал, дүгнэлтийг сонсъё. Санал дүгнэлтийг УИХ-ын гишүүн Раднаа танилцуулна. Раднаа гишүүнийг индэрт урьж байна.

Ч.Раднаа: 
Улсын Их Хурлын дарга, эрхэм гишүүд ээ,


Монгол Улсын Засгийн газраас 2007 оны 9 дүгээр сарын 28-ны өдөр УИХ-д өргөн мэдүүлсэн “Монгол Улсын 2008 оны төсвийн тухай хуулийн төсөл”-ийг УИХ-ын 2007 оны 11 дүгээр сарын 15-ны өдрийн нэгдсэн хуралдаанаар хэлэлцээд Байнгын хороодод шилжүүлсэн билээ. Тус Байнгын хороо уг хуулийн төслийн 2 дахь хэлэлцүүлгийг 2007 оны 11 дүгээр сарын 20-ны өдрийн хуралдаанаараа хийсэн болно. Энэхүү хуулийн төсөл нь Засгийн газрын үйл ажиллагааны хөтөлбөрт байгаль орчин, хүнс, хөдөө аж ахуйн салбарт хэрэгжүүлэхээр тавигдсан зорилго, зорилтыг хэрэгжүүлэхэд чиглэгдсэн байна гэж үзэж байна. 

Төслийг Байнгын хорооны хуралдаанаар хэлэлцүүлэх үед байгаль орчны чиглэлээр УИХ-ын гишүүн Ч.Раднаа, А.Бакей нараас ойжуулалтын ажилд шаардагдах зардлыг 400 сая төгрөгөөр, усны хайгуул судалгаа, зураглалын ажилд шаардагдах хөрөнгийг 400 сая төгрөгөөр тус тус нэмэгдүүлэх, хуучин ашиглагдаж байгаад эзэнгүй орхигдсон болон гар аргаар алт олборлоод нөхөн сэргээгдээгүй хаягдсан газрын нөхөн сэргээлтэнд 300 сая төгрөгийг нэмж тусгах, УИХ-ын гишүүн З.Энхболдын гаргасан ойн хортон шавжтай тэмцэх арга хэмжээнд зориулж 400 сая төгрөгийг нэмж тусгах, УИХ-ын гишүүн Р.Нямсүрэнгийн гаргасан ойн зохион байгуулалт, ойн түймрээс хамгаалах, урьдчилан сэргийлэхэд 250 сая төгрөгийг, УИХ-ын гишүүн Г. Занданшатар,  А.Бакей, Ч.Раднаа нарын гаргасан цөлжилт, ойн хортон шавж, түймэртэй тэмцэхэд чиглэсэн техник тоног төхөөрөмж, бага оврын онгоц худалдан авахад зориулж 970 сая төгрөгийг, УИХ-ын гишүүн З.Энхболд, А.Бакей, Ц.Дамиран, Г.Адъяа нарын гаргасан “Хариуцлагатай уул уурхайн төв” Төрийн бус байгууллагад уул уурхайн үйлдвэрийн үйл ажиллагаанд байгаль орчны нөхөн сэргээлтийн хөндлөнгийн мониторинг хийх гэрээт ажлын хөлсөнд зориулж 100 сая төгрөгийг тус тус нэмж тусгах, УИХ-ын гишүүн Б.Цэрэнбалжир, Я.Санжмятав нарын гаргасан химийн хорт бодисоор бохирдсон хөрс шороог хоргүйжүүлэх зардлыг 700 сая төгрөгөөр нэмэгдүүлж 1 тэрбум болгох, УИХ-ын гишүүн Б.Цэрэнбалжирын гаргасан аюултай хог хаягдлыг устгах нэгдсэн цэг байгуулах техник эдийн засгийн үндэслэл боловсруулахад зориулж 250 сая төгрөгийг нэмж тусгах, УИХ-ын гишүүн Ч.Раднаа, Б.Эрдэнэсүрэн нарын ботаникийн цэцэрлэгт хүрээлэн байгуулах ажлыг эхлүүлэхэд 500.0 сая төгрөгийг нэмж тусгах, УИХ-ын гишүүн А.Бакей, Р.Нямсүрэн, Б.Эрдэнэсүрэн, Г.Занданшатар, Б.Цэрэнбалжир нарын Улаанбаатар хотын агаарын бохирдлыг бууруулах талаар хэрэгжүүлэх арга хэмжээнд зориулж 100 тэрбум төгрөгийг 2008 оны төсөвт тусгах чиглэлийн хүрээнд гэр хороололд инженерийн шугам сүлжээг шинээр бий болгох, өргөтгөх, орон сууцжуулах хөтөлбөрт 32 тэрбум төгрөг, Дулааны цахилгаан станц-2 ХК-ийг түшиглэн боловсруулсан шахмал түлш болон хийгээр эрчим хүч үйлдвэрлэх цогцолбор байгуулахад зориулж 1 тэрбум төгрөг, цахилгааны эх үүсвэрийг шинэчлэх болон цахилгааны “Умард”, “Дорнод” дэд станцын  хүчин чадлыг өргөтгөхөд  20 тэрбум төгрөг, хуучирсан дулааны шугамыг шинэчлэхэд 4.4 тэрбум төгрөгийг тус тус нэмж тусгах, Хүнс, хөдөө аж ахуйн чиглэлээр УИХ-ын гишүүн Я.Санжмятав, А.Бакей, Ч.Раднаа нарын гаргасан усалгаатай газар тариаланг хөгжүүлэхэд 3 тэрбум төгрөг, эрчимжсэн мал аж ахуйн хөгжлийг дэмжих хөтөлбөрийг хэрэгжүүлэхэд 0.8 тэрбум төгрөг,  УИХ-ын гишүүн Р.Нямсүрэнгийн гаргасан 2008 оны үндсэн чиглэлийн төсөлд дэвшигдсэн зорилтыг хэрэгжүүлэхэд 30.0 тэрбум төгрөгийг улсын төсвөөс, 90.0 тэрбум төгрөгийг “Монгол Улсыг хөгжүүлэх сан”-гаас тус тус гаргах, Монгол улсад атар газар эзэмшсэний 50 жилийн түүхт ойн арга хэмжээний бэлтгэлийг хангуулахад 70.0 сая төгрөгийг тус тус төсөвт тусгах, УИХ-ын гишүүн Ч.Содномцэрэн, А.Бакей нарын хадлан, тэжээлийн нөөцийг нэмэгдүүлэх төсөл, хөтөлбөрийг хэрэгжүүлэхэд 500.0 сая төгрөгийг,  УИХ-ын гишүүн Ч.Раднаа, Г.Адъяа нарын малыг паразиттах өвчнөөс эмчлэн сэргийлэх арга хэмжээний зардалд 1.5 тэрбум төгрөгийг тус тус нэмж тусгах, УИХ-ын гишүүн Х.Баттулгын өндөр ашиг шимтэй мах, сүүний чиглэлийн үхэр гадаад орноос оруулж ирэх сонирхолтой аж ахуйн нэгжийн зээлийн хүүгийн төлбөрийг улсын төсвөөс санхүүжүүлэх зэрэг зарчмын зөрүүтэй саналыг хуралдаанд оролцсон гишүүд дэмжсэн болно.

УИХ-ын гишүүн Г.Батхүүгийн гаргасан Байгаль орчны яамны дэргэд байгаль орчны судалгааны хүрээлэн байгуулах санал гишүүдийн дэмжлэг аваагүй болно.

Байнгын хорооны хуралдааны үед гишүүдээс гарсан зарчмын зөрүүтэй саналын томъёоллыг Та бүхэнд тараасан болно. 

Улсын Их Хурлын дарга, эрхэм гишүүд ээ, 

Монгол Улсын 2008 оны төсвийн тухай хуулийн төслийн талаар тус Байнгын хорооноос гарсан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа.


Д.Лүндээжанцан: Раднаа гишүүнд баярлалаа. Одоо Нийгмийн бодлого, боловсрол, соёл, шинжлэх ухааны байнгын хорооны санал дүгнэлтийг сонсоё. Санал дүгнэлтийг УИХ-ын гишүүн Батбаатар танилцуулна. Батбаатар гишүүнийг индэрт урьж байна.


Б.Батбаатар: Улсын Их Хурлын дарга, эрхэм гишүүд ээ!

      
Монгол Улсын Засгийн газраас УИХ-д өргөн мэдүүлсэн Монгол Улсын 2008 оны төсвийн тухай хуулийн төсөлд Нийгмийн хамгаалал, хөдөлмөрийн сайдын төсвийн багцын нийт зарлагыг Монгол Улсыг хөгжүүлэх сангийн зарлагыг оруулан тооцсоноор 659.5 тэрбум төгрөгөөр төлөвлөж байгаа нь 2006 оны гүйцэтгэлээс 396.3 тэрбум төгрөг буюу 150.6 хувиар, 2007 оны батлагдсан төсвөөс 160.7 тэрбум төгрөг буюу 32.2 хувиар тус тус нэмэгдэхээр байна.

Эрүүл мэндийн сайдын төсвийн багцын нийт зарлагыг 228.1 тэрбум төгрөгөөр төлөвлөсөн нь 2006 оны гүйцэтгэлээс 121.1 хувь буюу 124.9 тэрбум төгрөгөөр, 2007 оны батлагдсан төсвөөс 56.9 хувь буюу 82.8 тэрбум төгрөгөөр тус тус нэмэгдэхээр төсвийн төсөлд тусгасан байна.

2008 оны төсвийн төсөлд Боловсрол, соёл, шинжлэх ухааны сайдын төсвийн багцын нийт зарлагыг 420.6 тэрбум төгрөгөөр төлөвлөсөн нь 2006 оны гүйцэтгэлээс 107.5 хувь буюу 217.9 тэрбум төгрөгөөр, 2007 оны батлагдсан төсвөөс 59.1 хувь буюу 156.3 тэрбум төгрөгөөр тус тус нэмэгдэхээр тусгасан байна. Боловсролын салбарт Монгол Улсыг хөгжүүлэх сангаас үдийн цай хөтөлбөрт зориулж 12.4 тэрбум төгрөг зарцуулахаар тусгажээ.

Энэхүү төслийг Нийгмийн бодлого, боловсрол, соёл, шинжлэх ухааны байнгын хороо 2007 оны 11 дүгээр сарын 20-ны өдрийн хуралдаанаараа хэлэлцээд дараахь санал, дүгнэлтийг гаргаж байна.

Төслийг хэлэлцэх үед УИХ-ын гишүүн Т.Ганди салбарын яамд хуульчлагдсан зүйл, заалтын хүрээнд бодлогоо боловсруулж Засгийн газрын түвшинд ярьж асуудлаа оруулж ирэхгүй, УИХ-д өргөн мэдүүлснээс хойш холбогдох байгууллагуудаас нь төсвийн төсөлд нэмж тусгуулах шаардлагатай санхүүгийн эх үүсвэрийн талаарх санал ирүүлж байгаа, УИХ-ын гишүүн Л.Одончимэд сумын залуучууд чөлөөт цагаа өнгөрүүлэх нөхцөл байхгүй байгаа тул энэ асуудал дээр анхаарах нь зүйтэй талаар шүүмжлэн ярьж байв.

Төсвийн болон Нийгмийн бодлого, боловсрол, соёл, шинжлэх ухааны байнгын хорооны тогтоолоор байгуулагдсан ажлын хэсэг шинжлэх ухаан, технологийн салбарын 2008 оны хөрөнгө оруулалтын хэрэгцээ шаардлагын байдлыг судлан танилцсан юм. Тус ажлын хэсгээс оруулсан саналын томъёоллоор санал хураалгасан бөгөөд Байнгын хорооны хуралдаанд оролцсон гишүүд дэмжсэн болно.

Байнгын хорооны гишүүд гол төлөв Боловсрол, соёл, шинжлэх ухааны сайдын төсвийн багцад нэмж тусгуулахаар тодорхой саналууд гаргасан бөгөөд хуралдаанд оролцсон гишүүд саналыг зарчмын хувьд дэмжив.

Монгол Улсын 2008 оны төсвийн төсөлтэй холбогдуулан УИХ-ын гишүүн К.Саираан Баян-Өлгий аймгийн Алтай сумын дунд сургуулийн өргөтгөлд зориулан 560.0 сая төгрөгийн хөрөнгийг Боловсрол, соёл, шинжлэх ухааны сайдын төсвийн зарлагын багцад, Сүхбаатар аймгийн нэгдсэн эмнэлгээс бохирын болон дулааны шугамын засварт зориулан 78.0 сая төгрөг, мөн аймгийн халдварт сүрьеэгийн эмнэлгийн байр барихад зориулан 264.0 сая төгрөг, Монголын автомашин мотоциклийн спортын холбооноос Мотоциклийн бартаат замын 2008 оны Ази тивийн аварга шалгаруулах тэмцээнийг зохион байгуулахад зориулан 453.9 сая төгрөгийн хөрөнгийг Эрүүл мэндийн сайдын төсвийн зарлагын багцад тус тус нэмж тусгах саналыг Төсвийн болон Нийгмийн бодлого, боловсрол, соёл, шинжлэх ухааны байнгын хороонд ирүүлжээ. Эдгээр саналаар санал хураалгаагүй бөгөөд санал гаргасан гишүүд Төсвийн байнгын хороонд зарчмын зөрүүтэй саналаа тайлбарлан санал хураалгах нь зүйтэй гэж үзлээ
УИХ-ын гишүүн Ц.Баярсайхан, С.Оюун нараас зарим сургууль, хүүхдийн цэцэрлэгийн барилга шинээр барих, өргөтгөл хийхэд зориулан төсөвт тодорхой хөрөнгө нэмж тусгах талаар гаргасан санал Байнгын хорооны хуралдаанаар дэмжигдээгүй бөгөөд УИХ-ын гишүүн Ц.Баярсайхан цөөнх болов. УИХ-ын гишүүн Л.Гансүх, А.Цанжид нарын хөдөө орон нутгийн бүх сумын сургуулийг интернетэд холбоход зориулан 4.0 тэрбум төгрөг, УИХ-ын гишүүн С.Оюуны мэргэжлийн сургалт, үйлдвэрлэлийн 10 сургуулийн засвар, өргөтгөлд зориулан 2.0 тэрбум төгрөгийн хөрөнгө оруулалт, УИХ-ын гишүүн Б.Бат-Эрдэнийн Хэнтий аймгийн төвд халдвартын эмнэлгийн байр шинээр барихад шаардлагатай 200.0 сая төгрөгийг 2008 оны төсвийн төсөлд нэмж тусгахаар гаргасан санал Байнгын хороогоор дэмжигдээгүй болно. 

УИХ-ын дарга, эрхэм гишүүд ээ!

Монгол Улсын 2008 оны төсвийн тухай хуулийн төслийн талаар гаргасан Байнгын хорооны санал, дүгнэлтийг хэлэлцэн зохих шийдвэр гаргаж өгөхийг хүсэж байна.

Улсын Их Хурлын гишүүдээс гаргасан бөгөөд Байнгын хороогоор дэмжигдсэн ба үл дэмжигдсэн зарчмын зөрүүтэй саналын томъёоллыг Төсвийн байнгын хороонд хүргүүлсэн болно.

Анхаарал тавьсанд баярлалаа.
Д.Лүндээжанцан:  Батбаатар гишүүнд баярлалаа.  Одоо  Хууль зүйн байнгын хорооны санал, дүгнэлтийг сонсъё. УИХ-ын гишүүн Жаргал танилцуулна. Жаргал гишүүнийг индэрт урьж байна. 

Ц. Жаргал: Улсын Их Хурлын дарга, эрхэм гишүүд ээ!

Монгол Улсын Засгийн газраас 2007 оны 9 дүгээр сарын 28-ны өдөр “Монгол Улсын  2008 оны төсвийн тухай хуулийн төсөл”-ийг Улсын Их Хуралд өргөн мэдүүлснийг Улсын Их Хурал 2007 оны 11 дүгээр сарын 15-ны өдрийн нэгдсэн хуралдаанаар хэлэлцээд Байнгын хороодод шилжүүлсэн билээ.

Монгол Улсын  2008 оны төсвийн тухай хуулийн төслийн хоёр дахь хэлэлцүүлгийг тус Байнгын хороо 2007 оны 11 дүгээр сарын 20-ны өдрийн хуралдаанаараа хэлэлцээд дараахь санал, дүгнэлт гарсныг Улсын Их Хурлын нэгдсэн хуралдаанд  оруулж байна. 

1. Уг асуудлыг хэлэлцэх явцад УИХ-ын гишүүн Ц.Шаравдорж Авлигатай тэмцэх газрын 16 автомашины граж бүхий конторын барилгын өргөтгөл, УИХ-ын гишүүн С.Оюун, Б.Батбаатар, Ч.Авдай, Р.Нямсүрэн, С.Ламбаа нар Цагдаагийн Ерөнхий Газарт Хүүхдийн гэмт хэргээс урьдчилан сэргийлэх хэлтэс шинээр байгуулах, УИХ-ын гишүүн С.Оюун, Ч.Авдай нар ШШГЕГ-ын харьяа Зайсан дахь хүүхдийн 411 дүгээр хорих ангийн шинэ барилгын зураг, төсөл боловсруулах, УИХ-ын гишүүн Б.Бат-Эрдэнэ Улаанбаатар хотын оршин суугчид эрс нэмэгдэж байгаа болон гэмт хэргийн одоогийн нөхцөл байдлыг харгалзан байнгын машинт эргүүлийн 51 пост ажиллуулах, УИХ-ын гишүүн Р.Амаржаргал Аймаг, сумдын цагдаа, хилийн цэргийн автомашины парк шинэчлэлд шаардагдах хөрөнгийг тус тус төсөвт нэмж тусгах санал гаргасныг Байнгын хорооны гишүүд олонхийн саналаар дэмжсэн болно.
2. Түүнчлэн Улсын Их Хурлын гишүүн Ц.Нямдорж төрийн албан хаагчдын цалинг нэмэх, төсвийн урсгал зардлыг 2006 оны гүйцэтгэлээс 15-20 хувиар нэмэгдүүлэх, 2008 оны төсвийн хүрээний мэдэгдлээр зөвшөөрөгдсөн хязгаарыг баримтлах, орон тоо шинээр нэмэгдүүлэхгүйгээр чадварлаг цомхон бүтцээр ажиллах, УИХ-ын гишүүн З.Энхболд төсвийн урсгал зардлыг бууруулах, орон тоог нэмэхгүй байх зэрэг зарчмын санал гаргаж байсан болно.


Байнгын хорооны хуралдаанаар уг төслийг хэлэлцэх явцад гарсан зарчмын зөрүүтэй саналын томъёоллыг Та бүхэнд тараасан болно.

Улсын Их Хурлын эрхэм гишүүд ээ!

Монгол Улсын 2008 оны төсвийн тухай хуулийн төслийн талаар тус Байнгын хорооноос гаргасан санал, дүгнэлтийг  хэлэлцэн шийдвэрлэж өгөхийг хүсье.

Анхаарал тавьсанд баярлалаа!

Д.Лүндээжанцан: Жаргал гишүүнд баярлалаа. Одоо  Төрийн байгуулалтын байнгын  хорооны санал, дүгнэлтийг сонсоё. Санал дүгнэлтийг УИХ-ын гишүүн Гүррагчаа танилцуулна. Гүррагчаа гишүүнийг индэрт урьж байна.

Ж.Гүррагчаа:   Улсын Их Хурлын  дарга, эрхэм гишүүд ээ
          Монгол Улсын Засгийн газраас 2007 оны 9 дүгээр сарын 30-ны өдөр Улсын Их Хуралд өргөн мэдүүлсэн Монгол Улсын 2008 оны төсвийн тухай хуулийн  төслийн нэг дэх хэлэлцүүлгийг Улсын Их Хурал 2007 оны 11 дүгээр сарын 15,16-ны өдрийн нэгдсэн хуралдаанаараа хийж, Байнгын хороодод шилжүүлсэн билээ. 

          Монгол Улсын 2008 оны төсвийн тухай хуулийн төслийн хоёр дахь хэлэлцүүлэгт бэлтгэсэн тухай асуудлыг Байнгын хороо 2007 оны 11 дүгээр сарын 20, 21-ний өдрийн хуралдаанаараа хэлэлцээд дараахь саналыг Улсын Их Хурлын нэгдсэн хуралдаанд оруулж байна. 

          1. УИХ-ын гишүүн Ц.Нямдорж болон бусад гишүүдээс тус Байнгын хорооны эрхлэх асуудлын хүрээнд хамрагддаг Үндсэн хуулийн цэц, Авилгатай тэмцэх газар,  Шадар сайдын зэрэг байгууллагуудын 2008 оны төсвийн нийт зардал  2007 оны хүлээгдэж буй гүйцэтгэл болон 2008 оны батлагдсан төсвийн хүрээний мэдэгдлээс  41.7-213.0 хувиар өссөн байгаад шүүмжлэлтэй хандсаны дагуу тус байнгын хорооноос ажлын хэсэг байгуулан ажиллууллаа. Ажлын хэсэг нь байгууллага тус бүрээр зардлыг задлан үзэж  байгууллагуудын 2008 оны төсвийн төсөлд туссан урсгал зардлын 15-20 хувийн өсөлт нь инфляцийн түвшингөөс хэтрээгүй байгаа ба зардлын өсөлт нь төсвийн  хөрөнгө оруулалтын зардалтай  холбоотой байна гэж үзлээ.

          2. УИХ-ын гишүүн Ч.Содномцэрэн, Э.Бат-үүл нар 2008 оны төсвийн төслийг 2008 оны батлагдсан Төсвийн хүрээний мэдэгдлийн түвшинд байлгах санал гаргав. 

         3.  УИХ-ын гишүүн Ц.Нямдорж, Д.Идэвхтэн нар төсвийн бүх байгууллагын төсвийн нийт зарлагыг 2007 оны хүлээгдэж буй гүйцэтгэлээс 15-20 хувь,   Урсгал зардлын бараа, үйлчилгээний зардлыг 15-20 хувиас  хэтрүүлэхгүй барих, бараа үйлчилгээний зардлыг инфляцийн дундаж түвшингээр нэмэгдүүлэх зарчим баримтлах. Дээрх зарчмыг баримтласанаас гарах төсвийн хэмнэлтийг дэд бүтэц, нийгмийн хөрөнгө оруулалтад зарцуулахаар төлөвлөх. орон тоо нэмэхгүй байх. 

4. Төсвийн байгууллагуудын албан хаагчдын цалинг нэмэгдүүлэхээр төсөвт заасныг дэмжих зарчим баримтлах. 

5. Улсын Их Хурлын 2008 оны төсвийн төслийг нийт дүнгээр нь 559.8 сая төгрөгөөр, үүнээс УИХ-ын сонгуулийн үр дүнтэй холбогдож гарах зардлыг 359.8 сая төгрөгөөр, техник хэрэгсэл шинэчлэхэд шаардагдах хөрөнгө оруулалтын төсвийг 200.0 сая төгрөгөөр тус тус нэмэгдүүлэх. 

6. УИХ-д суудалтай улс төрийн намуудын дэмжлэгт олгох 760.0 сая төгрөгийг УИХ-ын төсвийн багцаас хасч Сангийн сайдын төсвийн багцад тусгах, Улсын Их Хурал болон Байнгын хороодоос 2008 онд зохион байгуулах хяналт шалгалтын ажилд шаардагдах 91.6 сая төгрөгийг төсөвт нэмж тусгах зэрэг болно.

Харин УИХ-ын гишүүн Д. Дондог УИХ-ын дэргэдэх Бодлогын шинжилгээний төвийн дүрмийн дагуу улсын төсвөөс үзүүлэх дэмжлэг 140.9 сая төгрөгийг Сангийн яамнаас шууд санхүүжүүлэх, Хууль, УИХ-ын бусад шийдвэрийн төслийг олон нийтэд хүргэх,  хуулийг  хэвлэл, мэдээллийн хэрэгслээр сурталчилахад  шаардагдах  543.7 сая төгрөгийг төсөвт нэмж тусгах санал гаргасныг Байнгын хорооны гишүүд дэмжээгүй болно. Уг асуудлаар УИХ-ын гишүүн Д. Дондог цөөнх боллоо.

Зарчмын зарүүтэй саналын томъёололыг Төсвийн байнгын хороонд хүргүүлсэн болно.

           Улсын Их Хурлын эрхэм гишүүд ээ
           Монгол Улсын 2008 оны төсвийн тухай хуулийн төслийн талаар тус Байнгын хорооноос гаргасан санал дүгнэлтийг хэлэлцэн шийдвэрлэж өгөхийг хүсье.  Анхаарал тавьсанд баярлалаа.

Д.Лүндээжанцан: Гүррагчаа гишүүнд баярлалаа. Одоо Эдийн засгийн байнгын хорооны санал дүгнэлтийг сонсоё. Санал, дүгнэлтийг Улсын Их Хурлын гишүүн Дамиран танилцуулна. Дамиран гишүүнийг индэрт урьж байна. 

Ц.Дамиран: Улсын  Их Хурлын дарга, эрхэм гишүүд  ээ
 Монгол Улсын 2008 оны төсвийн тухай хуулийн төслийн хоёр дахь  хэлэлцүүлгийг  Эдийн засгийн байнгын хороо хуралдаанаараа 2007 оны 11 дүгээр сарын 21- ний өдөр хийж дор дурдсан санал, дүгнэлтийг гаргалаа.  

Байнгын хорооны хуралдаанаар 2008 оны төсвийн төслийн хоёр дахь хэлэлцүүлэг явуулах үед УИХ-ын гишүүдээс нийт 45 санал гаргасны 71.1 хувийг нь дэмжсэн бол 28.9 хувийг нь дэмжих боломжгүй гэж тус Байнгын хорооны хуралдаанд оролцсон гишүүдийн олонх үзсэн болно. Саналууд  бүхэлдээ хөрөнгө оруулалтыг нэмэгдүүлэхэд чиглэгдсэнээс үзэхэд гишүүд энэ асуудалд санал нэгтэй нь харагдлаа.  

Монгол шуудан компанийн үйл ажиллагааг тогтворжуулахад 1.5 тэрбум төгрөгийг тус компанид олгох асуудлаар УИХ-ын гишүүн Л.Гантөмөр,  Монгол Улсын Хөгжлийн сангаас Нарийн сухайт-Ноён-Сэврэй сумын хооронд 145 км цахилгаан дамжуулах шугам барихад 1.8 тэрбум төгрөгийг, Өмнөговь аймгийн нисэх онгоцны буудлын хөөрөх, буух хатуу хучилттай зурвасны уртыг 600 метрээр, өргөнийг 45 метрээр нэмэгдүүлэхэд шаардагдах хөрөнгийг тус тус төсөвт тусгах тухай асуудлаар УИХ-ын гишүүн Ц.Баярсайхан нар цөөнх болсон юм.

 
 УИХ-ын гишүүдээс гаргасан зарчмын зөрүүтэй саналуудыг УИХ-ын чуулганы хуралдааны дэгийн тухай хуульд заасны дагуу нэг бүрчлэн хэлэлцэн санал хураалт явуулж олонхийн санал авсан, аваагүйгээр нь бүлэглэн томъёолж УИХ-ын эрхэм гишүүдэд хүргүүлсэн болно. 

Улсын  Их Хурлын  гишүүдээ. 

Монгол Улсын 2008 оны төсвийн тухай хуулийн төслийн талаархи Эдийн засгийн байнгын хорооны зарчмын зөрүүтэй саналуудыг хэлэлцэн шийдвэрлэж өгөхийг хүсье. 

Анхаарсанд баярлалаа.


Д.Лүндээжанцан: Дамиран гишүүнд баярлалаа. Одоо Төсвийн зарлагын хяналтын дэд хорооны санал, дүгнэлтийг сонсоё. Санал, дүгнэлтийг УИХ-ын гишүүн Энхболд танилцуулна. Энхболд гишүүнийг индэрт урьж байна.


З.Энхболд: Монгол Улсын Их Хурлын дарга, эрхэм гишүүд ээ

Монгол Улсын  2008 оны Төсвийн тухай хуулийн төслийн хоёр дахь хэлэлцүүлэгт бэлтгэх тухай асуудлаар УИХ-ын Төсвийн зарлагын хяналтын дэд хороо  2007 оны 11 дүгээр сарын  19-ний өдрийн хуралдаанаараа хэлэлцээд дараахь дүгнэлтийг гаргаж байна.


Засгийн газраас Монгол Улсын  2008 оны төсвийн төслийг боловсруулахдаа Улсын Их Хурлаас  2007 оны  54 дүгээр тогтоолоор баталсан Монгол Улсын 2008 оны төсвийн хүрээний мэдэгдлийн 7 үзүүлэлтийн 4-ийг нь хангаагүй, хууль зөрчсөн төсөл боловсруулан оруулж ирсэн байна. Нөгөө талаар төсвийн  төсөлд төсвийн байгууллагад ажиллагсдын орон тоо, төсвийн урсгал зардлыг үндэслэл муутайгаар нэмсэн,  ажлын байр нэмэгдүүлэх, ажилгүйдэл ядуурлыг  бууруулах талаар хөрөнгө  бага  төлөвлөсөн зэрэг үндэслэлүүдээр Төсвийн зарлагын хяналтын  дэд хороо  2008 оны төсвийн хуулийн төсөлд ихээхэн шүүмжлэлтэй хандаж байгаа юм. 


Засгийн газрын өргөн барьсан төсөлд Монгол Улсын төсвийн орлогыг  2297.3 тэрбум төгрөгөөр төлөвлөжээ. Энэ нь 2007 оны хүлээгдэж байгаа гүйцэтгэлээс 34.3 хувь буюу  587.4 тэрбум төгрөгөөр нэмэгдэхээр байна.


Төсвийн зарлагыг  2459.9 тэрбум төгрөгөөр төлөвлөсөн бөгөөд оны хүлээгдэж байгаа гүйцэтгэлээс 43.9 хувь буюу  751.5 тэрбум төгрөгөөр нэмэгдэхээр байна.  Төсвийн төсөлд орлогын өсөлтөөс зарлага түрүүлж өссөн байна. Төсвийн  төслийн урсгал зардал нь  2006 оны урсгал зардалтай харьцуулахад  1 триллион буюу  1000 тэрбум төгрөгөөр  нэмэгдсэн байна.


Монгол Улсын 2008 оны төсвийн төслөөр төсвийн нийт тэнцлийг  162.6 сая төгрөг алдагдалтай, урсгал тэнцлийн нийт ашиг 325.2 сая төгрөг болж, дотоодын нийт бүтээгдэхүүнд нийт тэнцлийн алдагдал -3.0 хувь,  урсгал тэнцлийн ашиг  6.0 хувь байхаар байна.


Төсвийн зарлагын хяналтын дэд хороо  Монгол Улсын 2008 оны төсвийн төсөлд дүгнэлт хийсний үндсэн дээр дор дурдсан саналуудыг оруулж байна.


1.Орлогын зарим төрлүүдийг Монгол Улсын  2008 оны  төсвийн хүрээний мэдэгдэл батлах тухай УИХ-ын тогтоолд  заасан хэмжээнд хүргэж,  2.1 тэрбум төгрөгөөр нэмж төлөвлөх.


2.Монголбанкны ашгаас төсөвт төвлөрүүлэх орлогыг  5.0 тэрбум төгрөгөөр нэмэгдүүлэх.


З.”Чинхуа-Мак Нарийн сухайт” ХХК-тай байгуулсан тогтвортой байдлын гэрээг дахин хянан үзэж, өөрчилснөөр төсвийн орлогыг  6.0 тэрбум төгрөгөөр нэмэгдүүлэх.


4.Монгол Улсын  2007 оны төсвийн хүлээгдэж байгаа гүйцэтгэлийн ашиг 48.0 тэрбум төгрөгийг  Монгол Улсыг хөгжүүлэх санд төвлөрүүлэх.


5.Зайлшгүй шаардлагагүй нэмсэн орон тоог Монгол Улсын  2008 оны төсвийн  тухай хуулийн төслөөс хасаж тооцон зардлыг  7.5 тэрбум  төгрөгөөр бууруулах.


6.Төсвийн орлогын төлөвлөгөө давуулж, зардлын хэмнэлт гаргасан төсвийн  байгууллагуудад олгох урамшууллын  10.0 тэрбум төгрөгийг хасаж тооцох.


7.2003 онд хэрэгжиж дууссан Дархан- Эрдэнэтийн авто замын төслөөс үлдсэн  4.8 сая ам.долларын хөрөнгийг тоног төхөөрөмж худалдан авах, боловсон хүчин сургах, технологийн сургалтад ашиглахаар төлөвлөснийг зардлаас хасаж орлогод тооцох.


8.Тээвэр, холбоо, дотоод, гадаад томилолтын зардлыг Монгол Улсын  2008 оны төсвийн хүрээний мэдэгдэл батлах тухай УИХ-ын тогтоолд заасан хэмжээнд  төлөвлөж,  7.3 тэрбум төгрөгөөр зардлыг бууруулах.


9.Монгол Улсын  2008 оны төсвийн тухай хуулийн төсөлд төсвийн алдагдлыг тэглэх зарчим баримталж, зардлыг бууруулах гэсэн саналуудыг оруулж байна.


10.Үндэсний аудитын газраас Монгол Улсын  2007 оны төсвийн тухай хуулийн төсөлд өгсөн саналыг үндэслэн  9 яам, ЗО орчим агентлаг, дэд сайдгүй бүтцэд шилжсэнээр зардлыг тодорхой хэмжээгээр бууруулах.


Төсвийн орлого, зарлагын өсөлтийг уялдуулах, санхүүжилтийг оновчтой болгох, ялангуяа хөрөнгө оруулалтын төсөл арга хэмжээг оновчтой санхүүжүүлэх чиглэлүүдээр санхүүгийн жилийг өөрчлөх, боловсрол эрүүл мэндийн салбарын төсөл хөтөлбөрийг зээлийн бус эх үүсвэрээр хэрэгжүүлэх, төсвийн хөрөнгийн үр ашгийг сайжруулах үүднээс хайрган зам барихыг зогсоож хатуу хучилттай зам барих асуудлыг судлан үзэх нь зүйтэй гэж Төсвийн зарлагын хяналтын дэд хороо үзсэн болно.


Улсын Их Хурлын эрхэм гишүүд ээ.


Монгол Улсын  2008 оны төсвийн хуулийн төслийн талаар Төсвийн зарлагын хяналтын дэд хорооны хуралдаан дээр гарсан саналыг нэгбүрчлэн хураалгаж дэмжсэн, дэмжээгүйгээр нь ангилан Төсвийн зарлагын хяналтын дэд хорооны санал дүгнэлтийн хамт Төсвийн байнгын хороонд өгсөн болно.


Монгол Улсын  2008 оны төсвийн хуулийн төслийн талаар Төсвийн зарлагын хяналтын дэд хорооноос гаргасан санал, дүгнэлтийг хэлэлцэн шийдвэрлэж өгөхийг хүсье.


Анхаарал тавьсанд баярлалаа.

Д.Лүндээжанцан: Энхболд гишүүнд баярлалаа. Одоо Төсвийн байнгын хорооны санал, дүгнэлтийг сонсоё. Санал дүгнэлтийг  Улсын Их Хурлын гишүүн Улаан танилцуулна. Улаан гишүүнийг индэрт урьж байна.

Ч.Улаан:  УИХ-ын дарга, эрхэм гишүүд ээ, 


Монгол Улсын Засгийн газраас Монгол Улсын 2008 оны төсвийн тухай хуулийн төслийг 2007 оны 9 дүгээр сарын 28-ны өдөр өргөн мэдүүлсэн билээ. 


Монгол Улсын 2008 оны төсвийн тухай хуулийн төслийг хоёр дахь хэлэлцүүлэгт бэлтгэх тухай асуудлыг Төсвийн байнгын хорооны 2007 оны 11 дүгээр сарын  27 -ны өдрийн хуралдаанаар хэлэлцээд дараахь санал, дүгнэлтийг танилцуулж  байна. 


УИХ-ын эрхэм гишүүд ээ, 


Монгол Улсын 2008 оны төсвийн тухай хуулийн төсөлд төсвийн орлогын найдвартай эх үүсвэрийг шинээр буй болгох зорилгоор стратегийн ач холбогдол бүхий ашигт малтмалын ордуудын бүтээн байгуулалтын ажлыг эхлүүлэх, далд эдийн засгийг бууруулж төсвийн орлогыг нэмэгдүүлэх, үндэсний үйлдвэрлэлийг хөгжүүлж, дотоодын хэрэгцээг хангах бодлого баримтлах, жижиг дунд үйлдвэрлэлийг дэмжиж ажил эрхлэлтийг нэмэгдүүлэхэд  Монгол Улсын Засгийн газар онцгой  анхаарсан байна.


Ирэх онд төсвийн орлогыг 2297.3 тэрбум төгрөгөөр төлөвлөсөн нь урьд оны хүлээгдэж байгаа гүйцэтгэлээс 34.3 хувь буюу 587.4 тэрбум төгрөгөөр нэмэгдэхээр байна. Төсвийн орлогын төслийг боловсруулахдаа боломжит эх үүсвэрийг дайчлах зарчим баримталсан байна. Засгийн газарт төсвийн орлогыг илүү бодитой болгох, үүсэж болох эрсдлээс сэргийлэхэд  анхаарах шаардлага тавигдаж байна. 


Төсвийн төсөлд Монгол Улсын 2008 оны төсвийн зарлага санхүүжилтийг 2459.9 тэрбум төгрөгөөр төлөвлөжээ. Энэ нь өнгөрсөн оны хүлээгдэж байгаа гүйцэтгэлээс 706.8 тэрбум төгрөг буюу 40.3 хувиар нэмэгдэхээр байна. 


Ирэх онд Монгол Улсын төсөв болон Монгол Улсыг хөгжүүлэх сангийн хөрөнгийн эх үүсвэрээр нийтдээ 442.7 тэрбум төгрөгийн хөрөнгө оруулалтын арга хэмжээ төлөвлөсөн нь 2007 оны хүлээгдэж байгаа гүйцэтгэлээс 11.2 хувиар их байна. Нийт хөрөнгө оруулалтын арга хэмжээний 18.6 хувийг түлш, эрчим хүчний салбарт, 23.6 хувийг зам тээвэр, аялал жуулчлалын салбарт, 12.0 хувийг боловсрол, шинжлэх ухааны салбарт зарцуулахаар төлөвлөсөн байна.

Монгол Улсын 2008 оны төсвийн тухай хуулийн төслийг УИХ-ын бүх байнгын хороод, Төсвийн зарлагын хяналтын дэд хороо, УИХ дахь МАХН-ын бүлэг, АН-ын зөвлөл хуралдаанаараа хэлэлцэж төсвийн орлогыг нэмэгдүүлэх, төсвийн зарлага, санхүүжилтийг бууруулах чиглэлээр олон санал гаргаж, санал дүгнэлтээ Төсвийн байнгын хороонд ирүүлсэн юм. Төсвийн байнгын хорооноос ажлын хэсэг гарч эдгээр саналуудыг нэгтгэн судалж, бүлэг, зөвлөл дээр зөвшилцсөний үндсэн дээр зарчмын 53 саналыг дэмжихээр Байнгын хорооны хуралдаанд саналаа оруулсныг хуралдаанд оролцсон гишүүд нэгбүрчлэн танилцаж, дэмжлээ. 

“Чинхуа Мак Нарийн сухайт” ХХК-тай байгуулсан тогтвортой байдлын гэрээнд өөрчлөлт оруулах, Монголбанкны ашгаас улсын төсөвт нэмж төвлөрүүлэх, орон нутгийн зарим орлогыг Монгол Улсын 2008 оны төсвийн хүрээний мэдэгдэл батлах тухай УИХ-ын тогтоолд заасан хэмжээнд хүргэх,нийслэл Улаанбаатар хотоос төвлөрүүлэх   орлогыг 5.0 тэрбум төгрөгөөр нэмэгдүүлэх саналууд дэмжсэнээр нийтдээ төсвийн орлогыг  23.1 тэрбум төгрөгөөр  нэмэгдүүлэхээр болов.

Үндэсний үйлдвэрлэлийг дэмжих зорилгоор улаанбуудай тариалагчдаас дотоодын гурилын үйлдвэрүүд болон тариаланг дэмжих санд нийлүүлсэн улаанбуудай, үрийн буудайн 1 тн тутамд 80.0 мянган төгрөгийн урамшуулал олгох, үр тариа , гурил, төмс, хүнсний ногоо, мах, сүү үйлдвэрлэгчдэд  5 жилийн хугацаатай 15-аас дээшгүй хувийн хүүтэй зээл арилжааны банкнаас олгосон нөхцөлд хүүгийн 50.0 хувийн төлбөрийг төр хариуцах арга хэмжээнд нийтдээ 23.0 тэрбум төгрөг зарцуулах санал дэмжигдлээ. 

Боловсрол, эрүүл мэнд, батлан хамгаалах, цагдаа, шүүхийн шийдвэр гүйцэтгэх алба, хилийн цэрэг, онцгой байдлын албаны хоолны зардалд шаардагдах хөрөнгийг 11.1 тэрбум төгрөгөөр нэмэгдүүлэв. Цаашид хоолны зардлын нэгдсэн норматив тогтоож мөрдүүлэх талаар Засгийн газар анхаарч ажиллахыг чиглэл болгов. 

Ерөнхий боловсролын сургуулийн “Үдийн цай” хөтөлбөрийн                        нэг хүүхэд / өдрийн зардлыг 100 төгрөгөөр нэмэгдүүлэх, мэргэжлийн сургалт, үйлдвэрлэлийн төвүүдэд суралцагчдад олгох тэтгэмжийг Үндсэн чиглэлд заасны дагуу сар бүр 45 мянган төгрөг болгох,  боловсролын тухай хуулийн 40.2-т заасны дагуу Төрийн өмчийн их, дээд сургуулиудын тогтмол зардлыг улсын төсвөөс санхүүжүүлэх, сум, тосгон, сум дундын эмнэлэгт 5 жил тасралтгүй ажилласан эмч, эмнэлгийн дунд мэргэжилтэн нарт нэг удаагийн мөнгөн тусламж олгох, 1995 оноос өмнө цэргийн тэтгэвэрт гарсан ахмад дайчдад олгох нэг удаагийн буцалтгүй тусламж олгох,  хөдөөгийн өрхийн эмнэлгүүдийн урсгал зардлын санхүүжилт,  сумдын номын сангуудын номын фондыг нэмэгдүүлэх зэрэг нийгмийн тулгамдсан асуудлуудыг төсөвт  нэмж тусгалаа. 

2008 онд хэрэгжүүлэх хөрөнгө оруулалтын арга хэмжээнд нийтдээ 118.3 тэрбум төгрөгийг нэмэх санал дэмжигдлээ.

Дээр дурдсан саналуудыг төсвийн төсөлд тусгаснаар УИХ-ын Байнгын хороод, Төсвийн зарлагын хяналтын дэд хорооны хуралдаанууд дээр гарсан 97 саналын дийлэнх нь ямар нэг хэмжээгээр туссан байна. Байнгын хороод дээр гарч ажлын хэсгээс дэмжигдсэн дээрх саналуудаас бусад саналуудыг энэ удаад дэмжих боломжгүй гэсэн горимын санал Байнгын хорооны хуралдаанаар дэмжигдэв.

Орон нутагт хийх хөрөнгө оруулалтад зориулан аймгуудад олгохоор төлөвлөсөн хөрөнгийг 10.0 тэрбум төгрөгөөр, нийслэлд оруулах хөрөнгө оруулалтыг 11.9 тэрбум төгрөгөөр тус тус шилжүүлж, улсын төсвөөс бүс нутгийн хөгжил дэмжих чиглэлээр зохицуулалт хийж Төсвийн байгууллагын удирдлага, санхүүжилтийн тухай хуулийн дагуу объект, арга хэмжээгээр задлан  жагсаалтаар батлахаар тогтов.

“Монгол кино” нэгтгэлийн хувьчлалын асуудлыг шийдвэрлэсний дараа   Баримтат киноны стүдийн статусыг тогтоосноор түүний хөрөнгө оруулалтын асуудлыг төсвийн тодотголоор шийдвэрлэх нь зүйтэй гэж үзлээ.  

 
Байнгын хорооноос дэмжигдсэн зарчмын зөрүүтэй саналыг хэрэгжүүлэхэд шаардагдах хөрөнгийн  эх үүсвэрийг  Монгол Улсыг хөгжүүлэх сангийн 2007 оны ашиг, Монгол Улсыг хөгжүүлэх сангийн хөрөнгийн хөрөнгө оруулалтад ногдох хэсэг, улсын төсвийн орлогыг нэмэгдүүлсэн хэсгээс тус тус гаргаж санхүүжүүлэхээр тогтсон болно.

Монгол Улсын 2008 оны төсвийн тухай хуулийн төсөлд Монгол Улсын Ерөнхийлөгчөөс гаргасан санал төсвийн төсөлд үндсэндээ тусгагдсан бөгөөд цаашид анхаарч ажиллах тодорхой асуудлууд байгааг Засгийн газар анхааралдаа авах нь зүйтэй гэж үзсэн болно.  

Төрийн Аудитын тухай хуулийн дагуу Төрийн аудитын төв байгууллагаас Монгол Улсын 2008 оны төсвийн төсөлд санал ирүүлснийг Төсвийн зарлагын хяналтын дэд  хуралдаанаар хэлэлцэж  санал хураалган шийдвэрлэсэн юм. 

Монгол Улсын 2008 оны төсвийн тухай хуулийн төслийн талаар Төсвийн байнгын хорооноос гаргасан зарчмын зөрүүтэй саналын томъёоллыг Та бүхэнд тараасан болно. 

УИХ-ын эрхэм гишүүд ээ, 

Монгол Улсын 2008 оны төсвийн тухай хуулийн төслийн хоёр дахь хэлэлцүүлгийг хийж өгөхийг хүсье. 

Анхаарал тавьсанд баярлалаа. 

Д.Лүндээжанцан:  Улаан даргад баярлалаа. Одоо  Байнгын хороодын санал, дүгнэлттэй холбогдуулан асуух асуулттай гишүүд асуултаа асууя. Ламбаа гишүүн асуултаа асууя.

С.Ламбаа:  Баярлалаа. Төсвийн талаар зарлага, орлого оруулж байгаа юмнуудыг харахад  нэлээн  юмнууд суугджээ гэж ерөнхийд нь дэмжиж байна. Би З асуулт байна, Улаан даргаас л асууя даа.  Нэгдүгээрт, Одоо энэ Санал хураалтын 9 дээр, сум, тосгон, сум дундын эмнэлэгт 5 жил тасралтгүй ажилласан эмч, эмнэлгийн дунд мэргэжилтэн нарт нэг удаагийн мөнгөн тусламж олгоход 4 тэрбум төгрөг нэмж тусгана гэж орж ирсэн байна. Би үүнийг дэмжиж байна. Тэгэхдээ нэг зүйлийг тодруулж асуухад  ер нь бол Боловсролын хууль мөн ялгаагүй ийм заалттай.   Харамсалтай нь бол боловсролын хууль дээр мөн зөвхөн багш гээд орчихсон. Үүнээс болоод өнөөдөр нийгмийн ажилтан, сургалтын менежерүүд байрын багш нар боловсролд   25 жил ажиллаж байгаа улсууд энэ  юмыг авч чадахгүй болж  нэлээн маргаан үүсч байгаа л даа. Үүнтэй холбогдуулаад би юу гэж хэлэх гэж байна вэ гэхээр энэ төсөв дээр тэр Боловсролын хуульд нэмэлт өөрчлөлт оруулах замаар энэ хүмүүсийг хамруулах зардлыг нэмж тусгах бололцоо байсангүй юу?  Яагаад гэвэл эмч нараас гадна, эмнэлгийн дунд мэргэжилтэн гэдэгт сувилагч нарыг оруулж байна гэсэн ойлголт, энэ маш зөв бодлого. Хөдөө, сум, орон нутагт чинь сувилагч ч олдохгүй байгаа шүү дээ.

Энэ Боловсролын хуулийг дагаж өөрчлөөд тэр хэдэн нийгмийн ажилтан, байрын багш нар, сургалтын менежерүүдийг энд хамруулах боломжийг авч үзэж болох уу? 

Хоёрдугаар асуудал, бид нар бас урьд нь баталсан төрийн бодлогуудаа хармаар байна л даа. Одоо энэ цус сэлбэлтийн талаар төрөөс баримтлах бодлого гэж бид нэг бодлого баталсан. Энэ бодлого бол нэлээн тодорхой асуудлаар боловсрогдсон ийм  бодлого байгаа юм. Үүнтэй холбогдуулж бас Улсын Их Хурлаар хэлэлцэх үед энэ цус сэлбэлтийн аймаг, орон нутгийн төвийн энэ цус сэлбэлтийн байгууллагуудын тоног төхөөрөмжийг шинэчлэх, хүчин чадлыг нэмэгдүүлэх зайлшгүй шаардлагатай гэж үзээд холбогдох  яамдын сайд нар хүмүүсээс бид нар асуулт асуугаад 1.5 орчим тэрбум төгрөгийн шинэчлэлт хийх шаардлагатай гэдэг ийм юм яригдаад протоколд байж байгаа. Ер нь үүнийг төсөвт суулгаж шинэчлэх шаардлагатай гэж. 

Манай  Байнгын хороон дээр уг нь нэг тэрбум гэж бид нар санал хураагдаад явсан. Тэр алга болсон байх юм. Энэ цус сэлбэх, цусны төрлийн бүтээгдэхүүнийг үйлдвэрлэх асуудал чинь Монголын эрүүл мэндийн хамгийн тулгамдсан асуудал болчихоод байна. Эндээс л болж хүн маш их нас барж байгаа. Үүнийг тусгачих бололцоо байна уу гэж Улаан даргаас асуумаар байна. 

Гуравдугаарт, би нэг юмыг тодруулж байгаа юм. Түргэн тусламжийн машин, хилийн болон цагдаагийн байгууллагуудын машинд  зориулсан төсөв нэлээн орж ирж. Би үүнийг маш их дэмжиж байна. Гагцхүү ганцхан зүйлийг хэлэхэд ерөөсөө тус тусад нь баахан түргэний машин, цагдаагийн машин, хилийн цэргийн машинууд гээд бизнесийн шахалтын юм шиг юм болчих вий дээ гэдэг үүднээс нь ерөөсөө тусгай зориулалтын энэ мөнгөнд таарсан төслийг нэг багцад оруулж хийгээд зориулалтын машинуудыг нь тодорхой газраас авах нэгдсэн журмаар, өөрөөр хэлбэл  1998 онд төсөл хийгдээд Японоос зээлээр авах гэж оруулж ирээд бид унагаж байсан талтай. Ийм байдлаар хийх юмыг бодож үзэж байгаа  юу? тус тусдаа дур дураараа хэдэн машин авах юм уу? 

Д.Лүндээжанцан: Улаан дарга, ажлын хэсгийн ахлагч шаардлагатай бол Пүрэвдорж, Н.Батбаяр. 

Ч.Улаан: Ламбаа гишүүний асуултанд хариулъя.  Төсвийн төслийг хэлэлцэх явцад ажлын хэсэг дээр  яригдаж,  энэ  эмч, эмнэлгийн дунд мэргэжилтэн нарт мөнгөн тусламж олгох энэ арга хэмжээг хэрэгжүүлэх асуудал тусгагдсан юм. Өмнө нь хууль нь гарчихсан. Тэгэхдээ хэрэгжих хугацаа нэлээн хойно байсан. Энэ дээр тал талаас нь тооцож, хөрөнгө мөнгөнийх нь эх үүсвэртэй уялдуулж байгаад энэ арга хэмжээг ирэх оноос хэрэгжүүлэхээр тусгаж байна. 

Багш нарын хувьд бол та нар сайн мэдэж байгаа, хууль гараад энэ оноос хэрэгжиж эхэлсэн. Мэдээж цаашдаа боловсронгуй болгох, хүрээгий нь өргөжүүлэх асуудал байхыг огт үгүйсгэхгүй байна. Тийм учраас тэр асуудлуудыг мэргэжлийн байгууллагууд судалж тодорхой санал боловсруулж шийдэх байхаа. Энэ удаад бий болсон хөрөнгийн эх үүсвэртэй холбогдуулж, эмч, эмнэлгийн дунд мэргэжилтнүүдийн асуудлыг энд тусгаж байна.

Хоёрдугаар асуудлын хувьд тэр цус сэлбэлтийн байгууллагын тоног төхөөрөмжийн хувьд  ер нь Байнгын хороодоод төсвийн төслийг хэлэлцэх явцад  97 санал гарсан юм шүү дээ. Үүнээс   59 санал нь төсвийн төслийг хэлэлцэн боловсруулах явцад  тусгагдлаа. Цаана үлдэж байгаа  40 орчим хувийн санал нь энэ удаад төсөвт тусгах бололцоогүй учраас түр хойшлуулсан, цаашдаа эдийн засаг, санхүүгийн байдалтай уялдуулан энэ  асуудлууд яригдах нь ойлгомжтой. Ер нь байгаа хязгаарлагдмал нөөцдөө багтааж салбарын тэргүүн ээлжийн зорилтуудаа төсөвтөө тусгаж, Засгийн газар, Их Хуралд оруулж ирэх ёстой. Гэтэл төсөв өргөн баригдсанаас хойш маш олон саналууд амин чухал гэдгээр тавигдсан. Тэр бүх асуудлуудыг төсөв дээр тусгах бололцоо нөхцөл хязгаарлагдмал байсан гэдгийг та бүхэн маань ойлгох байх гэж найдаж байна.

Парк шинэчлэлтэд тавигдсан хөрөнгийг үр ашигтай зарцуулах талаар Засгийн газар мэдээж хэрэгжилтийн явцад онцгой анхаарах нь ойлгомжтой.  Аль болохоор парк бол ижил төрлийн сервис үйлчилгээтэй,  ашиглалтын өндөр түвшинд байхаар энэ ажлыг зохион байгуулах байхаа гэж найдаж байна. Баярлалаа.

Д.Лүндээжанцан:  12 хуулийн төсөл орж ирэхээр одоо ингээд Засгийн газар дээр яригдах гэж байна. Сая бид нар ярих гэж байхад нь чуулган хуралдах болоод ороод ирсэн. Энэ дотор Боловсролын хуулийн өөрчлөлт гээд сум, тосгон, багийн сургууль, цэцэрлэгийн багш гэсний дараа, захирал, сургалтын менежер, нийгмийн ажилтан, цэцэрлэгийн эрхлэгч, арга зүйч, дотуур байрны багш гэж нэмэх асуудлууд яригдсан байгаа. Тийм учраас  засгийн газраас энэ асуудал бас хамт өргөн баригдаж орж ирэх ёстой гэж бодож байна.

Пүрэвдорж гишүүн тодруулах уу? 

Л.Пүрэвдорж:  Энэ зарчмын зөрүүтэй саналын 42-ыг харахгүй юу? Ламбаа гишүүн ээ.  42 дээр бүх машиныг нэгтгэж, нэгдсэн зохион байгуулалттай худалдан авах ажлыг хийнэ. Шаардлагатай бол лизингийн хэлбэрийг ашигла гэсэн ийм чиглэлийг Засгийн газарт өгье гээд Улсын Их Хурлаар өнөөдөр санал хураалгаад шийдүүлэх гэж байгаа юм гэдгийг хэлье.

Боловсролынхыг бид тооцож үзсэн.  4 тэрбум  төгрөг гарч байгаа. Тэгээд миний ойлгосноор өчигдөр бас  Ардчилсан намын зөвлөл дээр ярьсан юм гэж би ойлгосон. Энэ удаад эмч нарыныхыг нь шийдье, дараагийнхыг нь дараа төсвийн тодотгол бусад зүйлээр Засгийн газар судалж үзээд, хуулиа өргөн бариад, энэ замаар нь явуулъя гэж шийдсэн гэж би ойлгосон. Энэ бол дэмжигдсэн учраас энэ удаад хойшлогдоно. Цаашдаа үнэхээр авч үзэх шаардлагатай байгаа байх гэж бодож байна.

Ч.Содномцэрэн:  Өнгөрсөн жилийн төсөв хэлэлцэж байхад энэ 2007 оны төсөвт суулгагдаад тэгээд эхэлсэн дутуу барилгууд байгаа. Эмнэлэг, сургууль, цэцэрлэг гээд. Энэ жил бас  тэр дутууг гүйцээх ёстой байсан. Гэвч энэ  2008 оны төсвийн төсөл дээр тэр дутуу барилгуудын талаар санал орж ирээгүй байгаа юм. Тэгэхээр энэ дутуу барилгуудыг хэзээ гүйцээх вэ? энэ жил яагаад гүйцээчих ийм бололцоо байгаагүй юм  Ажлын хэсэг дээр энэ дутуу барилгуудыг гүйцээх талаар ярьсан уу? үгүй юу? Ерөнхий сайдын мэдээлэл хийж байхад, тэр үед ийм асуудал гарч байсан л даа. Боловсролын сайд бол энэ дутуу барилгыг гүйцээнэ гэсэн ийм хариулт өгч байсан.  Тэгээд энэ төсөвт орж ирээгүй байх юм. 

Хоёрдугаарт, өнгөрсөн  2006 онд шинжлэх ухаан технологийг хөгжүүлэх мастер төлөвлөгөө гэж Засгийн газраар хэлэлцэгдээд батлагдсан байгаа. Энэ төлөвлөгөө ёсоор  2008 онд шинжлэх ухааны зардал  ДНБ-ний  05 хувьд хүрэх. Энэ талаар санал бичиж өгсөн. Энэ саналыг авч хэлэлцсэн үү, үгүй юу? өнгөрсөн жил төсөв хэлэлцэж байхад ирэх жил анхааръя, энэ жил боломж байхгүй л гэж байсан. Энэ жил бас  ирэх жил болох уу? үгүй юу?  энэ асуудлыг  ажлын хэсэг дээр ярьсан уу? үгүй юу? 

Гуравдугаарт, энэ төрийн өмчийн их, дээд сургуулиудын  тогтмол зардлыг улсын төсвийг санхүүжүүлэхэд   бас нэг их, дээд сургуулиудаас тооцоо, судалгаа аваад  3.4 тэрбум төгрөгөөр санал оруулсан юм.  Энэ ажлын хэсгийн санал дээр 3.1 тэрбум төгрөгөөр орж ирсэн байна. Энэ  яамнаас авсан санал уу? эсхүл хаанаас гарсан тоо юм бэ?  Уг нь бол их, дээд сургуулиудын  3.4 тэрбум  төгрөгний тогтмол  зардал  гарна гэсэн ийм тооцоог бид гаргаж ирүүлж байсан юм.

Дөрөвдүгээрт би байнга ярьдаг, ярихгүй бол бас болохгүй байна.  Энэ онд Тайширын усан цахилгаан станц  11 сарын сүүлээр ашиглалтанд орно гэж байсан. Энэ бүтэхгүй болсон.  Тэгээд үүнийг хүлээж байсан Завхан аймгийн 4 сум байгаа, энэ жил эрчим хүчинд холбогдоно гэж байсан, энэ бүтэхээ байсан. Тэгэхээр дизель станцаар ажиллах шаардлагатай. Түлшний асуудал гарч ирж байгаа. Нийтдээ  4.9 тэрбум төгрөгний асуудал яригддаг.  Үүнийг  би удаа дараа тавьсан. Энэ асуудлыг тусгаж өгөөч ээ. Ирэх оны  7 сар хүртэл ажиллахад нь  энэ дөрвөн сумыг цахилгаантай байлгах талаар анхаарч үзээч гэж би ажлын хэсэгт бичгээр санал өгч байсан. Энэ асуудал ажлын хэсэг дээр яригдсан уу? үгүй юу? Ирэх жил усан цахилгаан станцтай холбогдтол нь улс  ганц аймгийг харж үзээд харанхуй байлгалгүй энэ өвөл гэрэлтэй байлгамаар байх юм. Одоо ямар байдалтай байна вэ гэхээр өглөө  7 -9 цагийн хооронд, орой  8-12 цагийн хооронд л ток өгч байгаа. Өдрийн ид ажлын үеэр цахилгаан байхгүй,  нөгөө жижиг дунд үйлдвэрлэл, нөгөө компьютер гэх мэт цахилгаан ажилладаг бүх юм ажиллахгүй ийм л байдалтай байж байгаа. Үүнийг  хоёр, гурван тэрбум төгрөгний асуудал яригддаг юм билээ. Одоо байгаа дээр нь нэмээд өгчих юм бол тогтмол цахилгаантай байх ийм бололцоотой гэж ярьдаг юм билээ. Үүнийг тийм бололцоо байхгүй байна уу. Би ажлын хэсэгт уг нь бичгээр саналаа өгсөн л юм байгаа, авч хэлэлцсэн үү? үгүй юу гэдгийг асууя.  

Ч.Улаан: Ажлын хэсэгтэй холбоотой асуудлыг ажлын хэсгийнхэн бас тодруулах байхаа. 

2007 онд төлөвлөгдсөн хөрөнгө оруулалтаар хэрэгжиж байгаа, тэгээд баригдаж дуусаагүй барилга байгууламж бол автоматаар  2008 ондоо он дамжиж шилжих барилга гэдгээрээ тусгагдаж ашиглалтанд орох учиртай. Ер нь ийм л зарчмаар төлөвлөж явж байгаа. Тийм учраас энэ зарчмаараа явах ёстой байхаа. Үүнээс үлдсэн сугарсан юм байх учиргүй гэж би бодож байна. 

Сүхбаатар аймгийн хувьд бол нөгөө гишүүдийн саналыг харгалзан сонгосон объектуудаас  бас дуусаагүй объектууд байсан. Тэд нарыг  2008 оныхоо энэ төсөлд харгалзан үзэж дуусгахаар он дамжуулан ингэж төлөвлөж тусгасан байгаа. Үүнийг ажлын хэсэг  нэмэх зүйл байвал  нэмнэ бизээ. Бусад тооцоотой холбоотой асуудлуудыг ажлын хэсгийн ахлагч Пүрэвдорж тодруулаад өгье. 

Л.Пүрэвдорж: Бидний нэг  тохирсон зүйл бол  2007 оны төсвийн тодотголыг  12 сард багтаж хийе гэж  ийм тохиролцоонд хүрсэн. Энэ үнэхээр хийчихмээр юм шиг байна билээ. Гол зорилго нь дуусаагүй барилга, барилга хооронд, хөрөнгө оруулалт хооронд хуваарилалт хийх ийм шаардлага байгаа учраас ингэж шийдсэн гэдгийг хэлмээр байна. 

ДНБ-нд эзлэх хувь бол бараг  0.5 хувьдаа хүрч байгаа гэсэн ийм мэдээлэл бий. Бид ярьсан. Төрийн өмчийн их, дээд сургуулийн  тогтмол зардлыг  3.1 гэж тодотгож ажлын хэсэг дээр оруулахдаа Сангийн яамны тооцоог үндэслэсэн гэдгийг хэлье. Тайширын усан цахилгаан станцын асуудал бол ямар ч байсан одоо энэ Завхан аймгийн цахилгааны хангамжийг  станц ортол одоогийн түвшинд хангах ийм хэмжээний зардал бол төсвийн төсөлд орж ирсэн. Түүнийг нэмэгдүүлэх асуудлыг бид энэ удаад шийдэж чадаагүй ээ. Цахилгаан дизелийн станц ажиллуулдаг хугацаагий нь нэмэгдүүлдэг асуудлыг бид шийдэж чадаагүй, хөрөнгө мөнгө олдоогүй гэдгийг хэлье. 

Д.Лүндээжанцан: Улсын хэмжээний  60 гаруй сум байгаа байх. Түүнийгээ ээлж дараатай холбох. Содномцэрэн гишүүн тодруулъя.

Ч.Содномцэрэн: Тэр дуусаагүй барилгууд чинь энэ  2008 оны төсвийн төсөл дээр их тодорхойгүй байгаа юм. Цөөхөн сургууль цэцэрлэг, эмнэлгийн барилгын дуусгал орж ирсэн байгаа. Одоо үүнийг төсвийн тодотголоор оруулаад дуусгана гэж ойлгож болох уу? нэгдүгээрт.

Хоёрдугаарт, Тайшир бол тэр  60 хэдэн сумын асуудал бишээ. Аймгийн төв харанхуй байгаа. Улиастайн төв харанхуй байгаа шүү дээ.  Аймгийн төв Улиастайгаас тэжээгддэг цаана нь З сум байгаа. Тэгэхээр үүнийг би олон жил ярьж байна. Тэгээд тоглоом шоглоом хийгээд инээлдээд л өнгөрдөг. Өнгөрсөн жил бас тэгээд тоглоом шоглоом хийгээд инээлдээд л өнгөрсөн. Одоо  6 сар дутуу байхад энэ   төсвийнх нь мөнгийг өгөөд шийдчихмээр байгаа юм. 2 тэрбум төгрөгийн л асуудал байгаа. Энэ ажлын хэсгийн саналыг харахаар чинь олон олон тэрбум төгрөгөөр бас янз янзын юмнууд шийдсэн байна. Тэгэхэд нэг Аймгийн төвийг битгий харанхуй  . . . 

Д.Лүндээжанцан:  Батбаатар гишүүн асуултаа асууя. Засгийн газар яаралтай үед авч үздэг л дээ. Олон удаа л авч үзэж байсан байх. 

Б.Батбаатар: Төсвийн байнгын хороон дээр дүгнэлт гаргаад, бусад Байнгын хороодоор гарсан 97 санал ерөнхийдөө энэ  53 зүйлд тусч байгаа учраас  гээд бүгдийг нь нэг дор хасчихаж л дээ. Тэгэхээр  53 санал дотор туссан нь яах вэ? тусаагүй үлдэж байгаа хэсгүүд дээр нь  гишүүдийн саналыг ямар байдлаар авч үзэх юм бол? Ингээд хасаад  ямар нэг огт орж ирэхгүйгээр хаагаад явчих нь хэр зүйтэй юм бол гэдгийг асуух гэсэн юм. 

Ч.Улаан: Батбаатар гишүүний асуултанд хариулъя. Байнгын хороод дээр гарсан  97 саналаас  59 санал нь тусгагдсан гэдгийг илтгэсэн. Үлдэж байгаа саналууд нь бол энэ удаад тусгах бололцоо байхгүй байна. Тийм учраас Засгийн газар тэгээд Байнгын хороо цаашид үүнийг анхааралдаа авч судална. Би бүр илтгэлдээ хэлсэн. Энэ удаад дэмжих бололцоогүй байна. Цаашдаа төсвийн тодотголоор ирэх оны төсвийн төсөлд тусгах замаар энэ асуудлуудыг шийдэх боломж нь нээлттэй байгаа. 

Д.Лүндээжанцан: Баярсайхан гишүүн асуултаа асууя.

Ц.Баярсайхан:  Уг нь бол гишүүдийн санал дотор зайлшгүй авч үзээд шийдчихмээр ийм саналууд байгаа юм. Тэгээд авч үзэхдээ бас л дутуу хагас шийдсэн маяг харагдах гээд байна. Өчигдөр Ардчилсан намын зөвлөл дээр бид нар бас санал гаргасан. Ялангуяа парк шинэчлэлтэй холбоотой хилийн цэрэг, цагдаа, эрүүл мэнд дээр Дамиран, Амаржаргал, бид хэдийн гаргасан нэг санал байгаа.  16 орчим тэрбум төгрөгөөр паркийг нэг мөсөн шийдчихье гэсэн. Гэтэл одоо бол энэ  34.5-аар хилийн цэрэгт, цагдаа дээр  11 дээр  1.9,  32 дээр  1.4, Эрүүл мэнд дээр  41 дээр энэ тараасан саналын дугаарыг хэлж байна, 1.8 гээд үндсэндээ  10.1 тэрбум төгрөгийг шийдэхээр заасан байгаа юм.  Тэгээд саналыг аваад  42 дээр санал хураалгах юм байна. Энэ нь хэрэгжиж чадахгүй байхаа. Тэгэхээр саналынхаа томъёоллыг эсхүл өөрчлөөч. Үндсэндээ  16 тэрбум төгрөгөөр тодорхой жилүүдэд хуваагаад  4 жил хуваагаад 4, 4 тэрбум төгрөгөөр ч юм уу шийдчихээр тийм төсөл ч  бас явж л байсан. Тийм учраас одоо бараг 16-аас чинь 10-ыг нь шийдэх гэж байна. Тэгээд парк шинэчлэл дээр нь анхаараад лизин гэснээсээ илүү тодорхой томъёоллоор оруулах юм бол  ерөнхийдөө парк шинэчлэлийн асуудлаа шийдчих хэрэгтэй байхаа. Тэгэхгүй бол  янз бүрийн маркийн машинууд зарим байгууллагад чинь салбарын хэмжээнд бараг  97 маркийн машин байна ч гэж яригдаж байгаа. Энэ  42 дахь томъёоллыг өөрчилмөөр байна, ажлын хэсгийн даргаа.

Хоёрдугаарт, өчигдөр мөн энэ гэнэтийн ашгийн татвараар алтан дээр тооцсон тооцоон дээр бас нэг 10.7 тэрбум төгрөгөөр орлого нэмэгдүүлэх шаардлага байна гэсэн ийм саналыг  танилцуулсан. Үүнийг аваагүй байна. Одоогийн тэр  53.8 тэрбум төгрөг гэсэн бол  53.8 сая доллар л байгаа юм. Монгол төгрөгт шилжүүлэхээр зэрэг цаана нь  10.7 тэрбум төгрөгний  орлогыг дутуу бичиж байна шүү дээ.  22 тонн алт авна, үүнээс  9-ийг нь авч чадахгүй гэсэн Засгийн газартай тэр тогтвортой байдлын гэрээнийхээ дагуу Бороо гоульдоос авч чадахгүй гээд  13 тонн алтнаас  гэх юм бол  68 хувийн татвараар та нарын оруулж ирсэн тооцоогоор  690-ээр тооцоход  одоо энэ  53.8 дээр чинь дахиад 10.7 тэрбум төгрөгийн орлого нэмэгдэхээр байна. Үүнийг  уг нь нэмэгдүүлье гэсэн санал өгсөн. Тэгээд Төсвийн байнгын хороо авч хэлэлцээгүй юм байна. Үүнийгээ бас  нэг тайлбарлаж өгөөч ээ /10.30-11.30 цаг,  Д.Цэндсүрэн/.
Гуравдугаарт,  өнөөдөр Монгол Улсын хэмжээнд  МИАТ компани үйл ажиллагаа явуулж байна, олон улсын нислэгийн хэмжээнд. Цаашдаа  нөөц аэродромын асуудал чухал.  Аялал жуулчлалыг хөгжүүлэхэд мөн олон улсын шинэ нисэх онгоцны буудал шаардлагатай гээд энэ Өмнөговь аймгийн  нисэх онгоцны буудлын талаар санал тавьсан юм, тэгээд бид нар нэг юм хийхдээ дандаа дутуу хийдэг, хэдийгээр шинэ хөөрөх, буух зурвас барилга нь ашиглалтад орсон ч гэсэн энэ нь олон улсын нислэг хүлээж авч чадахгүй байна, 2.2 километрийн урттай, 600 метр дор хаяж уртасгах, өргөний нь 15 гэсэн санал тавьсан, тэгээд энэ бол тойргийн санал биш шүү дээ. Монгол улсын эдийн засгийн тэргүүлэх салбар бол аялал жуулчлалын салбар, тэгээд энэ салбараа дэмжсэн дэд бүтэц рүү нэг удаа анхаараад энэ хөрөнгийн тооцоогий нь нарийн мэдэхгүй байна, энэ ойролцоогоор 3 орчим тэрбум төгрөг, өчигдөр 6.7 гэдгээр ажлын хэсэг дээр санал хураагдсан байх, уг нь ингээд шийдчих юм бол Монгол улс бас өөр бас нэг гарцтай болох, аялал жуулчлалыг татах, чартерын нислэгийг том онгоц хүлээж авах бололцоотой болох.


Д.Лүндээжанцан: - Улаан дарга хариулъя.


Ч.Улаан: - Баярсайхан гишүүний асуултад ажлын хэсэг тооцоогоо танилцуулах нь зүйтэй байхаа, ажлын хэсэг дээр яригдсан асуудал.


Д.Лүндээжанцан: - Пүрэвдорж гишүүн хариулъя. 


Л.Пүрэвдорж: - Тэгэхээр хүчний байгууллагуудын техникийг шинэчлэх асуудлыг бид нар олон талаас нь ярьсан, тэгээд энэ удаагийн төсвийн боломжид тулгуурлаад энэ санал хураалгах хэмжээгээ шийдсэн, энд мөн гишүүдийн санал зөрүүтэй байсныг шууд хэлэх хэрэгтэй. Нэг хэсэг нь ийм техникт мөнгө зарах шаардлагагүй, монголд дайн болсон биш, юмны үнэ өсөөд асуудал хүндэрчихээд байхад яахаараа заавал энэ хүчний байгууллагуудад нэг жил  30 хэдэн тэрбум төгрөг зарж шинэчилж байх ёстой юм гэсэн ийм санал байсан. Энийг хэлэлцэж тохирч, дундын зохицол олох гэж нэлээд цаг алдсан, тэгээд иймэрхүү байдлаар шийдсэнийг хэлье.


Гэнэтийн ашгийн татварыг бид алтныхыг тооцож үзсэн, 22 тонн алт олборлохоос 9 тоннд нь төлдөггүй юм байна, цаана нь үлдэж байгаа 13 тонн дээр нь бид нар яг таны хэлж байгаа тооцоогоор хийж үзэхэд төлбөл зохих татвар 54 тэрбум байна гэж манайхан тооцоо гаргасан, Засгийн газар энийг 53.7 тэрбумаар тусгасан байсан, ингээд энэ дээр 10 тэрбумын нөөц алга гэж бид тооцож шалгаж үзсэн гэдгийг хэлье, таны тооцоо зөрж байх шиг байна. Энийг бас Засгийн газар, Сангийн яамтай, ажлын  хэсэгтэй тооцоогоо нийлэх нь зөв байхаа гэж хэлмээр байна.

Өмнөговийн нөөц аэродромын асуудлаар бид хөрөнгө шийдэж чадаагүй, цаашдаа яригдах байхаа гэж бодож байна.


Д.Лүндээжанцан: - Мөнхтуяа гишүүн асуултаа асууя.


Б.Мөнхтуяа: - Баярлалаа, тэгэхээр энэ орж ирж байгаа саналуудын 21 дүгээрт Чинхуа Майк Нарийн сухайтын гэрээнд өөрчлөлт оруулаад 6 тэрбум төгрөгийн орлогоор төсвийн орлого нэмэгдүүлнэ гэсэн байна л даа, би бодохдоо өөр орлогууд байх ёстой гэж бодоод байгаа юм. Тухайлбал уул уурхайн компаниудын гадагш нь экспортод гаргаж байгаа уул уурхайн бүтээгдэхүүний үнийг дэлхийн зах зээлийн үнэд хүргэснээр төсвийн орлого тал нэмэгдэх боломж байгаа юм. Жишээлбэл Цайрт минерал, Монросцветмет гэх мэтчилэнгийн уул уурхайн компаниудын гаргаж байгаа экспортын бүтээгдэхүүний үнэ дэлхийн зах зээлийн үнээс хавьгүй доогуур байгаа, тийм доогуур үнээс бодож Гаалийн ерөнхий газар татвараа авч байгаа, тэгэхээр иймэрхүү орлогын бусад боломжийг яагаад олж харсангүй вэ гэдгийг Зарлагын дэд хорооноос асуухыг би хүсч байна.


Дээр нь манай ашигт малтмалын тусгай зөвшөөрөл буюу лицензийг эзэмшсэнээр олон улсын зах зээл дээр олон компаниудын хувьцааны үнэ их өсч байгаа. Эндээс Монгол улс татвар олж авах боломж байхгүй байна уу, энэ тал дээр анхаарлаа хандуулахгүй яасан юм бэ гэсэн хоёрдахь асуулт. Жишээлбэл энд Оюутолгой компани өөрийнхөө 9.95 хувийг худалдаад 3 сая долларын төлбөрийг   Биотентигээс авсан байгаа, эндээс Монгол улс төсвийнхөө орлого талыг нэмэгдүүлэх ямар нэгэн боломж байсангүй юу, татварын маягаар гэсэн нэг асуулт байна.

Эцэст нь нэг асуулт Монгол улсын гаднаас авч байгаа зээл тусламжийн хөрөнгийг төсөвтэй хэр зэрэг уялдуулсан юм бэ, тухайлбал манай Аюулгүй байдал, гадаад бодлогын байнгын хороон дээр Хот байгуулалтын салбарын төсөл гэсэн зээлийн төслийг Азийн хөгжлийн банктай байгуулснаар 28 сая долларын зээл авах гэж байгаа, энэ дотор Улаанбаатар хот болон Эрдэнэт, бусад аймаг, хотуудын дэд бүтцийг сайжруулахад зарцуулагдахаар ийм хөрөнгө яригдаж байна л даа, 28.2 сая долларын хөрөнгө оруулалт. Энд жишээ нь Эрдэнэт хотын дэд бүтцийн асуудал яригдаж, явагдаж байгаа. Тэгэхээр энд 28 дугаар зүйл дээр жишээ нь Эрдэнэт хотын дэд бүтцийг сайжруулахад 2 тэрбум төгрөг тусгагдсан байна л даа, тэгэхээр энэ зээлийн гэрээ, энэ нэмж төсөв дээр тусгагдаж байгаа 2 тэрбум хоёрын хооронд ямар нэгэн уялдаа байна уу, энийг бас харж үзсэн үү гэсэн асуулт байна, баярлалаа.


Д.Лүндээжанцан: - Хариулъя, Улаан дарга, зарлагын хороо З.Энхболд гишүүн.

Ч.Улаан : - Мөнхтуяа гишүүний асуултанд ажлын хэсэг тодруулах нь зүйтэй байхаа. Уул уурхайн бүтээгдэхүүний үнийг ер нь дэлхийн зах зээлийн үнийн прогнозыг үндэслэж тооцсон байгаа шүү дээ. Түүнээс яг өнөөдөр байгаа үнээр ирэх оны төсвийг хийж болдоггүй л дээ, тийм учраас энэ хоорондын зөрүү байна уу, үгүй юу гэдгийг Сангийн яам тодруулаад хэлчих нь зүйтэй байх, бид бол энэ зарчмыг нь дэмжсэн юм. Ирэх оны төсөөлж байгаа үнийн дундаж түвшингээр төсвөө тооцсон байгаа. Ажлын хэсэг тодруулаад өг.

Д.Лүндээжанцан: - Пүрэвдорж гишүүн.

Л.Пүрэвдорж: - Бид бас тодруулж үзсэн, зарим байнгын хороодын хэлэлцүүлгийн үед ч гэсэн энэ асуудал гарч байсан, тэгээд ойлголт юу байгаа юм гэхээр зэрэг татварыг Засгийн газраас тогтоосон журмын дагуу дэлхийн зах зээлийн жишиг үнээр татварыг ногдуулж байгаа, экспортын татварыг, мөн ялгаагүй орлогын татвараар тооцохдоо ч гэсэн бас тэр үнийг бодож тооцож ашгий нь бодолцож татварыг ногдуулж байгаа. Татварын төсөвт тусгахдаа ингэж тусгасан гэж ойлгож байгаа. Тийм учраас таны санал бол нэгдүгээр санал бол үндсэндээ туссан гэсэн ийм ойлголттой байгаа.

Монголын уул уурхайн лицензийг ашиглаад тэрний нэр нүүрээр гадаад зах зээл дээр мөнгө босгож байгаагаас татвар авах боломж байна уу гэж байна, лав л өнөөдрийн манай мөрдөж байгаа Татварын хууль тогтоомжийн дагуу ийм боломж байхгүй, ер нь олон  улсын жишгээр ч гэсэн бараг байдаггүй байх, байдаг ганц нэг тохиолдол байж магадгүй юм, тийм учраас энийг бид цаашдаа судалж үзэх ёстой зүйл байхаа гэж бодож байна, бараг ч боломж байдаггүй болов уу гэж бодож байна.

Зээл тусламжтай уялдуулах, Эрдэнэтийн дэд бүтцийн асуудлыг Одхүү гишүүн тодруулаад хэлчихье гэж ажлын хэсгээс хүсч байна. Өчигдөр энэ гэнэтхэн орж ирсэн. Өчигдөр орой гарч бид шийдсэн юм.

Д.Лүндээжанцан: - Одхүү гишүүн хариулъя.

Д.Одхүү: - Баярлалаа. Ер нь би их олон удаа ярьсан, товчхон хэлье. Эрдэнэт хот, Орхон аймаг,  албан ёсны нэрээр, Баян-өндөр сум маань байгуулагдсанаасаа хойш инженерийн шугам сүлжээнд нэг ч шинэчлэл хийгээгүй багаа, 30-аад жилийн өмнө баригдсан төмөр хоолойнууд нь нимгэрээд, сархинаг шиг болчихсон, байнга ус алдаж байдаг ийм юутай, тэгээд энэ юмыг шинэчлэхийн тулд би бараг та бүхэн санаж байгаа биз, би бараг сүүлийн 3 жил ярьж байгаа, нэг ч төгрөг тавигдахгүй байгаад байсан, энэ удаад ажлын хэсэг саналы нь маань хоёрдугаар хэлэлцүүлэгт оруулсанд баярлаж байгаа.

Ер нь Эрдэнэтээс авч байгаа мөнгөтэй харьцуулах юм бол 2 тэрбум төгрөгөөр тэр баялгийг бүтээж байгаа ажилчдын амьдарч байгаа байрны нэг шугам сүлжээг солих гээд дөнгөж эхэлж байгаа мөнгө бол юу ч биш шүү дээ, энийг их илүү гэж харж байгаа бол их харамсч л байна. Дэмжээрэй гэж хэлэх гэсэн юм.

Д.Лүндээжанцан: - Тэр биш, хот, нийтийн аж ахуйн төсөлтэй холбогдуулж асуусан юм. 28 сая долларын төсөлтэй энэ давхцахгүй биз дээ гэсэн асуулт байсан. З.Энхболд гишүүн.

З.Энхболд: - Зарлагын дэд хорооны хурал дээр ашигт малтмалыг дэлхийн зах зээлийн үнээр худалдах эсэх тухай яриа гараагүй, гэхдээ энийг одоо бүтээгдэхүүнээ дэлхийн зах зээл дээр гаргаж байгаа компаниуд, ялангуяа гар аргаар олборлож байгаа улсууд дэлхийн зах зээлийн үнээс хямдхан зардаг, энэ болгоныг дэлхийн зах зээлийн үнэ рүү ойртуулах ийм зүйлүүдийг хийх юм бол татвар мэдээж өснө. Сая бас энэ хэт жижиг уурхай, манайд бол гар аргаар гэж нэрлээд байгаа, энэ улсуудынхаа бүтээгдэхүүнийг улсын  компани худалдаж аваад цаашид дэлхийн зах зээл дээр гаргадаг туршлага бас Чили улсад байгааг үзсэн л дээ. Тэгээд ийм маягийн юм зохион байгуулж, ялангуяа жоншин дээр Монголросцветметийн зардаг үнэ, жижиг уурхайнуудын зардаг үнийн хооронд бараг 2 дахин зөрүү байгаа.

Тэгэхээр ийм арга хэмжээ авах юм бол энэ жижиг уурхайчдын олборлож байгаа юм бас дэлхийн зах зээл рүү хүрч аль алиндаа ашигтай байх, ер нь бол бусад бүх үйлдвэрүүдийн үнийг дахин хянан үзэж татвар тооцох аргачлалдаа оруулах ийм ажиллагааг Сангийн яам, татварын газар хийж, энэ талаар мэдээлэх ёстой, бид олборлох салбараа ил тод байдал гэдэг санаачилгад нэгдсэн байгаа, Монгол улс, энэний дагуу байгалийн баялаг ашиглаж байгаа бүх компаниуд хэдийг олборлож байгаа, ямар үнээр зарж байгаа, улсад ямар татвар төлж байгаа, энэ бүх асуудлаа олон нийтэд нээлттэй болгох үүрэгтэй байгаа л даа. Тэгээд энэ дагуу ч бас төрийн бус байгуулага байгуулагдаад сонин хэвлэлээ гаргаж байх шиг байна лээ. Ер нь энэ ажил хийгдэж дуусаагүй, эхлэлийн төдий байгаа, энийг дуусгаж орлогын эх үүсвэрээ нэмэрлэх, арвижуулах ийм боломж байгаа гэдгийг хэлье.

Д.Лүндээжанцан: - Баяртсайхан сайд тодруулна.

Н.Баяртсайхан: - Баярлалаа, Мөнхтуяа гишүүний асуусан асуултад би мэдээлэл өгөх үүднээс хэлэх гэсэн юм. Засгийн газраас 2007 оны 3 дугаар сард тогтоол гаргаж Монгол улсын гадаадад гаргаж байгаа уул уурхайн бүтээгдэхүүний үнийг дэлхийн зах зээлийн үнэ, тэр дундаа бүс нутгийн үнээр тооцож холбогдох татварыг авч байх тухай ийм шийдвэр гарсан, энэ шийдвэрийн дагуу Сангийн сайд, Үйлдвэр, худалдааны сайдын хамтарсан тушаал гараад татвартай холбоотой холбогдох байгууллагуудад бид нар үүрэг өгөөд ажиллаж байгаа юм. Өөрөөр хэлбэл Монгол улсаас гарч байгаа уул уурхайн бүтээгдэхүүний үнийг тооцохдоо бид бүс нутгийн үнэ буюу одоо голлон Шанхайн биржийн үнийг бид нар баримжаалж холбогдох татварыг авч байгаа. Энэ үйл ажиллагаа үр дүнгээ өгч байгаа юм билээ.

Би саяхан Үндэсний гаалийн ерөнхий газар, Татварын ерөнхий газраас холбогдох мэдээллүүдийг авлаа. Зөвхөн энэ Засгийн газрын тогтоол гарсантай холбогдож улсын төсөвт орж ирсэн орлого 174 сая төгрөгөөр нэмэгдсэн байна. Энэ юу хэлж байна гэхээр урьд нь уул уурхайн компаниуд зөвхөн тэр контрактын үнэ буюу гэрээ хэлцлийн үнийг баримжаалж татвар төлдөг байсан бол одоо бүс нутгийн дундаж үнийг баримжаалаад холбогдох татварыг аваад эхлэхээр зөвхөн 2007 оны 3 дугаар сараас хойш 174 гаруй сая доллар улсын төсөвт нэмж орж ирсэн байгаа юм. Тэгэхээр энэ ажлыг цаашид үргэлжлүүлэх ёстой. Энхболд гишүүн сая ярьж байна, энэ бол эхлэлийн шатанд байгаа гэж ярьж байгаатай бид санал нэгдэж байна. Гол нь үнэлгээ ийм байдлаар цаашид бодитой явах ёстой юм.

Д.Лүндээжанцан: - Мөнхтуяа гишүүн тодруулъя.

Б.Мөнхтуяа: - Баярлалаа, би түрүүн тэр хот байгуулалтын асуудалтай, дэд бүтцийн холбогдолтой асуудлыг тэр зээлээр орж ирж байгаа хөрөнгө, төсвийн хөрөнгө хоёрын зарцуулалт давхцах вий дээ гэж санаа тавьсны үндсэн дээрээс би асуусан юм. Түүнээс илүү үзсэндээ бишээ гэдгийг Одхүү гишүүнд хэлчихье, нэгдүгээрт.

Хоёрдугаарт би бас гаалийн газраас мэдээлэл авсан юм л даа, тухайлбал Цайрт минералын гаргаж байгаа хүдрийн үнэ дэлхийн зах зээл дээр 2000 хүрчихсэн байхад өнөөдөр манайх мянга орчмоор гаргаж байна, эндээс бид нар гаалийн татвараа авч байна гэсэн мэдээлэл, Монросцветметийн гаргаж байгаа жонш бол өнөөдөр дэлхийн зах зээл нь 150 болсон байхад Монрос 75-аар гаргаж байна, хувиараа гаргаж байгаа нөхдүүд 40-өөр гаргаж байна гээд, иймэрхүү үнийн зөрүү байгаад байгаагаас улсын төсөвт одоо ирэх санхүүжилт нь багадаад байгаа юм, энэний төлөө л асууж байна. Гэхдээ яах вэ манай улс Сангийн яам санаа тавиад бүс нутгийн үнийн хэмжээнд хүрээд явж байгаа юм байна, бидний цаашдын зорилго бол дэлхийн зах зээлийн үнэд хүрэх ийм л зорилтыг тавихыг хүсч байна.

Д.Лүндээжанцан: - Улаан дарга.

Ч.Улаан: - Гаалийн газраас ямар хүн танд тийм мэдээлэл өгчихвөө, тэрийг бид магадлаж шалгамаар байна. Ноднингийн 8 сараас хойш Засгийн газрын тогтоол гараад зах зээлийн үнэ ханшаар бүтээгдэхүүнээ борлуулж, тэрнээсээ татвар төлж байгаа, бид ингэж ойлгож байгаа, тэгэхээр энэ шийдвэрийг хэрэгжүүлэхгүй байгаа улсуудтай бид хариуцлага тооцьё, та тэр мэдээллээ бидэнд бүрнээр нь өгчихгүй юу. Ноднин жилээс хойш Засгийн газрын мэдээгээр 74 тэрбум төгрөгийн нэмэгдэл орлого улсын төсөвт орсон байгаа шүү дээ. Дэлхийн зах зээлийн үнээр тооцсоноор.

Д.Лүндээжанцан: - Асуулт асуух гишүүд төсвийн хоёрдугаар хэлэлцүүлэгтэй холбогдуулж Байнгын хороодоос дүгнэлттэй холбогдуулж асуух асуулттай гишүүд асуултаа асууж дууслаа, гишүүд орж ирье.

Одоо санал хураалт явуулна. Монгол Улсын 2008 оны төсвийн тухай хуулийн төслийн талаар гаргасан зарчмын зөрүүтэй саналын томъёолол та бүхэнд тарсан байгаа. Төсвийн байнгын хороо дэмжсэн саналуудаар санал хураая.

1.Зарим шаардлагагүй орон тоог төсвийн төслөөс хасах, зарим зардлыг бууруулах замаар төсвийн зарлагыг 12.9 тэрбум төгрөгөөр бууруулах гэсэн санал байна. Санал гаргасан: УИХ-ын гишүүн Л.Пүрэвдорж, Н.Батбаяр, Батж.Батбаяр, Л.Гансүх, Ц.Дамиран, Д.Дэмбэрэл, Г.Занданшатар, Б.Жаргалсайхан, А.Мурат, Т.Очирхүү, Я.Санжмятав, Б.Эрдэнэсүрэн, З.Энхболд нарын гаргасан санал байна, энэ саналыг дэмжье гэсэн саналын томъёоллоор санал хураалт явуулъя. 

Санал хураалтанд 46 гишүүн оролцож, зөвшөөрсөн 40, татгалзсан 6, бүгд 87.0 хувийн саналаар уг санал дэмжигдэж байна.

2.Улаанбуудай тариалагчдаас дотоодын гурилын үйлдвэрүүд болон тариаланг дэмжих санд нийлүүлсэн улаанбуудай, үрийн буудайн 1 тн тутамд 80.0 мянган төгрөгийн урамшуулал олгох зориулалтаар Тариаланг дэмжих санд олгох татаасыг 8.0 тэрбум төгрөгөөр нэмэгдүүлэх гэсэн санал байна. Төсвийн байнгын хороо дэмжсэн, ажлын хэсгийн оруулж байгаа санал, энэ саналыг дэмжье гэсэн саналын томъёоллоор санал хураалт явуулъя.

Санал хураалтанд 46 гишүүн оролцож, зөвшөөрсөн 42, татгалзсан  4, бүгд 91.3 хувийн саналаар уг санал дэмжигдэж байна.

3.Үр тариа , гурил, төмс, хүнсний ногоо, мах, сүү үйлдвэрлэгчдэд  5-аас доошгүй жилийн хугацаатай 15-аас дээшгүй хувийн хүүтэй зээл арилжааны банкнаас олгосон нөхцөлд хүүгийн 50.0 хувийн төлбөрийг төр хариуцахад  зориулан 15.0 тэрбум төгрөг нэмж тусгах, дээрх гишүүдийн гаргасан санал байна. Төсвийн байнгын хороо дэмжсэн санал байна, энэ саналыг дэмжье гэсэн томъёоллоор санал хураалт явуулъя.

Санал хураалтанд 46 гишүүн оролцож, зөвшөөрсөн 46, татгалзсан 0,  100.0 хувийн саналаар уг санал дэмжигдэж байна.

4.Улсын Их Хурлын Тусгай хяналтын дэд хорооны саналаар 1173.3 сая төгрөгөөр урсгал зарлагыг нэмэгдүүлэх гэсэн санал байна, дээрх гишүүдийн гаргасан санал байна. Төсвийн байнгын хороо дэмжсэн санал байна, энэ саналыг дэмжье гэсэн томъёоллоор санал хураалт явуулъя.

Санал хураалтанд 47 гишүүн оролцож, зөвшөөрсөн 42, татгалзсан 5, 89.4 хувийн саналаар уг санал дэмжигдэж байна.

5.Боловсрол, эрүүл мэнд, батлан хамгаалах, цагдаа, шүүхийн шийдвэр гүйцэтгэх алба, хилийн цэрэг, онцгой байдлын албаны хоолны зардалд шаардагдах хөрөнгийг 11.1 тэрбум төгрөгөөр нэмэгдүүлэх 

Г.Занданшатар: - 11.1 биш, 12.6 шүү, техникийн алдаа байна. /микрофонгүй хэлэв/

Д.Лүндээжанцан: - Техникийн алдаа байнаа, ажлын хэсэг хүлээн зөвшөөрч байгаа биз, энэ чинь мөнгөн дээр.

Л.Пүрэвдорж: - тийм, 12.6 байна.

Д.Лүндээжанцан: - Тооцооны алдаа юм байна, 12.6 юм байна. Боловсрол, эрүүл мэнд, батлан хамгаалах, цагдаа, шүүхийн шийдвэр гүйцэтгэх алба, хилийн цэрэг, онцгой байдлын албаны хоолны зардалд шаардагдах, гурилын үнэ нэмэгдсэн, бусад үнэ нэмэгдсэнтэй холбоотой хоолны зардал, гарцаагүй энэ олон асуудал гарна. Хөрөнгийг 12.6 тэрбум төгрөгөөр нэмэгдүүлэх гэсэн саналаар санал хураалт явуулъя. Гуравдугаар хэлэлцүүлгийн үед энэ тооцоогоо дахиж сайн нийлээрэй.

Санал хураалтанд 47 гишүүн оролцож, зөвшөөрсөн 42, татгалзсан 5, 89.4 хувийн саналаар уг санал дэмжигдэж байна.

6.Ерөнхий боловсролын сургуулийн “Үдийн цай” хөтөлбөрийн нэг хүүхэд / өдрийн зардлыг 100 төгрөгөөр нэмэгдүүлж 400 төгрөг болгох арга хэмжээнд 4.1 тэрбум төгрөгөөр зарлагыг нэмэгдүүлэх. “Үдийн цай” хөтөлбөрийн зардал болох 16.5 тэрбум төгрөгийг Монгол Улсыг хөгжүүлэх сангаас улсын төсөвт шилжүүлэх гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 48 гишүүн оролцож, зөвшөөрсөн 45, татгалзсан 3, 93.8 хувийн саналаар уг санал дэмжигдэж байна.

7.Мэргэжлийн сургалт, үйлдвэрлэлийн төвүүдэд суралцагчдад олгох тэтгэмжийг Үндсэн чиглэлд заасны дагуу сар бүр 45 мянган төгрөг болгож нэмэгдүүлэх арга хэмжээнд зориулж урсгал зарлагыг 8675.7 сая төгрөгөөр нэмэгдүүлэх гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 47 гишүүн оролцож, зөвшөөрсөн 47, татгалзсан 0, 100.0 хувийн саналаар уг санал дэмжигдэж байна.

8.Боловсролын тухай хуулийн 40.2-т заасны дагуу Төрийн өмчийн их, дээд сургуулиудын тогтмол зардлыг улсын төсвөөс санхүүжүүлэхэд зориулан төсвийн зарлагыг 3182.0 сая төгрөгөөр нэмэгдүүлэх гэсэн дээрх гишүүдийн гаргасан санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 47 гишүүн оролцож, зөвшөөрсөн 43, татгалзсан 4, 91.5 хувийн саналаар уг санал дэмжигдэж байна.

9.Сум, тосгон, сум дундын эмнэлэгт 5 жил тасралтгүй ажилласан эмч, эмнэлэгийн дунд мэргэжилтэн нарт нэг удаагийн мөнгөн тусламж олгоход 4024.1 сая төгрөг нэмж тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 47 гишүүн оролцож, зөвшөөрсөн 44, татгалзсан 3, 93.6 хувийн саналаар уг санал дэмжигдэж байна.

10.1995 оноос өмнө цэргийн тэтгэвэрт гарсан ахмад дайчдад олгох нэг удаагийн буцалтгүй тусламж олгоход 6.0 тэрбум төгрөг нэмж тусгах гэсэн дээрх гишүүдийн гаргасан санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 47 гишүүн оролцож, зөвшөөрсөн 44, татгалзсан 3, 93.6 хувийн саналаар уг санал дэмжигдэж байна.

11.Улаанбаатар хотын оршин суугчид нэмэгдэж байгааг харгалзан байнгын машинт эргүүлийн пост нэмж ажиллуулахад 1.9 тэрбум төгрөг нэмж тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. Цагдаагийн гэж нэмж орох нь байна шүү.

Санал хураалтанд 47 гишүүн оролцож, зөвшөөрсөн 46, татгалзсан 1, 97.9 хувийн саналаар уг санал дэмжигдэж байна.

12.Тагнуулын ерөнхий газрын орон тоог 54 хүнээр нэмэгдүүлэхэд 247.9 сая төгрөг нэмж тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. Шинэ объект ашиглалтад орсонтой холбогдуулаад, Төрийн ёслолын хүндэтгэлийн өргөөнөөс эхлээд.

Санал хураалтанд 48 гишүүн оролцож, зөвшөөрсөн 47, татгалзсан 1, 97.9 хувийн саналаар уг санал дэмжигдэж байна.

13.Сумдын номын сангуудын номын фондыг нэмэгдүүлэх арга хэмжээнд 300.0 сая төгрөг нэмж тусгах. Хүүхэд, залуучуудын заавал уншвал зохих номын жагсаалтыг гаргаж, түүний дагуу номын фондыг баяжуулах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. Байрлалын хувьд дээрээ гарах байх, төсөвт суугаад ирэхээрээ найруулгы нь 3 дугаар хэлэлцүүлгийн явцад оруулж ир.

Санал хураалтанд 51 гишүүн оролцож, зөвшөөрсөн 46, татгалзсан 5, 90.2 хувийн саналаар уг санал дэмжигдэж байна.

14.Ойн хортонтой тэмцэх арга хэмжээнд 400.0 сая төгрөг нэмж тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 51 гишүүн оролцож, зөвшөөрсөн 50, татгалзсан 1, 98.0 хувийн саналаар уг санал дэмжигдэж байна.

15.Хөдөөгийн өрхийн эмнэлгүүдийн урсгал зардлын санхүүжилтийг нэмэгдүүлэхэд 446.6 сая төгрөг нэмж тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 50 гишүүн оролцож, зөвшөөрсөн 49, татгалзсан 1, 98.0  хувийн саналаар уг санал дэмжигдэж байна.

16.Ерөнхий боловсролын сургуулиудыг интернетэд холбох зардалд 3.7 тэрбум төгрөг тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 50 гишүүн оролцож, зөвшөөрсөн 47, татгалзсан 3, 94.0 хувийн саналаар уг санал дэмжигдэж байна.

17.УИХ-ын Тамгын газрын чадавхийг сайжруулах, олон нийттэй харилцах үйл ажиллагааг өргөтгөх, хуулийн төсөл боловсруулах чадавхийг дээшлүүлэх, шинжилгээ, судалгааны чанарыг сайжруулах зорилгоор  1.5 тэрбум төгрөг нэмж тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. Найруулгыг янзалъя.

Санал хураалтанд 51 гишүүн оролцож, зөвшөөрсөн 47, татгалзсан 4, 92.2 хувийн саналаар уг санал дэмжигдэж байна.

18.Мэргэжилтэй ажилтан бэлтгэх гадаад оутсорсинг хөгжүүлэх арга хэмжээнд  2.0 тэрбум төгрөг нэмж тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 51 гишүүн оролцож, зөвшөөрсөн 46, татгалзсан 5, 90.2 хувийн саналаар уг санал дэмжигдэж байна.

19.Нийгмийн халамжийн сангийн зарлагыг 5.0 тэрбум төгрөгөөр бууруулах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 51 гишүүн оролцож, зөвшөөрсөн 40, татгалзсан 11, 78.4 хувийн саналаар уг санал дэмжигдэж байна.

20.Төрийн албан хаагчдын цалинг 2008 оны 1 дүгээр сарын 1-нээс нэмэгдүүлэх цалингийн санг Нийгмийн хамгаалал хөдөлмөрийн сайдын төсвийн багцад тусган, төрийн албаны цалингийн шинэчлэлийг үргэлжлүүлэн хийсний үр дүнгээр цалингийн санг төсвийн ерөнхийлөн захирагчдад хуваарилахийг Засгийн газарт зөвшөөрөх гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 51 гишүүн оролцож, зөвшөөрсөн 46, татгалзсан 5, 90.2 хувийн саналаар уг санал дэмжигдэж байна.

21.“Чинхуа Мак Нарийн сухайт” ХХК-тай байгуулсан тогтвортой байдлын гэрээнд өөрчлөлт оруулах замаар төсвийн орлогыг 6.0 тэрбум төгрөгөөр нэмэгдүүлэх гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 50 гишүүн оролцож, зөвшөөрсөн 46, татгалзсан 4, 92.0 хувийн саналаар уг санал дэмжигдэж байна.

22.Монголбанкны 2007 оны ашгаас улсын төсөвт 5.0 тэрбум төгрөг төвлөрүүлэх гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 50 гишүүн оролцож, зөвшөөрсөн 46, татгалзсан 4, 92.0 хувийн саналаар уг санал дэмжигдэж байна.

23.Орон нутгийн зарим орлогыг Монгол Улсын 2008 оны төсвийн хүрээний мэдэгдэл батлах тухай УИХ-ын тогтоолд заасан хэмжээнд хүргэх замаар 2.1 тэрбум төгрөгөөр орлогыг нэмэгдүүлэх гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 50 гишүүн оролцож, зөвшөөрсөн 44, татгалзсан 6, 88.0  хувийн саналаар уг санал дэмжигдэж байна.

24.Нийслэл Улаанбаатар хотын орлогыг 5.0 тэрбум төгрөгөөр нэмэгдүүлэх; /ажлын хэсэг, УИХ дахь МАХН-ын бүлгийн санал 5.0 тэрбум төгрөг, УИХ дахь АН-ын зөвлөлийн санал 45.0 тэрбум төгрөг/ гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 50 гишүүн оролцож, зөвшөөрсөн 36, татгалзсан 14, 72.0 хувийн саналаар уг санал дэмжигдэж байна.

25.Нийгмийн даатгалын шимтгэлийн  хувийг 4 пунктээр бууруулснаар орлого 27.0 тэрбум төгрөгөөр буурах тооцоо гарч байгааг нийгмийн даатгалын шимтгэлийн орлогын хураалтыг сайжруулан нөхөх гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 50 гишүүн оролцож, зөвшөөрсөн 41, татгалзсан 9, 82.0  хувийн саналаар уг санал дэмжигдэж байна.

26.Төмөр замын тээх, нэвтрүүлэх чадавхийг дээшлүүлэх зорилгоор Сангийн сайдын багцад Улаанбаатар төмөр замд түрээслүүлэхээр 3 зүтгүүр, 150 төрөл бүрийн вагон худалдан авахад 15.0 тэрбум төгрөг тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 50 гишүүн оролцож, зөвшөөрсөн 45, татгалзсан 5, 90.0 хувийн саналаар уг санал дэмжигдэж байна.

27.Улаанбаатар хотын дэд бүтцийн сайжруулах, Туул, Сэлбэ голын усны ундаргыг сайжруулах, цэвэр ус түгээх байгууламжийг шинэчлэх болон бусад шаардлагатай хөрөнгө оруулалтад 50.0 тэрбум төгрөгийг нэмж тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 51 гишүүн оролцож, зөвшөөрсөн 40, татгалзсан 11, 78.4 хувийн саналаар уг санал дэмжигдэж байна.

28.Эрдэнэт хотын инженерийн шугам сүлжээг шинэчлэхэд 2.0 тэрбум төгрөг тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 52 гишүүн оролцож, зөвшөөрсөн 48, татгалзсан 4, 92.3 хувийн саналаар уг санал дэмжигдэж байна.

29.Дархан хотод спорт комплекс барихад зориулж 1.3 тэрбум төгрөг нэмж тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 55 гишүүн оролцож, зөвшөөрсөн 50, татгалзсан 5, 90.9 хувийн саналаар уг санал дэмжигдэж байна.

30.Дарханы 13, 14 дүгээр хорооллын шугам сүлжээний шинэчлэлд 2.7 тэрбум төгрөгийг нэмж тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 54 гишүүн оролцож, зөвшөөрсөн 48, татгалзсан 6, 88.9 хувийн саналаар уг санал дэмжигдэж байна.

31.Шинээр баригдах барилга байгууламж, арга хэмжээний зураг, төсөв, техник, эдийн засгийн үндэслэлийг боловсруулах зардлыг 10.0 тэрбум төгрөгөөр нэмэгдүүлэх гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 54 гишүүн оролцож, зөвшөөрсөн 45, татгалзсан 9, 83.3 хувийн саналаар уг санал дэмжигдэж байна.

32.Малын хулгайтай тэмцэх болон гэмт хэргийг бууруулах зорилгоор хөдөө, орон нутгийн цагдаагийн байгууллагын тоног төхөөрөмж, парк шинэчлэлд  1.4 тэрбум төгрөг нэмж тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 55 гишүүн оролцож, зөвшөөрсөн 49, татгалзсан 6, 89.1 хувийн саналаар уг санал дэмжигдэж байна.

33.Шүүхийн шинжилгээний төвийн барилгыг дуусгахад зориулсан хөрөнгө оруулалтад 600.0 сая төгрөг тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 56 гишүүн оролцож, зөвшөөрсөн 55, татгалзсан 1, 98.2 хувийн саналаар уг санал дэмжигдэж байна.

34.Хил хамгаалах байгууллагын  хөрөнгө оруулалтад 5.0 тэрбум төгрөг нэмж тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 55 гишүүн оролцож, зөвшөөрсөн 52, татгалзсан 3, 94.5 хувийн саналаар уг санал дэмжигдэж байна.

35.Батлан хамгаалах салбарын хөрөнгө оруулалтад 10.0 тэрбум төгрөгийг нэмж тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 55 гишүүн оролцож, зөвшөөрсөн 47, татгалзсан 8, 85.5 хувийн саналаар уг санал дэмжигдэж байна.

36.Улаанбаатар хотод Ботаникийн цэцэрлэг байгуулахад 500.0 сая төгрөг нэмж тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 56 гишүүн оролцож, зөвшөөрсөн 52, татгалзсан 4, 92.2 хувийн саналаар уг санал дэмжигдэж байна.

37.Оюутны хотхоны хөрөнгө оруулалтад 5.0 тэрбум төгрөг тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 56 гишүүн оролцож, зөвшөөрсөн 51, татгалзсан 5, 91.1 хувийн саналаар уг санал дэмжигдэж байна.

38.Сурагч бүрт компьютер хөтөлбөрийг хэрэгжүүлэхтэй холбогдсон арга хэмжээний зардалд  300.0 сая төгрөг нэмж тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 56 гишүүн оролцож, зөвшөөрсөн 54, татгалзсан 2, 96.4 хувийн саналаар уг санал дэмжигдэж байна.

39.Улсын Их Хурлын Тусгай хяналтын дэд хорооны шийдвэрээр хөрөнгө оруулалтын арга хэмжээнд 4290.7 сая төгрөг нэмж тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 55 гишүүн оролцож, зөвшөөрсөн 50, татгалзсан 5, 90.9 хувийн саналаар уг санал дэмжигдэж байна.

40.Нийт 18 аймгийн төвд тус тус 2 км зам барих, шинэчлэхэд шаардагдах 6.2 тэрбум төгрөгийг нэмж тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 55 гишүүн оролцож, зөвшөөрсөн 50, татгалзсан 5, 90.9 хувийн саналаар уг санал дэмжигдэж байна.

41.Нийслэлийн түргэн тусламжийн албаны хүчин чадлыг нэмэгдүүлж, шуурхай байдлыг хангахад зориулан хөрөнгө оруулалтыг 1.8 тэрбум төгрөгөөр нэмэгдүүлэх гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 55 гишүүн оролцож, зөвшөөрсөн 49, татгалзсан 6, 89.1 хувийн саналаар уг санал дэмжигдэж байна.

42.Төсвийн ерөнхийлөн захирагчдын багцад тээврийн хэрэгсэл худалдан авах зориулалтаар тусгагдсан хөрөнгөөр хийх худалдан авалтыг төвлөрүүлэн,  нэгдсэн журмаар хийх болон лизингээр худалдан авах зарчим нэвтрүүлэхийг Засгийн газарт даалгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 54 гишүүн оролцож, зөвшөөрсөн 50, татгалзсан 4, 92.6 хувийн саналаар уг санал дэмжигдэж байна.

43.УИХ-ын тоног төхөөрөмжид 200.0 сая төгрөг нэмж тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 53 гишүүн оролцож, зөвшөөрсөн 51, татгалзсан 2, 96.2 хувийн саналаар уг санал дэмжигдэж байна.

44.Монголын үндэсний олон нийтийн радио телевизийн хөрөнгө оруулалтад 2.0 тэрбум төгрөг нэмж тусгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 53 гишүүн оролцож, зөвшөөрсөн 51, татгалзсан 2, 96.2 хувийн саналаар уг санал дэмжигдэж байна.

45.Нийгмийн даатгалын санг Улсын төсвөөс тусгаарлахаар холбогдох хуульд өөрчлөлт оруулах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 53 гишүүн оролцож, зөвшөөрсөн 43, татгалзсан 10, 81.1 хувийн саналаар уг санал дэмжигдэж байна.

46.Нийгмийн даатгалын сангийн орлого, зарлага, улсын төсвөөс авах татаасыг Улсын Их Хурал батлахаар хуульд өөрчлөлт оруулах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 52 гишүүн оролцож, зөвшөөрсөн 44, татгалзсан 8, 84.6 хувийн саналаар уг санал дэмжигдэж байна.

47.Төрийн албан хаагчдын нийгмийн даатгалын шимтгэл төлөх хувь хэмжээг хувийн хэвшлийн байгууллагад ажиллагсадтай адил болгох. Үүнтэй холбогдуулан төсвийн орлого, зарлагад холбогдох өөрчлөлтийг оруулах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг зарчмыг дэмжье гэсэн томъёоллоор санал хураалт явуулъя. 

Санал хураалтанд 52 гишүүн оролцож, зөвшөөрсөн 42, татгалзсан 10, 80.8 хувийн саналаар уг санал дэмжигдэж байна.

48.Төрийн албан хаагчийн нийгмийн даатгалын шимтгэлийн өөрөө төлөх хэмжээг 10 хувь болгож байгаатай холбогдуулан буурах зардлын дүнгээр төрийн албан хаагчдын цалингийн санг нэмэгдүүлэх гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 52 гишүүн оролцож, зөвшөөрсөн 47, татгалзсан 5, 90.4 хувийн саналаар уг санал дэмжигдэж байна.

49.Орон нутагт хийх хөрөнгө оруулалтад зориулан аймгуудад олгохоор төлөвлөсөн хөрөнгийг 10.0 тэрбум төгрөгөөр, нийслэлд оруулах хөрөнгө оруулалтыг 11.9 тэрбум төгрөгөөр тус тус шилжүүлж,  улсын төсвөөс бүс нутгийн хөгжил дэмжих чиглэлээр зохицуулалт хийж Төсвийн байгууллагын удирдлага, санхүүжилтийн тухай хуулийн дагуу объект, арга хэмжээгээр задлан  жагсаалтаар батлах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 52 гишүүн оролцож, зөвшөөрсөн 52, татгалзсан 0, 100.0 хувийн саналаар уг санал дэмжигдэж байна.

50.Эдгээр зарчмын зөрүүтэй саналыг хэрэгжүүлэхэд шаардагдах хөрөнгийн эх үүсвэрийг  Монгол Улсыг хөгжүүлэх сангийн 2007 оны ашиг, Монгол Улсыг хөгжүүлэх сангийн хөрөнгийн хөрөнгө оруулалтад ногдох хэсэг, улсын төсвийн орлогыг нэмэгдүүлсэн хэсгээс тус тус гаргаж санхүүжүүлэх гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 51 гишүүн оролцож, зөвшөөрсөн 39, татгалзсан 12, 76.5 хувийн саналаар уг санал дэмжигдэж байна.

51.Орлогоороо зарлагаа нөхөж, аж ахуйн тооцоогоор ажилладаг байгууллагуудын төсөв болох 66 тэрбум төгрөгийг төсвийн орлого, зарлага талаас хасах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 51 гишүүн оролцож, зөвшөөрсөн 44, татгалзсан 7, 86.3 хувийн саналаар уг санал дэмжигдэж байна.

52.Архины онцгой албан татварын орлогыг 5.0 тэрбум төгрөгөөр нэмэх гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 51 гишүүн оролцож, зөвшөөрсөн 49, татгалзсан 2, 96.1 хувийн саналаар уг санал дэмжигдэж байна.

53.Дээр дурдсан саналуудыг төсвийн төсөлд тусгаснаар УИХ-ын Байнгын хороод, Төсвийн зарлагын хяналтын дэд хорооны хуралдаанууд дээр гарсан 97 саналын дийлэнх нь ямар нэг хэмжээгээр тусч байгаа тул Байнгын хороод дээр гарсан саналуудыг бүхэлд нь дэмжих боломжгүй гэсэн горимын саналаар хураалгах гэсэн дээрх гишүүдийн гаргасан санал байна, Төсвийн байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя. 

Санал хураалтанд 52 гишүүн оролцож, зөвшөөрсөн 39, татгалзсан 13, 75.0 хувийн саналаар уг санал дэмжигдэж байна.

Ингээд УИХ-аас орж ирсэн Төсвийн байнгын хорооноос гарсан зарчмын зөрүүтэй саналаар санал хурааж дууслаа.

 Төсвийн тухай хуулийн хоёрдахь хэлэлцүүлэг амжилттай хэлэлцэж дууслаа, ингээд хуулийн төслийг 3, 4 дэх хэлэлцүүлэгт бэлтгүүлэхээр Төсвийн байнгын хороонд шилжүүллээ.

Одоо Засгийн газар хуралдаж Төсвийн хууль батлахтай холбогдуулан холбогдох хуулиудад нэмэлт өөрчлөлт оруулах асуудлыг хэлэлцэж яаралтай оруулж ир, энэ асуудлыг үдээс хойш Нийгмийн бодлого, Төсвийн байнгын хороод, холбогдох байнгын хороод хэлэлцэнэ. Төрийн байгуулалтын байнгын хороо одоо эндээсээ гараад хуралдах хэрэгтэй болж байна, өөрөөр хэлбэл Засгийн газрын бүрэлдэхүүнд өөрчлөлт оруулах тухай хууль өргөн баригдсан байгаа, энэ хуулиудыг хэлэлцэнэ. Мөн Эдийн засгийн байнгын хороо үдээс хойш хуралдана, Үндсэн чиглэл, мөнгөний бодлогыг хэлэлцэх ёстой, ийм учраас Эдийн засгийн байнгын хорооны ажлын хэсэг хуралдаж бэлтгэлийг хангаад 15 цагаас Эдийн засгийн байнгын хороо хуралдах бэлтгэлээ ханга, хэрвээ түүний өмнө Төрийн байгуулалтын байнгын хороо дүгнэлтээ гаргавал 15 цагаас нэгдсэн хуралдааныг үргэлжлүүлээд Засгийн газрын бүрэлдэхүүний асуудлыг хэлэлцэх эсэхийг шийднэ. Раднаа гишүүн 3 дахь хэлэлцүүлэгтэй холбогдуулж протоколд тэмдэглүүлье.

Ч.Раднаа: - Энэ ийм юм байгаа юм, хуулийн хувьд 11 дүгээр зүйл, хавсралт хууль хоёрын нэр нь ижил байх мөртлөө зөрчихөөд байгаа юм, хөрөнгөөр санхүүжүүлэх жагсаалтыг гээд нэг юм бичсэн, нөгөөх нь хөрөнгөөр хэрэгжүүлэх төлөвлөгөөг гээд зөрөөд байна, энийг 3 дугаар хэлэлцүүлэг дээр оруулж ирье. 

Хоёрдугаарт аймаг, нийслэлийн төсөв гээд 9 дүгээр зүйлд бичсэн байгаа, энийг орон нутгийн төсөв болгож оруулж ирье, тэгэхгүй бол 4 дэх төсөв гарч ирчихээд байна.

Дөрөвдүгээрт нь 8 дугаар зүйл дээр орон нутагт олгох дэмжлэгийг дор дурдсанаар баталсугай гэснийг тэр дэмжлэгийн хэмжээг гэж ийм 3 юмыг гуравны хоёроор гэдгээр оруулж ирэх юмуу, одоо эндээс чиг авчихаар 50 дээр нэмэх нь 1-ээр оруулж ирдэг юмуу, ямарч гэсэн хуулиа хэлбэр рүү нь оруулмаар байна.

Д.Лүндээжанцан: - Төсвийн гуравдугаар хэлэлцүүлгийн үед та тэрэн дээр сайн оролцоорой, нэгдсэн хуралдаанд тэмдэглүүлсэн гэдгээ хэлээд энэ дээр Төсвийн байнгын хороо анхааралдаа ав гэдгийг хэлье /11.30-12.30 цаг, Ч.Алтанцэцэг/.
Өглөөний нэгдсэн хуралдаан 12.30 цагт завсарлаж, оройн нэгдсэн хуралдаан 15 цаг 40 минутад эхлэв.


Д.Лүндээжанцан:  -УИХ-ын гишүүдийн өдрийн амгаланг айлтгая. М.Энхболд гишүүн орж ирээд ирц 38, Су.Батболд гишүүн орж ирлээ 39, Л.Пүрэвдорж гишүүн орж ирж байна. За ингээд ирц 53 хувьтай байна. 

УИХ-ын гишүүдийн өдрийн амгаланг айлтгая. УИХ-ын 2007 оны намрын чуулганы 11 дүгээр сарын 28-ны өдрийн үдээс хойшхи нэгдсэн хуралдаан нээснийг мэдэгдье. Өнөөдрийн чуулганы нэгдсэн хуралдааны хэлэлцэх асуудлыг танилцуулъя, Засгийн газрын бүрэлдэхүүнд өөрчлөлт оруулах тухай санал, үүнтэй холбогдуулан Засгийн газрын бүрэлдэхүүнд өөрчлөлт оруулах тухай, Засгийн газрын тухай хуульд нэмэлт өөрчлөлт оруулах тухай хуулийн төсөл болон Тогтоолын хавсралтад нэмэлт өөрчлөлт оруулах тухай, УИХ-ын тогтоолын төслийг хэлэлцэх эсэх асуудал байна. 

Хоёр. Засгийн газрын бүрэлдэхүүнд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулиудын төсөл, Тогтоолын хавсралтад нэмэлт өөрчлөлт оруулах тухай УИХ-ын тогтоолын төсөл  /хэлэлцэх эсэх/

Одоо хэлэлцэх асуудалдаа оръё. Үндсэн хуулийн 39 дүгээр зүйлийн 2-т Монгол Улсын Ерөнхий сайд Засгийн газрын бүтэц, бүрэлдэхүүн, түүнд өөрчлөлт оруулах саналаа Ерөнхийлөгчтэй зөвшилцөн УИХ-д өргөн мэдүүлнэ гэж заасан. Ингээд Засгийн газрын бүрэлдэхүүнд өөрчлөлт оруулах тухай саналыг Ерөнхий сайд Санжаагийн Баяр танилцуулна. Ерөнхий сайдыг индэрт урьж байна. 


С.Баяр:  -Улсын Их Хурлын эрхэм дарга, УИХ-ын эрхэм гишүүд ээ. 

Монгол Улсын Үндсэн хуулийн “33 дугаар зүйлийн 2 дахь хэсэгт Монгол Улсын Ерөнхий сайд Засгийн газрын бүтэц, бүрэлдэхүүн, түүнд өөрчлөлт оруулах саналаа Ерөнхийлөгчтэй зөвшилцөн УИХ-д өргөн мэдүүлнэ гэж заасныг үндэслэн Засгийн газрын бүрэлдэхүүнд өөрчлөлт оруулах тухай асуудлыг Ерөнхийлөгчтэй зөвшилцөн ийнхүү УИХ-д өнөөдөр өргөн мэдүүлж байна. 

Иргэдээс удирдлагын шат дамжлагыг цөөрүүлж, хүнд суртлыг багасгах, захиргааны зардлыг багасгах талаар олон санал хүсэлт ирж байгаагийн зэрэгцээ Төрийн аудитын газраас тодорхой саналуудыг Засгийн газарт ирүүлсэн байдаг. Гүйцэтгэх засаглалын нүсэр бүтцийг өөрчлөх шаардлага байгаа хэдий ч УИХ-ын ээлжит сонгууль зарлах хугацаа ойртсон тул бүтцийн томоохон өөрчлөлт хийсэн тохиолдолд төрийн байгууллагуудын тогтвортой үйл ажиллагаа доголдож болзошгүй тул хамгийн боломжтой хувилбарыг сонгон эрхэлсэн сайдуудын албан тушаалыг цомхотгох нь зүйтэй гэж Ерөнхий сайдын хувьд үзлээ.


Засгийн газрын бүрэлдэхүүнд өөрчлөлт оруулж Монгол Улсын Засгийн газрын гишүүн, Мэргэжлийн хяналтын асуудал эрхэлсэн сайд болон Монгол Улсын Засгийн газрын гишүүн, Онцгой байдлын асуудал эрхэлсэн сайдын албан тушаалыг Засгийн газрын бүрэлдэхүүнээс хасч байгаатай холбогдуулан Засгийн газрын бүрэлдэхүүний тухай хуулийн зарим заалтыг хүчингүй болсонд тооцох тухай хуулийн төсөл, Засгийн газрын тухай хуульд нэмэлт, өөрчлөлт оруулах тухай хуулийн төсөл болон Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай УИХ-ын 2004 оны 9 дүгээр сарын 22-ны өдрийн 16 дугаар тогтоолын хавсралтад нэмэлт, өөрчлөлт оруулах тухай УИХ-ын тогтоолын төслийг боловсруулж өргөн мэдүүллээ.

Эрхэлсэн сайдын албан тушаалыг Засгийн газрын бүрэлдэхүүнээс хасч байгаатай холбогдуулан гамшгаас хамгаалах, урьдчилан сэргийлэх асуудал, хойшлуулшгүй сэргээн босгох ажиллагаатай холбоотой шуурхай асуудал болон тодорхой салбарын мэргэжлийн хяналтын асуудлыг шадар сайдын эрхлэх асуудлын хүрээнд хамааруулсан болно. Онцгой байдал, Мэргэжлийн хяналтын асуудлыг шадар сайдын эрхлэх асуудлын хүрээнд хамааруулж байгаа тул Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай УИХ-ын 2004 оны 16 дугаар тогтоолын хавсралтад холбогдох нэмэлт, өөрчлөлт оруулсан болно. 

Оруулж байгаа саналыг УИХ-ын байнгын хороогоор хэлэлцэж, УИХ-ын нэгдсэн чуулганаар хэлэлцэх гэж байгаатай холбогдуулаад оруулж ирсэн саналыг минь дэмжиж өгөөчээ гэж  хичээнгүйлэн хүсч байна. Их баярлалаа.

Д.Лүндээжанцан:  -Ерөнхий сайдад баярлалаа. Одоо Засгийн газрын бүрэлдэхүүнд өөрчлөлт оруулах тухай саналын талаархи Төрийн байгуулалтын байнгын хорооны санал, дүгнэлтийг сонсъё. Санал дүгнэлтийг УИХ-ын гишүүн Д.Дондог танилцуулна. Дондог даргыг индэрт урьж байна. Тэгээд асуулт хариулт явагдана.

Д.Дондог:  -УИХ-ын дарга, эрхэм гишүүд ээ. Монгол Улсын Ерөнхий сайдаас Монгол Улсын Үндсэн хуулийн 39.2-т заасан бүрэн эрхийнхээ дагуу Засгийн газрын бүрэлдэхүүнд өөрчлөлт оруулах саналаа Ерөнхийлөгчтэй зөвшилцөөд УИХ-д 2007 оны 11 дүгээр сарын 28-ны өдөр өргөн мэдүүлсэн байна. 

УИХ-ын Төрийн байгуулалтын байнгын хороо 2007 оны 11 дүгээр сарын 28-ны өдрийн хуралдаанаараа Ерөнхий сайдын санал үүнтэй холбогдуулан Засгийн газрын бүрэлдэхүүнд өөрчлөлт оруулах  тухай, Засгийн газрын тухай хуульд нэмэлт, өөрчлөлт оруулах тухай хуулиудын төсөл, Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай УИХ-ын 2004 оны 4 дүгээр сарын 22-ны өдрийн 14 дүгээр тогтоолын хавсралтад нэмэлт, өөрчлөлт оруулах тухай УИХ-ын тогтоолын төслийг хэлэлцэх эсэх асуудлыг хэлэлцээд дараахь санал, дүгнэлтийг УИХ-ын чуулганы нэгдсэн хуралдаанд оруулж байна.

Монгол Улсын Ерөнхий сайд Гүйцэтгэх засаглалын нүсэр бүтцийг өөрчлөх шаардлага байгаа хэдий ч УИХ-ын ээлжит сонгууль зарлах хугацаа ойртсон тул бүтцийн томоохон өөрчлөлт хийсэн тохиолдолд төрийн байгууллагуудын тогтвортой үйл ажиллагаа доголдож болзошгүй тул хамгийн боломжит хувилбарыг сонгон эрхэлсэн сайдуудын албан тушаалыг цомхотгох нь зүйтэй хэмээн үзжээ. 

Тус Байнгын хорооны хуралдаанд оролцсон УИХ-ын гишүүн С.Ламбаа Онцгой байдлын болон Мэргэжлийн хяналтын асуудал хариуцсан салбарыг Шадар сайдын эрхлэх асуудлын хүрээнд шилжүүлж байгаа нь учир дутагдалтай бөгөөд эдгээр хоёр салбарыг бүтцийн хувьд цоо шинээр зохион байгуулах, тухайлбал Онцгой байдлын салбарыг Батлан хамгаалахын, мэргэжлийн хяналтын асуудлыг харьяалах сайдуудын эрхлэх асуудлын хүрээнд тус тус шилжүүлэх гэж, гишүүн Зоригт, Содномцэрэн нар Ерөнхий сайд саналаа татан авч бүтэц бүрэлдэхүүнийг цогцоор нь нэн яаралтай өөрчлөх саналыг дахин оруулж ирэх, энэ асуудлыг цаг хугацаанд хавчигдан яаруу сандруу байдлаар шийдвэрлэж болохгүй бөгөөд Засгийн газрын бүтэц, бүрэлдэхүүний асуудлыг нухацтай авч үзэх шаардлагатай гэсэн саналуудыг гаргаж байсан болно. Харин гишүүн Нямдорж Ерөнхий сайдаас оруулж ирсэн саналыг дэмжиж горимын санал гаргасан.


Засгийн газрын бүрэлдэхүүнд өөрчлөлт оруулах талаархи Ерөнхий сайдын саналыг дэмжиж, үүнтэй холбогдуулан Засгийн газрын бүрэлдэхүүнд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулиудын төсөл, Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай УИХ-ын 2004 оны 4 дүгээр сарын 22-ны өдрийн 14 дүгээр тогтоолын хавсралтад нэмэлт, өөрчлөлт оруулах тухай УИХ-ын тогтоолын төслийг хэлэлцье гэсэн саналаар тус бүрт нь санал хураалт явуулахад Төрийн байгуулалтын байнгын хорооны хуралдаанд оролцсон гишүүдийн олонхи нь дэмжсэн болно. Харин уг асуудлаар УИХ-ын гишүүн Ч.Содномцэрэн, М.Зоригт, С.Ламбаа, Б.Одхүү нар цөөнх болсон юм.

УИХ-ын эрхэм гишүүд ээ. 

Засгийн газрын бүрэлдэхүүнд өөрчлөлт оруулах тухай Ерөнхий сайдын санал, үүнтэй холбогдуулан Засгийн газрын бүрэлдэхүүнд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулиудын төсөл, Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай УИХ-ын 2004 оны 4 дүгээр сарын 22-ны өдрийн 14 дүгээр тогтоолын хавсралтад нэмэлт, өөрчлөлт оруулах тухай УИХ-ын тогтоолын төслийн талаархи Төрийн байгуулалтын байнгын хорооны санал дүгнэлтийг хэлэлцэн шийдвэрлэж өгөхийг хүсье.  

Анхаарал тавьсанд баярлалаа.

Д.Лүндээжанцан:  -Дондог даргад баярлалаа. Одоо Ерөнхий сайдын санал, Байнгын хорооны санал дүгнэлттэй холбогдуулан асуулт асуух УИХ-ын гишүүд асуултаа асууя. Ламбаа гишүүн, Зоригт гишүүн. Мурат гишүүн асуултаа асууя.

А.Мурат:   -Нэгдүгээрт би Төрийн байгуулалтын байнгын хорооноос асуух гэсэн юм. Энэ сонгууль ойртсон учраас төрийн алба доголдож байж магадгүй гэж Дондог даргын дүгнэлтээс сонссон. Ямар учиртай юм бэ? Төрийн захиргааны бүтцийн өөрчлөлт, төрийн албыг сайжруулах гэж хийдэг болохоос биш доголдуулах гэж хийдэггүй шүү дээ. Тэгэхээр энийгээ нэг тайлбарлаач. Сонгууль ойртсон учраас доголдож байна гэдэг нь шалтаг уу, шалтгаан уу? эсвэл зүгээр өөр ямар тайлбар байна вэ гэдгийг сонсох гэсэн юм.

Хоёр дахь асуудлыг би Ерөнхий сайдаас тайлбар сонсмоор байна. Уул нь бид богино хугацаанд сонгууль болтол улс орны эдийн засгийн томоохон асуудал шийдэж чадахгүй ч гэсэн төр, захиргааны бүтцийн асуудлыг ядаж  шийдэж болохоор дараагийн сонгууль хүлээлгүйгээр энэ завсрын хугацаанд шийдэж болохоор хамгийн их боломжийн хугацаа гэж бодоод байсан юм. Тэгээд  энэ хоёр яамдын сайдын суудлыг үгүй болгосноор үндсэндээ гурав дөрвөн хүний орон тоог хэмнэх юм байгаа юм. Хэдэн зөвлөхтэйгээ, тэр дөрвөн хүний орон тоог хэмнэх асуудал биш, уул нь 400-500 хүний илүү захиргааны… аппаратад цомхтгол хийж татвар төлөгчдийн мөнгийг нэлээн хөнгөвчлөх ийм боломж нөхцөл дээр яг оновчтой судалгаа хийж асуудлыг тавиагүй юм болов уу гэж бодоод байна. 

Өөрөөр хэлбэл би Мэргэжлийн хяналтын албыг яамдуудын үүрэг функцээр нь хуваарилж өгч, мөн Эрүүл мэндийн яам, Нийгмийн даатгал, Нийгмийн хамгаалал, хөдөлмөрийн яамны чиглэлийг зарим яамдуудыг зарим функцтэй нь нэгтгэх жишээний нэлээн урьд нь яригдаж байсан энэ асуудалд дорвитой реформ хийхгүйгээр ийм өнгөлөн далдлалт маягаар асуудлыг зохицуулаад явах гал намжаах маягаар асуудлыг бүрэн шийдэлгүйгээр дусаах маягаар ингэж явбал явахгүй байхаа гэж бодож байна. Энэн дээр Ерөнхий сайд ямар бодолтой байна вэ? Тодорхой судалгаагүйгээр ийм яаруу сандруу ийм асуудал оруулж ирж болж байна уу үгүй юу гэдэг дээр таны тайлбарыг сонсох гэсэн юм.

Д.Лүндээжанцан: -За эхлээд Дондог дарга, Төрийн байгуулалтын байнгын хороо. Дондог даргын микрофоныг байнга нээлттэй байлгаарай. Ерөнхий сайдын микрофон хоёрыг.

Д.Дондог:   -Баярлалаа. Мурат гишүүн энэ санал дүгнэлтийг эсвэл нэг уншиж үзэх, эсвэл сайн анхааралтай сонсох байж л дээ. Би ийм дүгнэлт хэлсэн юм байхгүйгээр Ерөнхий сайдын оруулж ирсэн танилцуулгаас ингэж үзжээ гэж оруулж ирсэн. Ийм л учиртай юм байгаа юм. Яагаад ингэж оруулсан юм бэ гэхээр УИХ-ын гишүүд түрүүн Байнгын хорооны хуралдаан дээр ер нь бүтцийн өөрчлөлтийг нэг мөр хийж оруулж ирж болохгүй юм уу гэдэг асуултуудыг асуудал оруулсан сайдаас нэлээн асууж байсан учраас би энэ дүгнэлтэд орж ирсэн санал, танилцуулгад оруулж ирсэн санал нь УИХ-ын гишүүдэд ингэж үзэж оруулж ирсэн байна гэдгийг мэдүүлэх нь зүйтэй юм гэж энэ дүгнэлтэд оруулсан юм. 

Д.Лүндээжанцан: -За Ерөнхий сайд хариулъя.

С.Баяр: -Эрхэм гишүүн Муратын асуулт байна. Таны хэлж байгаатай би санал бүрэн дүүрэн нийлж байна. Бүтцийн өөрчлөлтийн хүрээнд нэлээн юм хийх ёстой. Хийх шаардлага ч байгаа юм. Төрөөс Монгол төрийн шинэтгэлийн зорилтын хүрээнд бүтцийг цомхон болгох, бүрэлдэхүүнийг нь илүү чадварлаг болгох, хүнд суртлыг арилгах, улмаар авилга авах бааз суурийг нь хумих гэх мэтийн зорилтууд бидний өмнө тулгараад байгаа. Яагаад энийг хийхгүй байгаа юм бэ гэдэг бол ганцхан том хэмжээний арга хэмжээг амьдралд биелүүлэх, хэрэгжүүлэх хугацаа алга болсон байна. Дараагийн сонгууль хүртэл хагас жил гаруйхан хугацаа үлдэж байхад Засгийн газрын үйл ажиллагааны хөтөлбөр, өмнөө тавьж байгаа бусад зорилтуудыг хэрэгжүүлэхэд эсвэл бүтэцтэйгээ ноцолдоод дуусах, эсвэл эдгээр ажлуудыг тодорхой үр дүнд хүрэхүйц хэмжээнд хэрэгжүүлэх, хэрэгжүүлж дуусгадаггүй юм бол ядаж зөв эхлэлийг нь тавих ийм шаардлага байна гэж үзэж байгаа юм. 

Өнөөдрийн Засгийн газрын бүтэц бүрэлдэхүүн бол 2004 оны сонгуулийн үр дүнд нам, эвслүүд хоорондоо ярьж байгаад нэлээн удаан хугацаанд уншиж байж бий болсон ийм бүтэц, тухайн цагтаа энэ бүтцийг байгуулснаар улс төрийн зөвшилцөл амжилттай явж, төрийн ажил тодорхой хэмжээнд гацаанаас гарч, төр засаг хийх ёстой ажлаа хуулийн дагуу хэрэгжүүлэхэд тус болсон ийм бүтэц гэж үздэг. Явц дунд харахад бүтэц нь арай л нүсэр талдаа болчихсон, үүнийгээ тойроод иргэд, сонгогчдоос бүтцээ цомхотгооч, хүнд суртлыг арилгаач гэсэн  саналууд байнга ирсээр өнөөг хүрсэн л дээ. 

Энэ асуудлыг бид зөвхөн өнөөдөр судалж байгаа юм биш, яаран, дааран асуудлыг оруулж ирж байна гэж дүгнэж арай болохгүй болов уу гэж бодож байна. Хийх боломж бололцоо, цаг хугацаа байсан бол надад МАХН-д тодорхой хөтөлбөр бэлэн байгаа юм. Энэн дээр бол бид ер нь бараг нэг жил орчим ажилласан. Тэр гарсан санал, боловсруулсан төсөл, хийсэн тооцооны үндсэн дээр төрийн шинэтгэлийн зорилтын хүрээнд тодорхой санал төсөл намрын чуулганы хугацаанд УИХ-д өргөн мэдүүлнэ гэж бодож байгаа. Энэн дотроо бүтцийг цомхон болгох, бүрэлдэхүүнийг нь чадваржуулах, хүнд суртлыг арилгах тодорхой саналууд орж ирнэ. Болж өгвөл 2008 оны сонгуулийн дараа Засгийн газар ямар бүтцээр байгуулах нь зүйтэй вэ гэсэн асуудлыг УИХ-аар хэлэлцүүлж хуульчилж авах нь зүйтэй гэсэн ийм бодолтой байдаг. 

Нөгөөтэйгүүр би одоо бүтэц рүү ороод тодорхой өөрчлөлтүүдийг санал болгосон бол одоо дөнгөж батлагдах гэж байгаа, батлагдах хугацаа нь нэлээн шахагдсан байгаа төсвийн хэлэлцүүлэг маань бас хүндрэлд орох, төсвийг тодорхой багцаар нь яамдуудаар нь хуваарилдаг. Тэгээд энэнд тодорхой өөрчлөлт оруулж, нэг талаасаа техникийн гэх юм уу, нөгөө талаас зохион байгуулалтын гэх юм уу эдгээр олон ажилд бас цаг хугацаа зарцуулагдах, энэ бүгдийг би зөвлөхүүдтэйгээ, журмын нөхдүүдтэйгээ хэлэлцэн зөвлөж байгаад хийж болох нь бол эрхэлсэн сайд хэмээн яамгүй ийм сайдуудыг цомхотгоод ингээд явбал ямар вэ гэсэн саналыг оруулж ирж байгаа юм л даа.

Д.Лүндээжанцан: -Гончигдорж гишүүн асуултаа асууя.

Р.Гончигдорж  -Баярлалаа. Зарим асуудлууд ерөнхийдөө давхцаж байна л даа. Гэхдээ ер нь цаашаагаа шадар сайдтай байхаар ингэж бодож байгаа юм байна гэж ойлгож байна. Өөрөө ч гэсэн түрүүн хэллээ. 2004 оны сонгуулийн үр дүнд УИХ-д нийлбэртэй 60 гаруй суудлыг төлөөлсөн бүрэлдэхүүний дундаас Засгийн газар байгуулж байх үед бүтэц бол өнөөдрийн байгаа нөхцөл байдлаас өөр л дөө. 

Тэгэхээр зэрэг би бодохдоо ер нь шадар, энэ бол хоёр… сайдыг алга болгоод ерөнхийдөө шадар сайд бол онцгой байдал, мэргэжлийн хяналтын сайд болж байгаа юм байна л даа. Шууд бүрэлдэхүүн утгаараа бол. Тэгэхээр ингэх шаардлага ийм шадар сайд гэсэн албан тушаалыг гаргах шаардлага байна уу, хэвээр үлдээх. Одоо тэр нөхцөл байдал чинь нэгэнт алга болсон юм биш үү. Шаардлагатай бол уулаасаа өмнө нь ч гэсэн энэ онцгой байдлын зарим элементүүдийг Ерөнхий сайд шууд өөрийнхөө эрхлэх асуудлын хүрээнд авдаг, нэлээд хэсэг нь уулаасаа Батлан хамгаалахын сайдынхаа тэр чиг үүрэг рүү багтаад орчихдог. Одоо ч гэсэн үйл ажиллагаа нь явагдахдаа энэ нэг хоёр…хоёр нэг байгаа нэг онцлогтой ялгаатай хоёр бүрэлдэхүүн бол хоёулаа яваад байгаа шүү дээ. Нөөцийн шинжтэй, тэр шинж чанартай зүйлүүд нь Ерөнхий сайд руугаа, ер нь шуурхай гүйцэтгэлийн албаны үүрэг шинжтэй байгаа нь Батлан хамгаалах сайдынхаа эрхлэх асуудал руу. Энэ бол  зохимжтой ийм байх шиг санагдах юм. Энэн дээр хэлээчээ гэж.

Нөгөө талаасаа мэргэжлийн хяналтын байгууллага бол өнөөдөр эрхэлсэн сайдтай ийм байгууллагынхаа хувьд зарим яамдын чиглэлээр, мэргэжлийн чиглэлээр хийдэг хяналтууд маань өөрөө хоёр салаалсан, хоёр давхардсан, бүрэлдэхүүний чадамжийг бууруулсан, эргээд иргэд дээр очихоор зэрэг давхардсан хүнд суртлын ийм шинж чанартай… ажиглагдаад байгаа юм. Ийм байна гэсэн дүгнэлт хийгдээгүй байна уу? Ийм байна гэсэн дүгнэлт хийгдэж байгаа бол энэ мэргэжлийн хяналтын албыг ерөнхийдөө мэргэжлийн чиглэлийн яамдууд нь хариуцуулж нэгдсэн удирдлага тэртээ тэргүй кабинетын зарчим юм чинь мөн Ерөнхий сайд дээрээ кабинет дээрээ нэгдмэл удирдлагыг нь хангаад, тэгээд яам, яамд дээрээ өөрийн мэргэжлийн хяналтын чиг үүргээ дагнасан байдлаар ингэж авч явах нь илүү зохистой болоод байгаа юм биш үү. Ийм бодол санаа Ерөнхий сайдад байна уу гэдгийг хэлмээр байна.

 Ер нь сонгууль ойртлоо, ойртсонгүй гэдэг асуудал бишээ. Тэгж яривал эцсийн эцэст өмнөх Засгийн газрыг өөрчлөхийн хэрэггүй байсан шүү дээ. Өмнөх Засгийн газар тааруу ажиллаж байна, муу ажиллаж байна. Тэр нь олон учир шалтгаантай байсан. Тэгээд сонгууль ойртож байгаа юм чинь ерөөсөө яршиг тэр чигээр нь явуулж байгаад сонгууль руугаа очъё гэсэн тийм сэтгэлгээ үргэлжлэх ёстой шүү дээ. Олон түмэн Засгийн газрыг өөрчилж байгаа нь дорвитой өөрчлөлтийг бага хугацаа гэхгүйгээр хийх тэр хүлээлтэн дээр л бий болж байгаа шүү дээ. Тийм учраас ер нь цаашдаа сонгууль ойртож байгаа учраас гэдэг үгийг хасаж ярьдаг болбол яасан юм бэ гэсэн ийм саналтай байна.

Д.Лүндээжанцан: -За Ерөнхий сайд.

С.Баяр:  -Асуулт байсан уу. Зарим нь санал байна. Аливаа шийдвэр хэд хэдэн хувилбартай байдаг. Түүний дотор жишээ нь шадар сайдтай байх нэг хувилбар байхад шадар сайдтай байхгүй нэг хувилбар байна. Би шадар сайдтай байх хувилбарыг нь зүйтэй гэж үзэж байгаа юм. Шийдвэрийн аль нэг хувилбар дээр нь байх ёстой. Нөгөө талаас бүтцээ дорвитой өөрчлөхөөр гол анхаарлаа чиглүүлж болно. Энэ бол нэг хувилбар. Нөгөө нэг хувилбар нь Засгийн газрын хэрэгжүүлж ирсэн үйл ажиллагааны хөтөлбөрийг үргэлжлүүлэх, бүтээн байгуулалтын том ажлуудыг зогсоохгүй байх, мөн дээр нь шийдлээ хүлээж байгаа том том төслүүдийг хэрэгжүүлэх үү? Бүтэцтэйгээ ноцолдох уу гэсэн сонголт байгаа юм л даа. 

Тэгэхээр энэ сонголтоосоо Монгол Улсад, монголын иргэд сонгогчдод аль нь хэрэгтэй вэ гэж би бодож үзээд энэ Засгийн газрын үйл ажиллагааны хөтөлбөрийг цаашид ямар нэгэн доголдолгүйгээр үргэлжлүүлэх шаардлагатай юм байна. Бүтээн байгуулалтын ажлаа ямар нэгэн хэмжээнд зогсоохгүй байх ёстой юм байна. Шийдлээ хүлээгээд одоо болтол шийдэгдээгүй байгаа том төслүүдийг ямар нэгэн байдлаар эхлүүлэх ёстой юм байна. Энэ хувилбар нь өнөөдөр монголын нийгмийн эрх ашигт нийцнэ гэж үзэж сонголтоо шийдлээ гаргаж байгаа юм.

Бүтцийг өөрчилж болно. Тэгэхдээ бид бүтцийг урьд өмнө нь өөрчилж үзээгүй биш үзсэн. Аливаа бүтцийг өөрчлөхөөр сайн үр дагавар гардаг, тэгэхдээ сайн үр дагавар гарахаасаа өмнө саар үр дагавар нь их гардаг. Байгууллагуудын үйл ажиллагаа доголддог, учраа олох гэж нэлээн хугацаа ордог. Тэгээд энэ бүх хугацаа сонгуулийн бүрэн эрхийн хугацаа дуусч байгаатай давхцаж байгаа учраас л сонгуулийн тухай ярьж байгаа юм. 

Бүтэцтэйгээ ноцолдсоор байгаад сонгуульд хүрэх тийм бодол Ерөнхий сайдын хувьд надад алга. Засгийн газарт байгаа бүхий л бололцоо, УИХ-тайгаа хамтраад түрүүний миний хэлсэн гурван зүйл дээр анхаарлаа хандуулах нь зүйтэй юм болов уу гэсэн ийм шийдэлд хүрээд, тэгээд бүрэлдэхүүний асуудлаар хамгийн хохирол багатай, түргэн шуурхай шийдэж болох ийм хувилбарыг оруулж ирж байгаа гэдгийг эрхэм гишүүд болгооно уу.

Д.Лүндээжанцан: -За Бакей гишүүн асуултаа асууя.

А.Бакей:  -Баярлалаа. Тэгэхээр төрийн нүсэр аппаратыг эвдэх нь төрийн байгууллагуудын тогтвортой үйл ажиллагаанд сөргөөр нөлөөлнө гэсэн ийм дүгнэлт сайн сонсогдохгүй байна л даа. Уул нь харин төрийн тогтвортой үйл ажиллагаанд энэ нүсэр аппарат чинь өөрөө нөлөөлж байгаа шүү дээ. Хүнд суртлыг нөхцөлдүүлж байна, иргэдийг чирэгдүүлж байна. Тийм учраас уул нь за яахав хүнд нүсэр аппаратыг сайд дарга нар хүснэ л дээ. Суудалдаа байхыг хэн ч гэсэн хүснэ. Харин иргэд сонгогчид бол маш сайхан цомхон, чирэгдэлгүй, чанартай чадвартай тийм бүтэц бүхий Засгийн газрыг хүсч байгаа. Тэгэхээр уул нь шинэ Ерөнхий сайд энэ асуудлыг зоригтойхон шийдчихсэн бол иргэдийн эрх ашигт нийцэх байсан юм. Тийм зоригтой шийдэхэд юу саад болсон бэ? гэсэн нэгдүгээр асуулт байна.

Хоёрдугаарт Улаан даргаар ахлуулсан комисс бараг жилийн турш ажиллаад Засгийн газрын оновчтой бүтэц бий болгоно гэж ажилласан. Тэрний үр дүн гарсан уу? Тэрнээс та нөхөд авч, энэ шийдвэртээ тусгаж байгаа юм байна уу? гэсэн хоёр дахь асуулт байна.

Гурав дахь нь зөвхөн яам биш агентлагууд байна. Агентлагууд чинь бас их нүсэр олон тоотой бүтэцтэй болсон байгаа шүү дээ. Агентлагуудын хувьд авч үзсэн асуудал байна уу? 

Дөрөвдүгээрт бол мэргэжлийн хяналтыг төвлөрүүлээд төвлөрсөн хяналтын зохион байгуулалтаар хэрэгжүүлээд олон жил боллоо. Энэ хугацаанд хууль зөрчигдөх явдал алхам тутамдаа тааралддаг болсон. Нөгөө хяналтын үр дүн гарсангүй төвлөрсөн хяналтын. Урьд нь салбар салбар яамдын өөрсдийн хяналтын систем байсан. Тэрэнтэйгээ харьцуулаад энэ хяналтын тогтолцоог хууль хэрэгжүүлдэг болох үүднээс хянаж, бүтэцдээ өөрчлөлт оруулах талаар бодож үзсэн үү гэсэн ийм дөрвөн асуултад хариулт авмаар байна.

С.Баяр:  -Би түрүүчийн асуултуудад хариулахдаа ерөнхийдөө гол баримталж байгаа зарчим, байр сууриа ерөнхийд нь илэрхийлсэн. Үнэндээ хэлэх юм бол нүсэр аппарат энэ монголд хэрэгтэй, монголын төрд хэрэгтэй гэж хэлж байгаа нэг ч хүн байхгүй л дээ. Нүсэр аппарат хаана ч хэрэг байхгүй. Нүсэр аппаратыг хэн нэгэн бий болгочихоогүй, төр, засгийн шийдвэрүүдийн үр дүнд л ийм нүсэр аппарат, олон шат дамжлага, хүнд суртал бий болсон гэдгийг төр, засгийн шат шатны байгууллагууд бас өөр дээрээ хүлээж авах ёстой гэсэн ийм байр суурьтай байдаг. Би бол шинээр томилогдсон Ерөнхий сайдын хувьд байгаа бололцоон дотроо хамгийн гол шийдвэрлэх ёстой асуудлаа анхаарлаа хандуулах ёстой гэсэн ийм л ойлголттой. 

Өнөөдөр иргэд, сонгогчдыг зовоож байгаа хамгийн гол асуудал бол үнийн асуудал байна гэж би хувьдаа харж байгаа. Үнийн асуудлыг зүгээр ганц дайралтаар биш системтэйгээр, инфляцийн түвшинтэй нь уялдуулаад, одоо байгаа нөхцөлд үнийг бууруулдаггүй юмаа гэхэд цаашид өсгөхгүй байх ямар нөөц бололцоо бидэнд байна вэ гэдэг дээр Засгийн газар гол анхаарлаа төвлөрүүлэх ёстой гэж бодож байна.

Нөгөө талаас Монгол Улсын эдийн засгийн хөгжлийн хэтийн төлөвийг хангахын тулд өнөөдөр цаг алдаж болохгүй хэд хэдэн асуудал байна гэж би хувьдаа ойлгож байна. Өнөөдөр нэг өдөр алдвал магадгүй ирээдүйд нэг жил алдсантай тэнцэх ийм чухал цаг үед бид ажиллаж амьдарч байна гэж надад ойлгогдож, мэдрэгдэж байгаа. Энэ үүднээс Засгийн газар аппараттайгаа ноцолдохгүйгээр тэр нэг өдөр алдвал ирээдүйд нэг жил алдаж магадгүй гэсэн энэ үүднээс өөрөөс хамаарах бүхнийг хийж том төслүүдийг ямар нэгэн байдлаар эхлүүлэх нь зүйтэй гэж үзэж байгаа юм.

Улаан даргын боловсруулсан, ганц Улаан дарга биш л дээ. Манай намын удирдах зөвлөлөөр шийдвэр гараад УИХ, Засгийн газрын гишүүд, удирдах зөвлөлийн гишүүд оролцоод төрийн шинэтгэлийн үзэл баримтлал гээд нэлээн олон талаас нь бодсон, олон жилийн шинжилгээ судалгаа туршлагаа шингээсэн ийм бичиг баримт бий. Сарын өмнө хуралдаад өнгөрсөн МАХН-ын 25 дугаар их хурлаар төрийн шинэтгэлийн үзэл баримтлалыг зориуд салбар хуралдаанаараа хэлэлцэж хөдөө орон нутгаас ирсэн төр, захиргааны дээд, дунд, доод шатанд ажиллаж байгаа хүмүүсийнхээ саналыг тусгасан гайгүй чамбай бичиг баримттай болж авсан. Энийг Засгийн газрын хэмжээнд өнөөдөр хэрэгжүүлэх бололцоотой, хэрэгжүүлэх эхлэлийг нь тавих, ирээдүйд хэрэгжүүлэх ёстой гэсэн цаг хугацааны хувьд гурван ангиллаар нь боловсруулаад Засгийн газраас УИХ-д өргөн барих ийм бодолтой байгаа гэдгээ би түрүүн хэлсэн. Чадвал намрын чуулганы хэлэлцэх хугацаанд нь багтаагаад асуудлаа шийдүүлье гэсэн ийм зорилт өмнөө тавьж байгаа. 

Юуны өмнө Засгийн газартай болж авмаар байна. Бүрэлдэхүүнийхээ асуудлыг цаг алдалгүй шийдүүлмээр байна. Дараагийн долоо хоногт томилгооны асуудлаа ном журмын дагуу Ерөнхийлөгчтэй зөвшилцөөд УИХ-д өргөн барья гэж бодож байна. Цаг хугацаа алдамгүй байгаа.

Д.Лүндээжанцан: -Раднаа гишүүн асуултаа асууя. Аль асуулт нь дутуу байна. Бакей гишүүн нэмэлт.

А.Бакей:  -Агентлагуудын бүтэц, зохион байгуулалтын талаар судалж үзсэн үү гэсэн. Мэргэжлийн хяналтын зохион байгуулалтын хэлбэрийг судалж үзсэн үү гэсэн энэ хариулагдсангүй. 

С.Баяр:  -Судалж үзэж байгаа асуудлууд зөндөө бий. Агентлагуудын тоо, эрхэлж байгаа асуудал, ажлын ачаалал, давхардал олон зүйл дээр өнөөдөр шаардлагад нийцэхгүй зүйл байгаа юм билээ. Түүний дотор мэргэжлийн хяналтын байгууллагатай холбоотойгоор урьд өмнө арай өөр тогтолцоогоор явж ирсэн, одоо шинэ тогтолцоогоор явж ирсний эерэг үр дүн ч гарсан байна. Зарим талаараа магадгүй сөрөг талдаа ч үр дүн байгаа юм шиг. Тэгээд төрийн шинэтгэлийн хүрээнд аль аль асуудлыг шийдэх бололцоотой гэж үзэж байна. Гэхдээ өнөөдөр би томилогдоод 7 хоноогүй байна. Энэ асуудлыг агентлагийн хэмжээнд нь УИХ-д оруулж ирэх хэмжээнд асуудал боловсруулагдаагүй гэж үзэж байгаа. 

Ч.Раднаа:  -Баярлалаа. Тэгэхээр өнөөдрийн Засгийн газрын бүтэц, бүрэлдэхүүн бол бидний бүтээл, манай парламентын бүтээлээ яах аргагүй. Энэ их нүсэр байгаа, их цомхон биш байгаа, чадварлаг биш байгаа гэж шүүмжилж байгаа бол бидний л хийсэн юм байгаа. Тэгээд ер нь яахав албан тушаал, сайд дарга нарынхаа орон тоог хувааж хүртэхийн тулд бид шаардлагагүй яам, агентлагийг бий болгосон гэж би бас үзэхгүй байна. Зайлшгүй шаардлагаар л ингэсэн байх. Тэгээд одоо энийгээ өнөөдрийн шинээр томилогдож байгаа хүнийг бид нарын тэр айхтар нүсэр шаардлагагүй хийсэн юмыг яагаад засахгүй байгаа юм бэ гэж би тулгаад байж чадахгүй байна ний нуугүй хэлэхэд. Одоо тэгээд харин ч нэг ийм юм оруулаад ирлээ энийг нь дэмжих юм болов уу гэж бодож байна.

Ер нь мэргэжлийн хяналтын хувьд бас зарим мэргэжлийн хяналтыг салбарт нь өгмөөр юмнууд байдаг юм байна лээ. Бүгдийг тараах нь ч юу байдаг юм. Зарим нэг нь өгмөөр юм байдаг юм билээ. Тэрийгээ одоо энэ дахин сайн бодож байгаад Засгийн газартай болж аваад, төсөвтэй болж авч байгаад яаралгүй, тэгээд мөд санал бодол оруулж ирэх юм шиг байна. Тэр үед нь ёстой бид нарын ийм муу юмыг ингээд сайн болгохоор сайхан юм оруулж ирж гэж биднийг баярлуулах байхаа гэж бодож байна.

Нэг асуулт байна. Засгийн газрын тухай хуулийн нэмэлт өөрчлөлт оруулж байгаагийн 2 дугаар зүйл дээр нь 16, 17 дугаар заалтыг хүчингүй болсонд тооцсугай гэж байгаа юм. Тэр аргагүй хоёр сул сайдыг эрхэлдэг ажлыг нь шадар сайд руу шилжүүлчихээр тэр хоёрыг ингээд алга болгохоос өөр аргагүй байгаа юм тэр заалтыг. Гэтэл тэр доор 7 дугаар заалт чинь энэ хоёр сайдыг Засгийн газрын гишүүдийг түр эзгүй байх тохиолдолд Ерөнхий сайдын үүрэг болгосноор, Засгийн газрын аль нэгэн гишүүн үүргийг нь гүйцэтгэнэ, хариуцлагыг нь хүлээнэ гэж байгаа юм. Байхгүй болчихсон амьтныг нь түр үүргийг нь хүлээнэ, орлоно гэж ямар юм байхав дээ. Тэгэхээр тэр 7-г бас цуг хүчингүй болгомоор санагдаад байх юм. Эсвэл өөр шалтгаан шаардлага байна уу гэсэн ийм асуулт байна. 

С.Баяр:  -Энэ бол үнэхээр анхаарах ёстой хуулийн техникийн асуудал байх шиг байна. Би сая таныг хэлэхэд харлаа. Батболд сайд энэн дээр хариулт өгөх үү.

Д.Лүндээжанцан:  -Энийг анхааръя.  Хэрэв нэгдүгээр хэлэлцүүлэг хэлэлцэх эсэхээ шийдчихвэл энийг анхаараарай. Б.Мөнхтуяа гишүүн асуултаа асууя. 

Б.Мөнхтуяа:  -Баярлалаа. Манайх Ерөнхий сайдтай боллоо. Ерөнхий сайдууд жендерийн тэгш байдлын үндэсний хорооны дарга байдаг юм шүү дээ шинэ Ерөнхий сайдаа та тэрийг мэдэж байгаа байх. Тэгээд түрүүчийн таныг Ерөнхий сайд болж байх үед Засгийн газартаа эмэгтэй сайдуудыг багтаагаарай гээд хэлчихсэн чинь манай зарим гишүүд буруу ойлгочихсон, Ардчилсан нам Засгийн газарт орох юм байна. Чи сайд болох гээд байгаа юм уу гэсэн юм асууж байна л даа. Тэгэхээр би энийг өөрийнхөө зүгээс биш, монголын бүх эмэгтэйчүүд, бүх улс төрд байдаг эмэгтэйчүүдийг төлөөлж хэлээд байгаа юм. 

Улс төр дэх эмэгтэйчүүдийн оролцоог нэмэгдүүлээсэй, ер нь эмэгтэйчүүдийн нийгэмд эзлэх байр суурийг нь дэмжээсэй гэсэн байр суурьтай байдаг учраас би энийг дахин дахин хэлээд байгаа юм л даа. Тэгэхээр бусад улс оронд эмэгтэйчүүд, гэр бүлийн яам гэж байдаг. Манайд харамсалтай нь өнөөдрийг хүртэл ийм яам байтугай агентлаг ч байхгүй байгаа. Та энэ асуудлыг ямар яамны хүрээнд хариуцуулъя гэсэн бодолтой  байна вэ? гэсэн нэг асуулт байна. Дээр нь би таныг Ерөнхий сайд болж байхад Уул уурхайн яамтай болох онц шаардлагатай байна. Чухал байна гэсэн саналыг хэлж байсан. Энэ боломжгүй болж байна уу гэсэн ийм хоёр асуулт байна.

С.Баяр:  -Эмэгтэйчүүдийн асуудал дээр, уул уурхайн асуудал, эрдэс баялгийн асуудал тус тусдаа төрийн бодлогын анхаарлын төвд байх ёстой. Тэгэхдээ би дахин хэлье. Одоо байгаа бүтцээрээ өмнө гарч ирээд тулгараад байгаа асуудлуудыгаа шийдэх замаар явахаас өөр арга алга байна. Цаг алга байна. Дараагийн шинэ оруулж ирэх бүтцэд УИХ-ын гишүүдэд өргөн мэдүүлнэ. Тэгэхээр Засгийн газраас өргөн мэдүүлсэн төсөл дээр төрийн бодлого ийм байх ёстой гэсэн саналуудаа нэмэрлэх бололцоо эрхэм гишүүдэд гарах байх, танд ч гэсэн гарах байх гэж бодож байна.

Эмэгтэйчүүдийн асуудал гэдэг тусдаа байгууллага байгуулснаар шийдчихдэг тийм хялбархан асуудал биш байхаа гэж би бодож байна. Эмэгтэйчүүдийн асуудал амьдралын бүхий л салаа мөчир, бүхий л салбарт л хөндөгдөж байдаг том асуудал гэж би ойлгож байгаа учраас яам агентлаг байгуулснаар эмэгтэйчүүдийн асуудлыг шийдчихнэ гэж арай бодохгүй байгаа. Жендэрийн асуудлыг Засгийн газарт гишүүдийн тухай цаг нь арай болоогүй байна. Би бүрэлдэхүүний тухай асуудлыг шийдвэрлэсний дараа томилгооны асуудлыг ярих болно.

Д.Лүндээжанцан: -Авдай гишүүн асуултаа асууя.

Ч.Авдай:  -Би товчхон юм асуучихъя. Тэгэхээр энэ Засгийн газрын өмнөх бүрэлдэхүүнийг баталж байх үед би бас асууж байсан юм. Яамдуудын харьяанд байсан Мэргэжлийн хяналтын албыг нэгтгээд Мэргэжлийн хяналтын газар гэж байгуулсан л даа. Засгийн газрын бүрэлдэхүүнд оруулсан. Энд нэг юм арай дутуу хийгдсэн. Стандартчилал, хэмжил зүйн төвийг Мэргэжлийн хяналтын газартай нэгтгэх ёстой юм. Эрхэлж байгаа ажил нь нэг чигтэй. Энийг тэртээ тэргүй Шадар сайдын мэдэлд хамтарч ажиллах учраас энэ хоёрыг нэгтгэж болохгүй юу гэсэн ийм асуулт байна. Тэгэх юм бол Хятад улсын Засгийн газрын туслалцаатайгаар том лаборатори байгуулна гээд байгаа. Мэргэжлийн хяналтын газарт лаборатори хэрэгтэй, хэмжил зүйн төвд ч лаборатори хэрэгтэй. Энийг нэгтгээд нэгдсэн лабораторитой, нэгдсэн удирдлагатай ийм байгууллага болгож болдоггүй юм уу гэсэн ийм асуулт байна.

С.Баяр:  -Мэргэжлийн хяналтын асуудлыг бид урьд өмнө салбараар нь, яамдуудаар нь хуваарилсан байдлаар шийдэж байсан нэг тийм үзэл баримтлалтай явж  ирж байгаад дараа нь энэ бүх хяналтын байгууллагуудыг нэг дээвэр доор нэгдсэн удирдлага, нэгдсэн бодлогоор хангаад явуулах нь зүйтэй юм байна гэсэн огт ондоо тийм хувилбараар явж ирж өнөөдрийг хүргэсэн. Тэгэхээр түрүүчийн тогтолцооноос сайжирсан юм гарцаагүй байдаг юм шиг байгаа юм. Үнэхээр мэргэжлийн хяналтын ажил алба төрийн бодлогын хэмжээнд нэгдсэн удирдлагатай, бодлоготой, үйл ажиллагааны төлөвлөгөө, дэс дараатай, нэгдсэн стандарттай болоход энэ ихээхэн тус болсон гэж бодож байгаа.

Нөгөө талаас бодит амьдрал дээр зарим асуудал дээр, зарим тодорхой салбар дээр, зарим тодорхой асуудлын тал хэсэг дээр нь төвлөрсөн байдлаар шийдсэн нь өнөөгийн шаардлагад төдийлөн нийцэхгүй байна гэсэн шүүмжлэл санал цөөнгүй ирдэг юм билээ. 

Өнөөдрийн миний оруулж ирж байгаа саналын дагуу мэргэжлийн хяналтын асуудлыг шадар сайдад хариуцуулна гэдэг маань нөгөө төрийн шинэтгэлийн хүрээнд мэргэжлийн хяналтад өнөөдөр олсон ололт юу байна вэ? төвлөрснөөс хожсон зүйл нь юу байна вэ? Зарим асуудлыг магадгүй тусгайлан салбарын хэмжээнд жич шийдэх тийм шаардлага байгааг боловсруулаад дараа дараагийн Засгийн газруудад хэрэгцээ шаардлагад нь нийцсэн тийм саналыг боловсруулахад тус дөхөм болох болов уу гэж ингэж санаж байгаа. Яг тодорхой хувилбарыг би өнөөдөр хэлэхэд…
Ч.Авдай:  -Миний асуусан юмыг өөр юм асуулаа шүү дээ. Стандартчиллын үндэсний төвийг Мэргэжлийн хяналттай нэгтгээч ээ гэж асуугаад байгаа шүү дээ. Ингэж болохгүй юм уу гэж асуугаад байгаа юм.

С.Баяр:  -Би өнөөдөр тэрэнд хариулж мэдэхгүй байна. Би өнөөдөр бэлэн шийдвэр хэлэх бас  буруу болох байх гэж бодож байна. Тодорхой үндэслэл, тооцоо гаргаж байж, байгууллагуудын санал, онолыг авч байж, өнөөдрийн хуульд хэр нийцэж байна уу, үгүй юу  гэдгийг нь харж байгаад тодорхой шийдвэр төсөл оруулахгүй бол болохгүй байхаа гэж бодож байна.

Д.Лүндээжанцан: -Бат-Үүл гишүүн асуултаа асууя. Больсон уу, за татлаа. Батбаатар гишүүн асуултаа асууя.

Б.Батбаатар:  -Бид нар саяхан чуулган дээр ч ярьж байсан. Нөгөө нэг арван хэдэн онцгой байдлын ажилтнуудын, нас барсан хүмүүсийн ард хэн хариуцлага хүлээх вэ? Тэдний гэр бүл, ах дүү, үр хүүхэд нь өнөөдөр хүлээж байгаа. Хариуцлагыг ямар хэмжээнд аль хүмүүс хүлээх вэ гэдэг дээр тодорхой хариуцлага тооцно гэдэг зүйлийг  Ерөнхий сайд ярьж байсан. Одоо өнөөдөр тэр хариуцлагын асуудал аль хэмжээнд яаж явна аа? Засгийн газрын бүтэц, бүрэлдэхүүн өөрчлөгдөх, мөн Засгийн газар огцорч сайдууд нь үүрэг гүйцэтгэгч болсноор энэ хариуцлагын асуудал сайдууд солигдсоноор үлдэх үү? Энэн дээр ажиллаж байгаа, энэн дээр анхаарч байгаа зүйл байна уу? Ийм асуудлыг асуух гэсэн юм.

Шадар сайдын эрхлэх ажлын хүрээнд тэр эрх үүргийг, чиг үүргүүдийг шилжүүлнэ гэж байна. Наадах чинь Шадар сайд болох хүнтэйгээ яриад эрх мэдэл, албан тушаалд нь нэмэлт нөөц өгье гэсэн санаатай адилхан сонсогдож байна. Хэнтэй яаж ойлгож яаж харж байгаа юм бол? Энэнтэй санал нийлэх үү? 

С.Баяр:  -Санал нийлэхгүй. Асуудлыг яаж ч тайлбарлаж болно л доо. Орон тоог болох хэмжээндээ цомхотгоод З хүн хариуцаж байсан юмыг нэг хүнд хариуцуулах гэдэг бол цаагуураа тохироод эрх мэдэл, албан тушаалыг хуваарилж өгч байна гэж тайлбарлах эрх бий байх л даа. Асуудлыг оруулж ирж байгаа Ерөнхий сайд миний хувьд асуудалд тийм байдлаас хандаагүй гэдгийг шулуухан хэлье. 

Бүтэц бүрэлдэхүүний асуудлаар миний баримталж байгаа байр суурийг би УИХ-ын гишүүдэд хэд хэдэн удаа дэлгэрэнгүй хэллээ. Энэн дээр нэмж хэлэх зүйл үнэхээр надад алга юм. Хариуцлагын асуудал байнга байх ёстой асуудал. Өнгөрсөн зун болсон элэг эмтэрмээр том аваарь осол болсон. Тэрэнтэй холбоотойгоор Засгийн газраас хариуцлага тооцох чиглэлээр хийсэн ажил байгаа юм билээ. Энэ ажил бүрэн гүйцэд дууссан эсэхийг би өнөөдөр хэлж мэдэхгүй байна. Ямар ч гэсэн хариуцлагын тогтолцооны гол ач холбогдол юундаа байна гэж би бодож байна вэ гэхээр цаашдаа ийм явдал гаргахгүй байх, тийм ажил үүргийн хуваарьтай, ажлын хариуцлагатай, тийм системтэй байх ёстой гэж би хувьдаа бодож байна. Тодорхой хүмүүст хариуцлага хүлээлгэх тухай асуудал нээлттэй хэвээр байгаа.

Д.Лүндээжанцан:  -Ламбаа гишүүн асуултаа асууя. 

С.Ламбаа: -Цөөнхийн хувьд шууд саналаа хэлье.

Д.Лүндээжанцан: -За цөөнхийн санал гэж. Зоригт гишүүн. Ийм байна л даа. Энэ чинь нөгөө хэлэлцэх эсэх асуудал дээр цөөнх болсон тохиолдолд  Нарантуяа дарга аа. Хэлэлцэх эсэх асуудал дээр цөөнх болсон хүмүүс чинь үгээ хэлдэг бил үү, тэрэн дээрээ хэлэх юм байна. Зоригт гишүүн бас тэгэх үү. Алга байна. 

Ингээд Ерөнхий сайдын санал, Байнгын хорооны санал дүгнэлттэй холбогдуулан асуух асуулттай гишүүд асуултаа асууж дууслаа. Одоо уг асуудлыг хэлэлцэх эсэх асуудлаар Ламбаа гишүүн цөөнх болсон. Ламбаа гишүүн үг хэлнэ.

С.Ламбаа:  -Би ер нь шадар сайдад хариуцуулахаар оруулаад ирж байгаатай санал нэгдэхгүй байгаа юм. Нэгмөсөн хийчих бололцоо бол байгаа. Онцгой байдлын газар гэдэг бол Монгол Улсад Батлан хамгаалах, дотоодын цэрэг, Хилийн цэрэг, Онцгой байдлын асуудал хариуцсан газрууд нэгдэж нэг том бүтцэд орохгүй бол Монгол Улс чинь ямар нэгэн гал, гамшиг юм боллоо гэхэд ерөөсөө бүтцийн хувьд болохгүй байна шүү дээ. Яагаад вэ гэхээр та мэдэж байгаа. МИ-8-ын осол болсонтой холбогдуулж Ерөнхий сайд гурван сайдыг огцруулах гэж оруулж ирж байнаа гэдэг нь энэ асуудал чинь гурван сайдад хамааралтай болсныг л хэлж байсан хэрэг. Тэгээд энэ надад хамаагүй, тэрэнд хамаатай, би ерөөсөө огт буруугүй гэж маргалдаад буцаж байсныг бид мэднэ.

Ер нь тогтолцооныхоо хувьд би энэ Онцгой байдлын асуудлыг цаашдаа Батлан хамгаалахын мэдэлд өгч, Батлан хамгаалах яамныхаа нэрийг ч хүртэл өөрчлөх шаардлага гардаг юм билээ л дээ. Тэгээд ер нь ямарваа нэгэн осол гарахад цэрэг, цагдаа, бүх юм хөдлөх ёстой шүү дээ. Гэтэл нэг нь нэгнээсээ цаас шидэлцэж байгаад л энэ алдаанд хүрсэн. Тийм учраас би энийг цаашдаа нэгтгээсэй гэж боддог юм.

Хоёрдугаарт мэргэжлийн хяналтын газрын талаар улсуудын гаргаад байгаа саналтай би ерөнхийдөө санал нэг байгаа. Энийг бүтцийн өөрчлөлт хийх үедээ ярья гэж байх шиг байна. 

Ер нь сая бол шадар сайдын албан тушаал Засгийн газрын Хэрэг эрхлэх газрын даргын сайдын албан тушаал, тэгээд энэ оруулж ирж байгаа хоёртойгоо нийлээд 4 сайдын албан тушаалыг уг нь цомхотгох бололцоо Монголд байгаа юм л даа. Ингэсэн бол та 18-ыг 14 болгосноороо маш их ач холбогдолтой байсан. Нөгөө талаасаа би боддог юм. Засгийн газрын Хэрэг эрхлэх газрын дарга үнэхээр парламентын өмнө Засгийн газрын өмнө маш их хариуцлага хүлээдэг албан тушаал. Маш их ажилтай. Бүхэл бүтэн том аппараттай. Энэ утгаар нь  шадар сайд чинь харин Монгол улсын шадар сайд байх ёстой гэж үзээд байгаа юм бол Монгол Улсын шадар сайд бөгөөд Засгийн газрын Хэрэг эрхлэх газрын дарга байвал хамгийн зохимжтой мест. Өөрөөр хэлбэл таны шадар сайд бол бүх сайдуудыг Хэрэг эрхлэх газрын түвшинд атгаж, юмыг нь боловсруулуулж таны өмнө хариуцлага хүлээх ёстой. Тэрнээс биш Хэрэг эрхлэх газрын дарга хүн өөрөө сайд байгаад адилхан зиндааны сайд нартай харилцах тухай асуудал хүнд. Тэр байтугай сайд биш байвал бүр болдоггүй юм гэнэ билээ гээд сайд болчихоод байгаа шүү дээ. 

Тэгэхээр ер нь энэ шадар сайд гэдэг хүнээ байлгая гэж үзэж байгаа юм бол Засгийн газрын Хэрэг эрхлэх асуудал хариуцсан хүн чинь одоо шадар сайд чинь  байвал болохгүй байсан юм болов уу гэж. Нөгөө талаасаа би нэг зарчмын саналтай хүн. Ер нь  нэг нам ялаад нэг Ерөнхий сайд гарч ирээд л энэ Засгийн газрын хуульд өөрчлөлт оруулдаг, яамны тоог өөрчилдгөө болих ёстой. Одоо энэ тэнцвэртэй, хүчтэй парламент байгаа нөхцөлд та энэ асуудлыг намуудтай зөвшилцөж оруулж ирээд баталчихаад Засгийн газрын хуульд гар хүрэх асуудал бол парламентын гуравны хоёроор шийдэгддэг ийм тогтолцоо руу явахгүй бол энэ дурын асуудал болж хувираад байгаа юм. Энэнээс болж алдаад байгаа юм. Дуртай яамаа гаргаж ирдэг, дуртай албан тушаалаа бий болгодог. Энэ бол зарчмын асуудал гэж үздэг юм. 

Тэгээд би энд таныг Ерөнхий сайдаар томилогдох үед байгаагүй. Юуны өмнө Монгол Улсын 25 дахь Ерөнхий сайдаар томилогдсонд баяр хүргэе. МАХН бол одоо парламентад олонхи болсон нам. Ер нь 39 биш, өнөөдөр 38 нь олонхи болж хувирна шүү дээ. Энэ чинь энэ самбар дээр гарч байгаа юмны харьцаа хүртэл өөрчлөгдөх ёстой шүү дээ. Харамсалтайгаар бид нэг андаа алдсан. Энэ нөхөн сонгууль байхгүй учраас тоо өөрчлөгддөг. 

Тийм учраас МАХН өнөөдөр 38 гишүүнээрээ олонхи болж хувирч байгаа. Энэ тохиолдолд туйлын хариуцлагатай Засгийн газрыг бүрдүүлэх асуудал таны үүрэг байх. Ер нь би боддог юм. Шадар сайдтай орон гэж байдаг юм болов уу, би нэг их сонсоогүй юм. Ерөнхий сайдын доор шадар сайд байна гэдэг нь…
Д.Лүндээжанцан:  -Эсрэг саналтай З хүртэл хүн үг хэлнэ. Харин тийм байна. Та гараа өргөөд байх юм. Тэгэхээр чинь би бас шийдэхгүй байна шүү дээ. Эсрэг саналтай 3 хүртэл, дэмжсэн З хүртэл гишүүн үг хэлж болно гэсэн заалт байгаа юм. Гар өргөлтөөр шийдмээргүй байгаа юм. За Бат-Үүл гишүүн дэмжиж байна уу? Цөөнхийг дэмжиж байгаа юм уу? 

Э.Бат-Үүл:  -Би цөөнхийг дэмжиж байгаа. Ер нь цөөнх болж Ламбаа багшийн хэлсэн тэр санааг Ерөнхий сайд анхааралдаа авах ёстой л доо. Ерөнхий сайдын саяын оруулж ирж байгаа саналыг харчихаад өмнөх бий болсон ийм буруу жишгийг цааш нь үргэлжлүүлж авч явах гэж байна даа гэсэн ийм сэтгэгдэл яах аргагүй төрсөн. 

Өмнөх жишиг нь юу вэ гэхээр зэрэг ер нь 2004 оны сонгуулийн дараа УИХ-д суудалтай намууд зөвшилцөж Засгийн газар байгуулж эхэлсэн тэр мөчөөс эхлээд танхимын зарчим алдагдсан юм. Засгийн газар танхимын зарчмаараа ажиллана гэдэг тэр үзэл санаа зарчим байхгүй болчихсон. Нэн ялангуяа энэ явдал яаж илэрсэн бэ гэхээр бие биедээ зориулж албан тушаал гаргадаг болсон. Тэгээд шадар сайд бий болгосон. Өмнө нь бас нөгөө хүндээ албан тушаал бий болгохын тулд Хэрэг эрхлэх газрын даргыг кабинетын гишүүн болгосон. Зарим нэг агентлагийн асуудал хариуцсан ийм асуудлыг сайдын зиндаанд аваачиж тавиулсан. Тэгээд яасан бэ гэхээр цаанаа бүлэг улс төрийн дэмжлэгтэй, Ерөнхий сайдтайгаа тохирохгүй бол энд орж ирээд улс төр хийдэг, бодлого явуулдаг ийм бүлэглэлүүдийн зохицлын Засгийн газар байгуулагдчихгүй юу. Тэгээд энэ нь ерөөсөө танхимын зарчмыг байхгүй болгосон.

Гэтэл Үндсэн хуулиар парламентаас гарсан шийдвэрийн хэрэгжилтийг Ерөнхий сайд биечлэн УИХ-ын өмнө хариуцдаг. Энэ нь Үндсэн хууль баталж байхдаа Ерөнхий сайд Баяр ч өөрөө батлалцаж байсан. Бидний ярьж шийдсэн асуудал бол танхимын зарчим шүү энэ гэж байгаад ярьж шийдсэн байхгүй юу. Тэгээд улс төрийн тохиролцоо, бүлгүүдийн тохиролцоогоор бий болсон албан тушаалын хуваарилалтын илрэл болсон энэ Засгийн газрууд үнэндээ ажиллаж чадаагүй юм. Би заримдаа гайхдаг байлаа. 

Ерөнхий сайдтайгаа энэ парламентын танхимд орж ирээд хэрэлдэнэ. Бүүр дуулж байна лээ. Засгийн газрын хуралдаан дээрээ Ерөнхий сайдтай хэрэлдээд бос авч барилцаж авах гэж хөөцөлддөг байсан ч гэх шиг бүр ийм элэг авам, юу яриад байгаа юм, би заримдаа сонсоод энэ юу болоод байгаа юм, яагаад байгаа юм гээд, тийм хачин юм болсон байхгүй юу. Ерөнхий сайд нь энд нэг хуулийн төсөл оруулаад ирсэн нөгөө сайд нь бүлэг намаараа дэмжүүлчихсэн, өөр хуулийн төсөлтэй давхиж явж байдаг, ингээд энэ чинь ерөөсөө гүйцэтгэх эрх мэдэл Засгийн газрыг паралеч болгоод хаячихсан шүү дээ. 

Тэгээд би Баяр Ерөнхий сайдыг энийг их тооцож зарчмын өөрчлөлт хийх гэж байгаа юм байна гэсэн чинь түрүүн би Ерөнхий сайдыг томилогдож байхад зориуд хэлсэн юм. Ийм тохиролцооны танхимыг цааш нь үргэлжлүүлээд аваад явах хандлагатай явчихлаа л даа. Тэгээд энэ бол би зүгээр өнөөдөр харахад өөрийн чинь танхим тийм шуурхай үр дүнтэй, парламентын шийдвэрийг хэрэгжүүлэх ийм чадавхитай ажиллана гэдэг надад тийм итгэл байхгүй болчихлоо. Ер нь сонгууль хүртэл аргацааж байгаад, тэгээд нэг сонгууль хүргэж аваад тэгээд нэг юм үзэх янзтай юм байна л даа. Өнөөдөр их эмгэнэлтэй байгаа шүү дээ. Засгийн газрын үйл ажиллагаа, төрийн захиргааны үйл ажиллагаа.

Одоо ингээд яваад хараарай. Бүүр яаж байгаа юм бэ гэж санаа зовмоор. Төрийн албаны хувьд ажил хийж байгаа хүн байхгүй. Хэн сайд болох гэж байна. Манай дарга хэн болох гэж байна. Би яах бол гэсэн ийм юу гэж байгаа юм. Энэ байдлыг таслан зогсоох цөөнх болж байгаа Ламбаа гишүүний саналыг дэмжээд байгаа юм. Наад асуудал чинь зохимжтой, зөв зүйтэй, бодлогын шинжтэй орж ирж чадаагүй байна гэж хэлэх гээд би цөөнхийг дэмжиж үг хэлж байгаа юм.

Д.Лүндээжанцан: -Одхүү гишүүн.

Д.Одхүү: -Баярлалаа. Би цөөнх болсон учраас байр суурийнхаа заримыг тайлбарлахыг оролдъё. Тэгэхээр Ламбаа гишүүний Байнгын хороон дээр хэлсэн үгийн зарим үгүүдийг нэмээд тодруулах маягаар хэлье. 

Ер нь бүтэц буруу явж байгаа юу гэвэл буруу явж байгаа гэдгийг Байнгын хорооны гишүүд бүгдээрээ ойлгоод байгаа, тэгж ярьсан. Бид нар Байнгын хороон дээр ярихад. Үнэхээр энэ болохгүй юм байна. Буруу юм байж. Өмнө нь байсан бүтэц нь арай давуу байсан юм гээд янз бүрийн хүмүүс ярьсан. Нямдорж гишүүн ч ярьсан. Тэгээд нэг юман дээр яриад байна лээ. Одоо хугацаа алга. Ард түмэндээ бид Засгийн газрыг нь хурдан байгуулаад ажлыг нь эхлүүлье чухал юм гээд. Тиймээ. Тэр чухал л даа. Тэгэхдээ дугуйгаа зөв тавихгүй бол машин чинь хөдөлсөн ч гэсэн жаахан явж байгаад нурж унадаг, салж унадаг нэг юм байдаг шүү дээ. Машинаар яривал.

Тэгэхээр өөрөө бол машинаа л хурдан хөдөлгөмөөр байна. Дугуй нь яаж тавьсан ч яахав гэж хэлж буйтай адил сонсогдоод байна. Тэгэхээр энэ бүтцийнхээ юмыг анхнаас нь хандлагыг нь ядахдаа зөв тавьчихаад, хүнээ, Засгийн газрынхаа бүтэц, бүрэлдэхүүнийг оруулж ирчихээд тэгээд хажууд нь Ерөнхий сайд өөрөө юм уу Засгийн газрын гишүүдээс биш ажлын ухаалаг өөрийн чинь багт хүмүүс ажиллах байлгүй. Тэр хүмүүс бүтцийн тодорхой хэмжээний өөрчлөлт шинэтгэлийн юмаа хажуугаар нь давхар хийж байгаад оруулаад ирж болохгүй юу УИХ-д. Тэгвэл болмоор байх юм.

Ер нь бодож байхад өөрийн чинь толгойлж байгаа Засгийн газар энэ шинэтгэлийг, энэ бүтцийн засаг захиргааны хүнд суртал давхцсан, үрэлгэн байдал, үл ойлгогдох удирдлага гэсэн энэ сонин юмнуудыг эрүүлжүүлэх эхний алхмыг хийчихвэл энэ хүмүүст чинь өөрийн чинь яриад байгаа сонгууль хүртэл хийх том чухал ажлуудын нэг гэж харагдаад байгаа юм. Миний бодож байгаагаар монголын иргэдэд сайд нар хэн байх гэдэг нэр бол ерөөсөө сонин биш байгаа шүү дээ. Иргэдэд ч сонин биш байгаа. Яг том утгаараа манай Ардчилсан намын зөвлөлд ч сонин биш байгаа. Хэн гэдэг сайд болох нь ерөөсөө сонин биш байгаа.

Ямар гээч бүтцээр юу гээч юм хийх гээд байгаа юм бэ гэдэг нь сонин байгаа учраас бид нар энийг хараад байгаа юм. Тэгээд энэн дээр Ерөнхий сайдаа зориг гаргаад өөрийн чинь хэлж байсан үгийг би их сайн харж байсан л даа. Зориг гаргаад нэлээн шийдэмгий юм хийчихмээр юм гэж үнэхээр Бат-Үүл гишүүнтэй санал нэг байна. Би хүлээгээд найдаад хараад байгаа юм. Тэр алхмаа хийгээд бидэнд нэг харуулаач. Сөрөг хүчин хэрэв ухаалаг зөв алхам байвал дэмжихэд бэлэн байна. Үгүй бол анхнаасаа буруу замаар будаа тээгээд эхэлбэл буцахдаа шороо тээнэ гэдэг шиг бид эхнээсээ л эсэргүүцээд шүүмжлээд унана шүү дээ. Энд ямар ч арга байхгүй гэдгийг ойлгооч. Баярлалаа.

Д.Лүндээжанцан:  -За Дамиран гишүүн. Аль талд нь үг хэлэх гэж байна. Одоо эсрэг саналтай 3 гишүүн үгээ хэлсэн.

Ц.Дамиран:  -Би дэмжиж үг хэлэх гэсэн юм. Өнөөдрийн манай мөрдөж байгаа төрийн захиргааны байгууллагын бүтэц бол Монгол Улсын хүн амын тоо эдийн засгийн чадварт харьцуулахад аргагүй л нүсэр том байгаа л даа. Гэхдээ энэ бүтцийг бид нар 2004 оны сонгуулийн үр дүнгээр улс төрийн намуудын зөвшилцлийн дагуу энэ бүтцийг бид нар бий болгосон. Энэ парламентын бүтээл, түрүүн Раднаа гишүүний хэлснээр бидний бүтээл гэж. 

Тэгэхээр бид нар энэ парламентад суудалтай намууд Монгол улсынхаа төлөө энэ шийдэх томоохон асуудлуудыг тал талаасаа суугаад ярихад болдог юм байна гэдгийг бид нар өнгөрсөн хугацаанд нэлээн хэд хэдэн зүйлүүд дээр харагдсан. Бид нар хамтарч хийсний хүчээр татварынхаа шинэчлэлийг хийлээ. Авлигын эсрэг хуулиа хийсэн. Сонгуулийн хуульд өөрчлөлт оруулсан. Жил тутмын төсөв хэлэлцэх явцад маш том маргаантай асуудлууд гардаг. Энийг бид нар сүүлийн 2-3 жил байнга нам, эвслээс гарсан ажлын хэсгүүд хоорондоо зөвшилцөөд нэг санаанд хүрээд явж байгаа. Дөнгөж үдээс өмнө бид нар төсвийн нэлээн хүнд байсан асуудлыг хоёр талаасаа ажлын хэсэг гараад зөвлөлдөөд шийдэж байна.

Тийм учраас ер нь цаашдаа Монголын төрийн байгууллагын бүтэц ямар байх ёстой юм бэ? Бидний зорилго бол төрийн байгууллагын бүтэц чадварлаг, цомхон, улс төрөөс хараат бус ч гэдэг юм уу, хээл хахууль, хүнд суртлаас ангид тийм бүтэцтэй байхын тулд өнөөдрийн парламентад суудалтай намууд зөвшилцөөд 2008 оны сонгуулийн дараа ерөөсөө монголын төрийн байгууллагын бүтэц ийм байх юмаа гэсэн ерөнхий бүтцээ тохирч авмаар байгаа юм сонгуулиас өмнө.

Сонгуулийн үр дүнгээр ямар ч нам улс төрийн нам сонгуульд ялалт байгуулсан ерөөсөө монголын төрийн бүтэц ийм ийм яамтай, хичнээн агентлагтай ийм бүтэцтэй ажиллана шүү гэсэн ийм ерөнхий бүтцээ гаргаад ажиллах нь зүйтэй юм. Тийм учраас өнөөдрийн хувьд гэвэл бид нар дараагийн сонгуульд бэлтгэж байна шүү дээ 6-7 сарын хугацаа байна. Бид төрийн шинэчлэлийг иж бүрнээр нь хийнэ гэвэл энд хугацаа шаардагдана. Тийм ч учраас өнөөдрийн Ерөнхий сайдын оруулж ирсэн энэ саналыг дэмжээд цаашдаа монголын төрийн тогтолцоог боловсронгуй болгох талаар хамтран ажиллахыг би энэ парламентад суудалтай намуудад  уриалж байна. Баярлалаа.

Д.Лүндээжанцан: -За Раднаа гишүүн. Дэмжиж хэлж байгаа тиймээ.

Ч.Раднаа:  -Баярлалаа. Одоогийн Засгийн газар ч гэсэн 2004 оны 9-10 дугаар сард байгуулагдаж байсан. Хоёр талаасаа ч юм уу хэдэн талаасаа тохиролцож байгуулагдаж байсан Засгийн газартай. Мөн л ижил тохиролцооны Засгийн газар байх болж байх шиг байгаа юм. Тэгэхээр энэ тохиролцооны элемент, Засгийн газрын бүтэц бүрэлдэхүүн тодорхой байхаас өөр аргагүй байна гэж би ойлгож байна. Хариуцаж байсан хоёр Засгийн газрын гишүүн нь болих юм байна. Ер нь тохиролцоо байж байж энэ Засгийн газар байгуулагдана гэж би ойлгож байна.

Хоёрдугаарт бүтцийн асуудлыг оновчтой болгох зорилт байгаа юм байна. Шинэ Ерөнхий сайдад. Энэ зөв юм. Ер нь энэ бүтцийн асуудлыг оновчтой болгоод энэ парламентын хугацаанд мөрдөх шаардлагагүй юм болов уу гэж бодож байгаа юм миний хувьд бол. Оновчтой болгох нь зөв байх. Ер нь оновчтой болгох шаардлага байна шүү дээ бидэнд. Жишээлбэл монголд газрын нэгдсэн бодлого байхгүй. Барилгын яаманд газрын бодлого нь оччихсон. Ийм оновчтой бүтэц гэж би үзэхгүй байна. Энийг байдаг байранд нь байлгах ёстой. Монгол Улсын газар нутгийн барилгачдын талбай нойл хэдэн хувь нь байгаа. Нойлхон хэдхэн хувийг нь хариуцдаг яаманд газрын бүхэл бүтэн Монгол улсын газрын асуудал оччихсон байж байдаг. Ийм юм байж таарахгүй. Цаашдаа бид нар жишээлбэл сая Ойн агентлаг байхаар л хууль батлагдсан. Энэ тэрээ байгуулаад бүтцээ оновчтой болгоод явах нь зүйтэй юм. Одоогийн энэ оруулж ирж байгаа саналыг батлаад явах нь зүйтэй юм гэсэн бодолтой байна.

Д.Лүндээжанцан: -За Су.Батболд гишүүн үг хэлэх үү, болих уу? Одоо бол дэмжсэн үг хэлнэ шүү дээ одоо бол. Дэгээрээ л явъя.

Су.Батболд:  -Би санал хэлье. Би зүгээр яг зарчмын гэсэн санал хэлье гэж бодож байна. Манайхан энд монголын төрийн захиргааны албаны бүтцийг хэт нүсэр байна. Олон хүнтэй байна гэсэн шүүмжлэл байнга гардаг юм. Тэгэхээр өөр улс орнуудтай харьцуулаад үзэх юм бол төрийн албаны шинэтгэл нь төрийн захиргааны албаасаа илүү төрийн үйлчилгээ рүү хандаж байгаа энэ хандлага, чиглэлийг нь хараад үзвэл би харин Монголын төрийн алба их цомхон бүтцээр ажиллаж байна уу гэж харагддаг юм. Энийг бас бодолцож ярих ёстой юм уу гэж би бодож байна. 

Ингээд бид нар байнга, ялангуяа УИХ дээр шийдвэр гаргах түвшинд энэ том байна, нүсэр байна тийм байна гэж яриад байх юм бол нийт иргэдэд нэг л олон хүн байдаг юм байна. Нэг л их ажил хийдэг хийдэггүй баахан хүн байдаг юм байна. Нүсэр бүтэц байдаг юм байна гэсэн ойлголтыг байнга өгөөд байгаа юм. Ер нь миний бодож байгаа баримталж байгаа зарчим бол хүн байж байж цаана нь ажил явагдах ёстой гэж үзэж байна.

Хоёрдугаарт бид нар том ч бай, жижиг ч бай, нэг тусгаар тогтносон улс орон. Тийм учраас хэдэн яам зайлшгүй ажиллах ёстой шүү дээ. Тэгээд одоо манайхны нэг салахгүй байгаа сэтгэлгээ юу вэ гэхээр ерөөсөө бүтэц өөрчлөлт оруулж, хүн цомхотгож, түүнийг ингэж л байх юм бол хамгийн сайн мэтээр бодоод байгаа юм. Цаад талд нь энэ чинь ажил хохирдог, ажлыг хэн хариуцаж хийх вэ гээд олон асуудал яригддаг юм шиг байгаа юм. Тэгэхээр хамгийн гол нь хэн юу хийх вэ гэдгийг тодорхой болгох тухай ярихаас биш тэрийгээ цөөлөх, тэрийг нь багасгах тухай асуудал байж болохгүй л дээ. 120 мянган хүн төрийн албанд ажиллаж байна гэж яриад байгаа. Тэдний ихэнх нь эмч, багш нар байгаа шүү дээ.

 Монгол улсын яамдын төрийн албан хаагчдыг тооцоод үзвэл 3000 хүрэхгүй шүү дээ. Өндөр хөгжилтэй юм уу томоохон орнуудын нэг яамны албан хаагчдаас манай 13 яамны албан хаагчид тоонд нь хүрдэггүй шүү дээ. Хэрэв өнөөдөр бид нар иргэдийн үйлчилгээг шуурхай болгоё гэвэл иргэд асуудлаа авчраад төрийн захиргааны байгууллагад өгчихдөг. Тэрийг нь төрийн захиргааны албан хаагчид гүйцэтгээд эргээд тэр хүнд хариу өгдөг байх ёстой шүү дээ. Өнөөдөр би харин манай төрийн захиргааны байгууллага яадаг вэ гэхээр тухайн иргэн хүнээр бүр шатанд нь хөөцөлдүүлдэг, өөрөөр нь өргөдлийг нь бариулаад, өөрөөр нь асуудлыг нь бариулаад, сумын Засаг даргын Тамгын газраас авахуулаад яам хүртэл өөрөөр нь хөөцөлдүүлдэг байхгүй юу. Уул нь авчирж өгсөн бичгийг нь яамандаа шийддэг бол яам нь хүлээж аваад буцаад хариугий нь өгдөг байх ёстой тийм тогтолцоо руу явмаар байгаа юм.

Тийм учраас энэн дээр нэлээн ухаалгаар хандаж ажиллах ёстой юм болов уу гэсэн тийм ерөнхий санал байгаа юм. Энийг бодолцож үзэх ёстой байхаа.

Д.Лүндээжанцан:  -За ингээд санал хураалт явуулъя. Төрийн захиргааны ерөнхий хууль гээд бид нэлээн олон жил ярьж байгаа юм. Уул нь энийг гаргавал нэг тийшээ болох юм байгаа юм. Дэмжсэн болон сөрөг саналтай гишүүд үгээ хэлж дууслаа. Засгийн газрын бүрэлдэхүүнд өөрчлөлт оруулах тухай. Одоо санал хураана. Төрийн байгуулалтын байнгын хорооны саналаар Засгийн газрын бүрэлдэхүүнд өөрчлөлт оруулах тухай Ерөнхий сайдын саналыг дэмжье гэсэн саналын томъёоллоор эхлээд санал хураалт явуулъя. Ерөнхий сайдын саналыг дэмжье гэсэн саналын томъёолол.

Санал хураалтад 51 гишүүн оролцож зөвшөөрсөн 43, татгалзсан 8. 84,3 хувийн саналаар уг санал дэмжигдлээ. 

Засгийн газрын бүрэлдэхүүнд өөрчлөлт оруулах тухай санал дэмжигдлээ. Үүнтэй холбогдуулан Засгийн газрын бүрэлдэхүүнд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах хуулийн төсөл болон тогтоолын хавсралтад нэмэлт, өөрчлөлт оруулах тухай УИХ-ын тогтоолын төслийг хэлэлцэх нь зүйтэй гэсэн санал хураалт явуулъя. 

Санал хураалтад 53 гишүүн оролцож зөвшөөрсөн 46, татгалзсан 7. 86,8 хувийн саналаар хууль, тогтоолын төслийг хэлэлцэх нь зүйтэй гэж үзлээ.

Дээрх хууль тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ. 

Энийг яваандаа бас Дэгийн хуульд хийж өгмөөр юм билээ. Ерөнхий сайд бүтэц, бүрэлдэхүүний тухай саналаа оруулна гээд. Тэгээд саналыг нь дэмжсэний дараа хуулийнх нь өөрчлөлтийг хэлэлцэх эсэх асуудал гарч ирээд байгаа юм. Ер нь цаашдаа энэ асуудлыг яаж зохицуулах вэ гэдгийг Дэгийн хуулийн нэмэлт өөрчлөлтөн дээрээ бодох асуудал байгаа юм байна лээ.

За ингээд хэлэлцэх асуудал дууслаа. Одоо Төрийн байгуулалтын байнгын хороо анхдугаар хэлэлцүүлэг хийнэ. Одоо шууд хуралтай. Эдийн засгийн байнгын хороо Үндсэн чиглэл, мөнгөний бодлогоо шууд хэлэлцэнэ. Төсвийн байнгын хороо залгуулаад бусад холбогдох хуулиудаа хэлэлцэж эхэлнэ. Төсөвтэй холбоотой хуулиудаа. Байнгын хороодууд хуралтай болохыг зарлаж байна. Чуулганыг Төрийн байгуулалтын байнгын хорооноос шалтгаална л даа. Хэлэлцэх эсэх. Уул нь энийг эртхэн хэлэлцээд баталчихмаар байгаа юм. Тэгээд дараа нь Засгийн газар байгуулахад. 

Ургамал хамгааллын тухай хуулийн төслийн эцсийн найруулга та бүхэнд тарсан байгаа. Эцсийн найруулган дээр саналтай гишүүн байна уу? Байхгүй бол эцсийн найруулгыг сонслоо. Бусад дагалдах хуулиуд нь байж байгаа. Тэрэнтэй нь хамт.

Дараа нь Малын удмын сан, эрүүл мэндийн тухай хуульд нэмэлт, өөрчлөлт оруулах тухай хуулийн эцсийн найруулга тарсан. Саналтай гишүүн байна уу? Алга байна. Уг хуулийн эцсийн найруулгыг сонслоо. 

Төрийн байгуулалтын байнгын хороо “В” зааланд. “А” зааланд Эдийн засгийн байнгын хороо хуралдана. Нийгмийн бодлогын байнгын хороо Төрийн байгуулалтын байнгын хорооны хуралдааны дараа шууд залгуулаад хуралдчих. За ингээд ямар ч байсан Нарантуяа даргаа энэ Байнгын хороодын хуралдах хуваарийг гаргаад өрөө тасалгаагаар нь хангах ажлыг хийгээдэх /15.40-16.45 цаг, Д.Энэбиш/.
Хуралдаан 16 цаг 50 минутад өндөрлөв.

Соронзон хальснаас хянаж буулгасан:

Хуралдааны нарийн бичгийн дарга 

